
ساهر و اوختاي آذربايجان شعرينده بير دؤنوش نقطه ي ديرله ر. ساهر شعرين كلاسيك دورومون پوزوب، 
پوئزياميزي سربست لييه دوغرو يؤنه لتدي. بونونلا برابر، دانيشيق ديلين و يئني مضمون لاري شعريميزده 

نمايش ائتديرمه يه چاليشدي. 
 اوختاي ساهرين سنت له ره  قارشي چيخيشيني كامل له شديردي. شعريميزين ده رين  لييه دوغرو دئوريلمه 
سيني ته مه ل له نديردي. يئني باخيش گه تيردي شعريميزه. آذربايجان مدرن شعري اونونلا دوغدو. اوختاي 
ين بو اؤزه لليكده شعري چوخ اولماسا دا، يول آچدي پوئزياميزين مدرن له شمه سينه. يعني مدرن شعريميز 
لارينين  آدام  زحمت  رغماَ،  ليغينا  جيليز  ديليميزين  ادبي  باشلادي.  ايله  مبارزه   لا،  كلاشينكف  لا،  قيلينج 
قورتولوشويلا مليتيميزين و كيم ليييميزين قورونماسي گه ره كلي لييي يئني دوغموش مدرن شعريميزين مرام نامه سي مؤوقعيني تاپدي. 

اوختاي دان سونرا شعار چي ليق قاباردي و ديلين تئخنيكالي ايش وئريمي، سادالانميش و تك آنلاملي ديلين قاتي ليغيندا آوازيدي. 
سونرا انقلاب اولدو، سونرا محاربه باشلاندي و شعريميزين رئال حياتين كه له كؤتورلويون داشيماقدا، آددا ـ بوددا تشبث له رده ن آرتيق 
مدرن تجربه سي اولمادي. آنجاق ايتيب باتمادي پارتيزان شاعرين ايزي. يئتميش له ره ده ك پوئزياميزدا گؤزه گه ليم ده ييشيك له ر 
اولماسا دا، يئني سه س له ر گئت گئده چوخالير. باشقا باخيش لي گه نج شاعرله ر، عموميت له مليت چي ليك شعاري له مدرن ايش له 

ره يؤنه لير له ر. عهده چي ليك پوئزياميزي ترك ائتمير، 
يعني مدرنيزمين ليبراليستي فلسفه ده ن آلديغي فرديت چي ليك و انسانين چالپاشيق دونيادا يالقيزجا بوراخيلماسي پوئزياميزا يول آچا 
بيلمير. بيزيم مدرن شعريميزين اؤزه لليك له رينده ن بيري ده اؤزه ل جمعيتيميزده ن قايناقلانان همين مسأله دير. آنجاق اوختاي ين 
شعير مضمونونو اولوشدوران خلقي ليك له مليت چي ليك يئرين وئرير بير يؤنلولويه گه نج شعريميزده. كئچميشده كي بيرليك پوزولور، 
بعضاَ ادبي ترورلار دا باش وئرير. بئله بئله يارامازليق لار گؤره بيله جه ييميز ايش له رين  قاباغين آلير بعضاَ. تجربه له ر آمما ده رين له 
شمه كده. زامان كئچديكجه يوكسه ك سويه لي شعيرله رين سايي آرتير. آز حجملي دفترله ر يئني كيفيت له ايشيق اوزو گؤرور اوردا 
بوردا. تنقيدچي لييين بوش يئري قاباريق لا گؤزه چارپير. يئني تئوريك اثرله ر ياييلمالي دير. تئوري يه مسلح اولمايان تنقيد چي نين 
گؤردويو ايش نقصان سيز اولماياجاق يقين. آختاريش لار چوخالير، ادبي نظريه له ري عموميت له فارس ديلينده يازيلان و همين ديله 
چئوريله ن كتاب لاردان اؤيره نمه لي ييك. توركجه ميزده يئري بوشدور بو كيمي اثرله رين. بونولا بئله بعضي تنقيدي مقاله له ر ده رگي 
له رده و سايت لاردا يئني احوال روحيه داشيياراق ياييلير و ادبي ـ تنقيدي دارتيشمالارا باعث اولور. بو مقاله له رين ايلك تنقيدي تجربه 

له ر اولدوغونا گؤره آخسارليق لاري چوخ اولسا دا، گونئي آذربايجان شعرينده يئني بير جيغير آچديق لارينا شبهه يوخ.
سونرا مدرن شعريميز له برابر، پست مدرن شعريميزين بايراغي دا اسمه يه باشلادي. يئني چي گه نج شاعرله رين بير سيراسي بو يؤنته 
مي ايزله ديله ر. بو شاعرله رين بير طرف ده ن تئوريك بيليم له رينينن آزليغي، ديگر طرف ده ن ايسه دونيا پست مدرن شعري له ايلگي 
له رينين دايازليغي اونلارين ياراديجيليق لاريني ائتكي له يير. بيزيم پست مدرن شعريميز، هه له باخماياراق دونيا پست مدرن دوشونجه 
سينين انسان لارين معروض قالديغي چه تين ليك له ره لاقيد اولماسينا، اجتماعي ـ ادبي پرنسيپ له رين هامي سينا اعتناسيزليق لا 
ياناشيب، ادبي ديليميزي ده ايسته مه ده ن و بيلمه ده ن باياغي ليغا يؤنه لدير. بير پارا يامان يوووزلاري، ياراماز سؤزله ري شعريميزه 
آشيلاياراق، عموميت له آنلاشيلميش ادبي معيار ديليميزي پوزور. بير گون تبريز دانيشيغينين كئشييينده دورور، بير گون زنجان دئييمين 

قورويور، بير گون ده استانبول توركجه سين.
منجه مصلحت اساسيندا دانيشيلمايان هر سؤزون قايناغي انسان لارين دونيا گؤروشودور. ائله پست مدرن شعري ده بئله دير. لاكن گه 
نج شاعرله ريميزه گه لديكده، اونلارين چوخو هر شئي ده ن اول يئني ليك وورغونودورلار و بو چوخ دا سئوينديريجي دير. ائله باخيش 
لارين تفاوتلي اولماسي دا سئوينديريجي دير؛ سئوينديريجي دئييل، گه ره كلي دير. انسان لارين فرقلي طبيعت له ريني يامسي لايان 
بونجا مختلف ژانرلي شعير دفتر له ريميز بلكه ده حياتين اؤزه ل ليك له رينه گوزگو توتور. بيزيم آوانگارد شعريميزين گلوباللاشميش 

پارلاق گه له جه يي ده، بير بيريميزي ائشيتمه يي باجارا بيلسه ك ايه ر، همين رنگارنگ ليك له رده ن دوغاجاق. 

شعريميز بو گون

سئوگيم اؤزومدن بؤيوك
سئوگيم دونيادان اولودور.

چونكی من
يوخسول عاشيق لرين رؤياسينين

شاهی يام.
چونكی من

غريب  لرين، سورگون لرين- اؤنجولو،
پناهی يام.

»عبدالوهاب البياتی« معاصر عرب شعری نين گؤركملی نماينده لريندن بيری دير. او، معاصر عرب شعرينی اؤز باجاريغی 
و  معنويياتی  انسانين  معاصر  حياتلا،  معاصر  اونو  و  قالديرميش  سويه سينه  شعری  دونيا  ايله  قابليتی  ياراديجيليق  و 
قولونون  بير  گوجلو  نفسلی،  عرب  بوغازلی،  عرب  شعری نين  دونيا  بيلميشدير.  سسلنديره  آهنگدار  ايله  ايستكلری 

آپاريجيلارينين و قوروجولارينين بيری ده البياتی دير.
بوتون  هابئله،  خالقينين  عرب  دولاشميش،  كيمی  سورگون  و  قاچقين  بير  شهرلری  اؤلكه لری،  اوزونو  ايللر  البياتی 
عذابلارا  سيخينتيلارا،  بو  آمما  گزديرميشدير،  اوره يينده  آجيلارينی  آغری-  مظلوم لارين  محروم لارين،  انسانليغين، 
دؤزموش، حيات تجربه  لرينی زنگين لشديرميش و ياراديجيليق ايمكانلارينی گئنيش لنديرميشدير. عرب مدنيتی نی 
دونيا مدنيتينه جالاق ووراراق، دونيانين مدنی اوغور و نائليت لرينی، تجربه لرينی منيمسه يرك، اؤز صنعتينی مين بير 
بولاقدان )خالق لار بولاغيندان( سوواريب و اونلاری عرب مدنيتينه آشيلاميشدير. ميللی بيچيمده، ميللی بويالارلا 
بزنميش، دونيا صنعتينين سويه سينده، اثرلر ياراتميشدير و بئله ليكله تكجه عرب خالقينين دئييل، دونيا خالق لارينين 

شاعری اولموشدور. ايندی، آرتـيق البياتی نين دونيا شعرينده اؤز يئری، اؤز ديری واردير.
»عبدالوهاب البياتی«نين حياتی و ياراديجيليغيلا باغلی دونيانين بير چوخ ديلينده، – او جومله دن آذربايجان ديلينده- 
اونلارجا كيتاب، يوزلرجه مقاله يازيليب و يازيلماقدادير. هابئله، اونون بير چوخ شعری نغمه لنيب و عرب خالقينين ميللی 
ماهنيلارينا چئوريلميشدير. عئينی حالدا اونون شعرلری اوزه رينده دونيا سويه لی موسيقی بسته لری ده يارانميش دير. 
دوقتورلوق عونوانی نين »وطن  درجه لی  يوكسك  اوسپنسكی موسيقی ده  بسته كاری  اوچون، مشهور شوروی  ميثال 

رؤياسی« آدلانان اثری اوچون قازانميشدير. بو اثر البياتی نين سيلسيله شعرلری اوزه رينده بسته لنميش دير.
البياتی ۱۹۲۶- دا باغداد شهرينده دوغولموش ۱۹۹۹- دا دمشق ده دونياسينی دييشميشدير. اوشاقليق، يئنی يئتمه ليك 
سونرا  آلديقدان  ليسانس  ادبيياتـيندا  عرب  دانيشگاهيندان  باغداد  ۱۹۵۰-ده  و  ياشاميش  شهرينده  دوغما  ايللرينی 

حسن ایلدیریم

دونیا شاعری
عبدالوهاب البياتی

ايللرده  او  ائله  اولموشدور.  مشغول  موعلليم ليكله 
اؤلكه سينده گئدن مبارزه نين سيرالارينا قوشولموش، 
درگی  آدلی  مدنيت«  »يئنی  بيرليكده  يولداشلاريلا 
حاكيمی نين  عيراق  السعيد  نوری  بوراخميشدير. 
امنييت مأمورلارينين تضييقی و يوروشو نتيجه سينده 
»بيروت«ا  و  ائتميش  ترك  يوردونو  ۱۹۵۴ده 
كؤچموشدور. بير مدت دن سونرا ميصرده مطبوعاتی 
انقلابيندان   ۱۹۵۸ توتموشدور.  آردينی  فعالييتی 
مدنيت  اؤلكه سی نين  و  دؤنموش  وطنه  سونرا 
گؤندريلميشدير  موسكووايا  عونوانيندا  تمثيلچی سی 
بوراخيب،  وظيفه سينی  سونرا  مدتدن  بير  يئنه  و 
ادبيياتينی  و  ديلی  عرب  دانيشگاهيندا  موسكووا 
بير  دونيانين  ايللرينده  موسكووا  ائتميشدير.  تدريس 
چوخ يازيچی و شاعرلريله گؤروشموش، او جومله دن 

ناظيم حيكمت له تانيش و دوست اولموشدور.
بير  دونيانين  كيمی  كؤچگون  و  قاچقين  بير  شاعر 
آلمانيا،  جومله دن:  او  اؤلكه لری،  و  شهرلری  چوخ 
و…ده  شوروی  لوبنان،  سوريا،  ايسپانيا،  ميصير، 

ياشاميشدير.
الاهرام روزنامه سی نين مشهور يازيچيسی عبدالعزيز 
يازميشدير.  كيتاب  بير  گؤزل  حاققيندا  شاعر  شرف، 
البياتی«نين  »عبدالوهاب  يئرينده  بير  يازيسينين  او 
جان  جانلانديرماغا  بئله  سيماسينی  صورتينی، 
قم  اوزونده  اونون  كيمی  بينالار  »قديم  آتميشدير: 
بينالارين  اسكی  عظمتی له،  تاريخين  وار.  ايزی 
اوره يينده  انسان  قوووشاندا  بيرينه  بير-  قديم لييی 
اونونلا  كيمی  اويادان  حيسّی  كدر  بير  نسه 
قارشيلاشاندا من بير حيسّ كئچيرديم. اونون اوزونو 
تؤره نن  يوغرولماسيندان  كدرين  و  آغری  زحمتله، 
اوچون  بيزيم  او  آخی  بوروموشدور.  توزو  قوبار  بير 
قاچقين لارين، سورگون لرين عزيز يادگاريدير. اونون 
بزه ميشدير.  توكلر  چال  اينجه  و  يوموشاق  باشينی 
نظام لا  ائله  يانيندا  بيری نين  تئللر  قارا  آغ  تئللرله 
دوزولموشدور كی، اونلارين بير- بيرينی تامام لاماسی 
اونون ساچلارينا  بيرينی گؤز ل لشديرمه سی،  بير-  و 
ايلاهی بير ياراشيق و گؤزل ليك باغيشلاميشدير. او 
گؤزل باش , آريق، آنجاق محكم گؤوده سی اوستونده 
فرعونلارين  سانكی  گؤرونوردو.  قودرتلی  و  مغرور 
آنديريردی.  گؤركمينی  بورجلارينين  محتشم 
آنداجا  بير  سورونوركن  اوزونده  اونون  باخيش لاريم 
گولومسه مه سينی  آنليق جا  بير  گؤزلرينده كی  اونون 
و  پارلايـير  ايچينده  آن  بير  گولومسه مه  او  سئچير، 
ائله گلير كی، او آنجاق موقددس بير  سؤنور و منه 

تيمثال دير…«
چوخ  تأثيری  اوزه رينده كی  شعری  عرب  البياتی نين 
گؤروملو و گوجلودور. چونكی اونون شخصی حياتی، 
عرب خالقينين اجتماعی- سيياسی و هابئله معنوی 
عرب  هارادا  كی،  اودور  باغليدير.  سيخ  حياتيلا 
و  ادبيياتی  معنوياتـيندان، عرب  دونياسيندان، عرب 
البياتی اورادا حاضيردير. بير  صنعتيندن سؤز گئدير، 
يئنی  او  و  بير سس دير.  يئنی  اؤزو  البياتی  كی،  ده 

اولموشدور.  داخيل  دونياسينا  معنوی  عربين  سس 
ايله سؤيله نن  عرب بوغازيندا سسله نن، عرب ديلی 
يئنی دونيانين: عدالت، دوستلوق، قارداشليق، صلح و 

سعادت اوغروندا مبارزه سی نين عكس صداسيدير.
دئييل،  باخيميندان  محتوا  و  تكجه مضمون  البياتی 
قورولوشو  توخونوشو،  ديلی،  ايفاده سی،  شعری نين 
مشهور  گتيرميشدير.  يئنی ليك  شعرينه  عرب  و… 
»احسان  دوقتور  ادبييات شوناس  عاليمی،  عرب 
كيتابيندا  شعری«  عرب  يئنی  و  »البياتی  عباس« 
عرب  )كلمه(  سؤز  دويدو  كی،  زامان  او   ...« يازير: 
ديلينده قورو، يالخی و جان سيزدير، چاليشدی كی، 
باجارا  بونو  و  باغيشلاسين  حيات  يئنی دن  سؤزه 
بيلدی. سؤزه بير نقّاش پرده سی بيچيمينده موختليف 
يوزوم لار،  دويوم لار،  سؤزآلتی  چالارلاری،  معنا 
تداعی لی آنيم لار يوكله دی كی، او معنالار بير يئره 
ييغيشاندا لفظی )سس و حرف پرده سينی( يـيرتـيب 
جيلوه لنديره  شكيلده  جانلی  اؤزونو  تصويرين  و 

بيلدی...«.
باخيش  او  يئنی دير.  دا شعرده  باخيشی  دونيا  اونون 
چوخ  دئييل.  باخيش   عادی  و  بيريؤنلو  اؤتری، 
فلسفه نين،  باخيش دير.  بديعی  و  فلسفی  مركب، 
قوووشدوغو  يئره  بير  آرزولارين  و  بديعی لييين 
باخيش دير.  بير  ياراتديغی  موقععيت  بير  يئنی  و 
اوسلوب لاريندان،  تئكنيكاسی  صنعت  معاصر  او 
قوروجولوغوندان  شعر  سويه لی  بديعی  يوكسك 
بير  يئنی  معنادا  تام  شعرينده  عرب  و  يارارلانيب 

تكجه عرب  اوسلوب  بو  بيلدی.  يارادا  اوسلوبو  شعر 
دونيا شعرينده  معاصر  حالدا  عئينی  دئييل،  شعرينده 
صبحی،  محی الدين  بيلر.  آدلانا  اوسلوبو  البياتی  ده 
دئييل،  ايندی دن  »او  يازير:  ادبييات شوناسی،  عرب 
كئچيب،  ايندينی  شاعردير.  باخان  دونيايا  دونن دن 
كئچميشی يئنی لشديرمك، البياتی اوسلوبونون عمده 
باشليجا  ياراديجيليغينين  بلكه  بيری،  سجييه لريندن 
بو  دونن لردن  او  اولار كی،  خصوصييتی دير. دئمك 
گؤردوكلری  و  باخان  بويلانيب  صاباحلارا  گونلره، 

شاعرليك رؤيالارينی يوزان شاعردير«.
اوستاد شفيعی كدكنی عبدالوهاب البياتی  شعری نين 
كؤچری ليكله  ماياسينی  جوهرينی،  اساس 
البياتی   ...« يازير:  عاليم  گؤركملی  معنالانديرير. 
سفری.  مكان  سفری،  زامان  سفرده دير.  دايما 
اونون بو سفرلری بوتون تاريخی و دونيانی اؤزونده 
جمع لشديرير و اونلاری قاپسايـير. بئله كی، تاريخ و 
يئنه  شاعر  وطنده  بو  چئوريلير.  وطنينه  اونون  دونيا 
چوخ  بير  اونون  انتظاردادير.  گؤزله يير.  ايسه  نه   ده 
آختاريش دير. شاعرين  اساس موضوعوسو  اثری نين 
البياتی  دئمك  آختاريش،  معنالانير،  بونونلا  حياتی 

حياتينين اؤزودور...«.
بو فيكری باشقا بير عرب شاعری، البياتی ايله سويو 
بير آرخا گئتمه ين شاعر، انسی الحاج بيروت دا نشر 
 ...« تصديق له يير:  بئله  درگی سينده  اولونان »شعر« 
بو هفته من بير چوخ شهره عيراقدان، فليسطين دن 
سوريه،  تهران،  چين،  شيكاگو،  مارسی،  توتموش 

اوره ييم  ائتديم.  سفر  الجزايره  مراكش،  تونس، 
قاليم.  چوخ  داها  »ورشو«دا  كی،  ايسته ييردی 
قاناديلا  شعرلری نين  البياتی نين  سفرلريم  بو  منيم 
شعرلرينده كی  البياتی نين  بيلميشدير.  توتا  باش 
دونيوی ليك، عمومی ليك قووه سی چوخ گوجلودور. 
سنی  راييحه سی،  عطری،  شعرلری نين  اونون 
دا  آز  آپاردی.-  چكيب  چينـه  آفريقايا،  شيمالی 
اولسا- سن ده بو اؤلكه لرين آب- هاواسی ايله نفس 
و  سيياسی  البياتی« نين  »عبدالوهاب  بو  آليرسان. 
دويومو،  دونيا  گؤروشو،  دونيا  قاورايـيشی،  اجتماعی 
ماليك  مدنيته  زنگين  او  محصولودور.  دوشونوشون 
تأثير  گوجو،  تخيل  اونون  حالدا  عئينی  شاعردير. 
توتارليغی  تصويرلرين  شعرلرينده كی  دايره سی، 
اونون  دا  بو  درجه ده دير.  يوكسك  و  بؤيوك  چوخ 
ماهييتيندن  شعری نين  قووه سيندن،  ياراديجيليق 

آسيليدير«.
ده   -۱۹۶۳ البياتی نين  حيكمت،  ناظيم  بؤيوك 
موسكووادا، روسجا, نشر اولونان »ياشيل آی« آدلی 
آمما  كيچيك  يازديغی  حاققيندا  سئچيلميش لری 
يازی  بو  كی،  ائديم  قئيد  يازيسيندا-  دولغون  چوخ 
قاباق  گون  ايكی جه  اؤلوموندن  حيكمتين  ناظيم 
دئيير: »...  يازيسيدير-  اونون سون  يازيلميش دير و 
دوشونجه سينی  و  دويغو  شاعردير.  حقيقی  البياتی 
سؤز اويونلاری ايله دئييل، آچيق، آيدين بير صنعت 
ديلی ايله اوخوجوسونا چاتديران شاعردير. او شعر هر 
آخيميندان بير پای گؤتورن، دب ده اولماغا جان آتان 
شاعرلر سيراسيندا دئييلدير. بيروت، موسكووا، ميصير 
و باشقا يئرلرده اونون شعرلرينی بيلن لره، اوخويانلارا 
آدام لارا  بسله ين  محبّت  و  سئوگی  قارشی  اونا  و 
اونون شعرلرينده چوخ  منيم  راست لاشميشام.  چوخ 
خوشلاديغيم و بيه نديييم جهتلردن بيری بودور كی، 
اوره يينه يول  انسان  بئله  اونون سيياسی شعرلرينده 
تاپان، اونو اوخشايان بير صميمی ليك و دوغماليق, 
اورك  اونون  دا  بو  وار.  پای  اينام  و  سئوگی  بير 

يانغيسی و حيات سئوگی سيندن دوغور...«
بيتيرمك  ايله  سؤزلری  شاعرين  اولو  سؤزومو 
او  كی،  ائتمه لی يم  علاوه  بونو  تكجه  ايسته ييرم. 
جيسمن بو دونيادان كؤچسه ده، آنجاق يئنه شعرلری 
ايله خالقينين دونيانين عذابينی چكمك ده دير. اونون 
شعرلرينی اوخوياركن منه ائله گلير كی، بو شعرلر تزه 
يازيليب، هله مركبی قوروماييب. منجه اصيل صنعت 
بيز  اوزدن ده  بو  اولماليدير.  بئله  اثری، حقيقی شعر 
البياتی نی اؤز دوغما شاعريميز كيمی سئوه بيلريك:

كريم ده  قرآن- ی  اصحاب- ی كهف-  اگر   …«
گلدييی كيمی- بير معجزه انتظاری ايله اويوموشلار، 
آختاريشدا،  دايما  ايله  انتظاری  معجزه  بير  ده  من 
سؤنمه يه  اودلاری  يانديرديغيم  اولموشام.  يوروشده 
روحی  و  جيسمی  منيم  كی،  بئله دير  قويماميشام. 
نئجه  دولموشدور.  انتظارلا  هميشه  حوجئيره لريم 
توخوم تورپاغين قوينوندا انتظاردادير كی، هاچان سا 
دونيا  و  آتيب  بوی  جوجريب،  ياريب،  تورپاغی 

گونشيمين  اؤز  ده  من  قوجاقلاياجاق.  ايشيغينی 
انتظاريندايام...«.

■ وطنیم!
آواره ليييم گؤزلرين اوچوندور.

يالقيزليغيم گؤزلرين اوچوندور.
بو قارا دؤنرگه ده

گؤزله ييرم.
قارا توفانلار ياتا،

قاسيرغالار سوسا،
ماوی گؤيلرين آچيلا.
دوشمانلارينين گورو

اؤولادلارينين يورد يئری
وطنيم منيم!-

■ اوشاقلار و باهار
اؤلو گوزلری كيمی

تيكيلی قالميش بغداد يولونا
اوشاقلارين باهار سوراقلی آغلار گوزلری:

يوردوموزا باهار گلميش
چيچك سيز، كپنك سيز باهار

قايـيتميش يئنه ده بو چوللره، دوزلره.
ايندی بوردا

بو شهرين شرابلاری
قانيندان  آل  اوشاقلارين  ياشيندان،  گؤز  اؤلن لرين 

سالينير.
يول- يولاغی باغلی قالميش

بو شهرين مئيدانيندا
چارميخا چكيلير، هر سحر گونش

ايندی بغداد شهرينده
شن ليك سيز، سئوينج سيز بوز گونلری

قارشی لايير اوشاقلار.
سانما كی، باهار گليب

دوغما يوردون چوللرينه، دوزونه،
ايندی بوردا

اؤلولر اوچون
نه چيچك، نه كپنك، نه گؤز ياشی وار.
فقط اوزوسويوق تورپاغا گومولور اونلار

اوشاقلارين اوزونون قاچميش قانی
چيله نيب قيزارير گويلريميزده

سنين كؤز دولو، عذاب دولو گؤزلرين كيمی.
-

كوللره بله نيب شاختالاردا قوورولوب
دونوزلارين، قوردلارين تاپداغيندا

ازيلن توخوم!
جوجر، جوجر... 

قوی سندن توره سين
چيچكلر، كپنكلر، مئشه لر.

عنوان
گؤزلريمی اويدولار

چيخارتديلار.

قاش داشينا آدينی قازديغيم اوزويومو.
بارماغيمدان اوزدولر.

كؤكسومو ده يارديلار،
اوره ييمده تكجه سنی آراديلار،

گزديلر.
گولومسه يه- گولوسه يه دئديم...

او، اوردادير
دان اولدوزوندا!

خالقيم اوچون ماهنی
من, بوردا، يالقيزجا

چكيلميشم چارميخا
سويقونچولار، ييرتيجی لار

چئينه ييرلر اتيمی.
ای سئوگيمين آتشی
ای سئويملی ميللتيم.

من بوردا، يالقيزجا.
چكيلميشم چارميخا

اوشاقلار تالاييرلار بوستانيمی
آهيلار داشلاييرلار جانيمی

آمما
اولدوزلارا قوجاق آچميش

كؤلگه مه باخ
گؤرورسنمی، نئجه سيلير غم توزونو

اوزوندن؟
دوغما يوردو دوستاغينا چئوريله نيم

قاپی لاری دوين گونشه ساری بويلانيب گوله نيم:
ميللتيم منيم.

يالقيزليغيمدا من ده
بو قانلی كؤينه ييمله

او يورغون گؤزلريندن يوخولاری سيله رم
ای سئوگيمين آتشی
ای سئويملی ميللتيم.

■ سورگونده اؤلن
سورگونده اؤلن،

شهيد اؤلر، شهيد اولار،
جيسمينی،

تورپاق سئوگی له آلار قوينونا.
روحو،

گونشه ساری اوچان قوشون
جيلدينه گيره ر.

گوندوزلری
دان اولدوزو تك

گيزلی- گيزلی ايشيقليقدا ارييير،
اؤلن لرين دياريندان

ديری لرين ديارينا آخيب گلر،
گؤز ياشلاريندا

دينجه لر
و قوشلارين نغمه سی تك

اويويار
ماوی لييينده گؤيلرين. 

من آشيغام داغ يئری/ آران يئری، داغ يئری/ داغی داغ اوستده ووردون/ هئچ قالمادی داغ يئری
آشيق ولی عبدی

باياتی تورك خالق لارينين اته دولموش، بوی بوخونلو، نازلی شعر ژانرلاريندان بيری دير و اوقدر اسكی تاريخه مالك دير كی اونون 
عؤمرو تورك خالق لارينين عؤمرويله ايلگی ده گؤرمك اولار. 

بو شعر فورماسی آنيميستی دونيا گؤروشويله ميدانا چيخير و همين دؤورون اؤنملی حادثه لرينين بيان لارينی دا اؤزويله داشييير. ۱۲۰۰۰ 
ايل دونيا گؤروشونده، بير بؤلگوده ... اون ايك مين ايل دؤرد حصه يه بؤلونور و هر حصه ۳۰۰۰ ايل زمانا  شامل دير. هر حصه بير »گاه، 

قات، قاس« آدلانير. بيرينجی گاه مينوی و تانری لارا حصر اولونان بير گاهدان عبارت دير.
ايكينجی گاه )دوگاه( يارانيش »گاه«يندان عبارت دير. بو گاهدا ايلك انسان، مقدس اينك، »گون، آی، اولدوز، گؤی، يئر، دنيز« خئييرلی 
بيتگی لر )مثلًا گول ...( و خئييرلی حيوان لار )مثلًا بولبول ...(، يارانير و بو گاهدا هر كس اؤز مشقی نی و اؤز مدرسه سينی كئچيرير و 

يئر اوزو جنته چئوريلير.
اوچونجو گاه، اهريمنين ايشيق اؤلكه سينه يوروشو ايله باشلانير. اوچونجو گاهين حادثه لری هم »گاه«لار اساسيندا و هم مين ايل ليك 
لر اساسيندا، الده وار. كل حدثه بوندان عبارتدير كی اهريمن اولجه يوروشونو قورولموش جنته، بيتگی لر عالمينه يئريدير. قورولموش 
اوچونجو گاهين سون  اولور  قادر  له  ائتمك  بيتگی و خئييرلی حيوانلاری محو  پوزور. خئييرلی  له  ائتمه سی  باغلارين خزه ل  جنتی، 

چاغلاريندا ايلك انسان و مقدس اينه يی يانديرسين. 
مين ايل ليك لر بيانی هر شئی دن اول باياتی لاردا گليب. باياتی شعر فورماسی دؤرد مصراعلی، يئددی يا سككيز هجالی بير قه ليب 
بيانيندا،  آنئميستی دونيا گؤروشونده، دوگاه  ياراديجيليغی،  ايلين سيموولودور. سككيز هجالی شعرلر آشيق  دن عبارتدير. هر هجا مين 
گرايلی فورماسيله اوست ـ اوسته دوشور. سككيز هجالی باياتيلاريميز آز ياييليب، آمما يئددی هجالی باياتيلار سينه دن سينه يه ياييليب 

و سينه لره ياتيب.
سككيز و دوققوز هجالی باياتيلارين ميداندا اولماديغينا گؤره، سككيز و دوققوزونجو مين ايل لييين بيانی دا قالماييب. ائله يئددی هجا 
ايله هم مضمون و هم ايفا نحوه سينده بو مين ايل ليك لرين حادثه لرينی بيان ائديب. هر اسكی باياتی دا بيرينجی مصراع ايكی حصه 

دن تشكيل اولور.
  

الف. باياتی نين كل موضوسونون خلاصه سی 
ب. بير خطاب اوخويان يا دانيشانين طرفيندن. بو خطاب، من آشيغام ...، عزيزينم ...، ائلچی نم ... كيمی سؤزلرله وئريلير و بونلارين 

خطابی اولماسيندا هئچ مناقشه يوخدور. بو مدعانی وئريلن اپيزوددا گؤرمك اولار:
■ قاپی چالينير. قاپی داليندان سوروشورلار، كيمسن؟

ـ آشيغام ...، عزيزينم ... 
■ نييه گليبسن؟

ـ باغدا گول ... »سانكی بيری تؤوشه يه ـ تؤوشه يه قيسا بير خبر سؤيله يير.«

صانديقچاداکی باياتی لاريميز  

میر علی سید سلامت

■ سؤزونو دوام ائت!
ـ باغلانميشدی باغدا گول

■ داها سونرا؟
ـ باشينيز ساغ اولسون، اؤلدوردولر بولبولو / آل قان 

اولدو باغدا گول.
بو ديالوق بيرينجی مصراعنين وظييفه لرينی، خطابی 
اولماسينی، دقت له گؤسترير. سؤز بزكلی، ييغجام و 

فاخر وئريلير، اؤزو ده تانری يا خطابدير.
چاغلاردا  اسكی  اوندا  يادير،  تانری  خطاب  بو  اگر 
دانيشيق،  اونونلا  لنمه،  گيلئی  يا  تانری  باياتيلار، 
و  اولونورموش  و سايره حساب  دردلشمه  خصوصی 
بئله بير خطاب لار، اسكی زمانلاردان تورك خالق 
لارينا عايد اولوب و رسميته تانينميشدی. تاريخ چيلر 

بئله دئييرلر:
هيتی لر ايلكين تاريخ يازان قوم اولوبلار كی حقيقت 
گزارشی  لرين  واقعه  يازمالاری،  تاريخ  اونلارين  ده 

دير تانری يا.
شاهلارين  گزارش،  بير  بئله  كی  ييك  لی  دئمه 
حربی  نين  مجمعی  تانريلار  علاوه،  لريندن  كتيبه 
حادثه  گاهين  دؤردونجو  سيله،  واسطه  نين  اورانی 
لرينی، ده ده قورقود كتابی نين اوزوندن، تانری لارا 
وئريلير. بو گزارش عموم خالق طرفيندن، تانريلارين 
ايلك  اولور.  تقديم  نين واسطه سيله  دانيشانی  سؤز 
سونرالار  يا،  تانری  سؤزونو  اؤز  كس  هر  چاغلاردا 
مثلًا  دانيشيب.  ليبينده  قه  باياتی  باشقالارينا،  ايسه 

ايكينجی گاهين يارانيشی لا علاقه ده:
من آشيغام اينجه گول
ياز گتيرير اينجه گول

بولبول مين كتاب اوخور
 بير اليف يازينجا گول

دير.  جنت  قورولموش  الفتی،  بولبول  گول،  بوردا 
سانكی ليلی توكان قوروب و مجنون جان ساتماغا 

حاضردير.
و غير تانری يا خطاب:
داغلاردا دار عطری وار

باغاردا بار عطری وار
من اؤلسه م سينه می يومون

سينه مده يار عطری وار
لرده،  فرصت  مختلف  بيانی  گاهين  اوچونجو  آمما 
گليب.  لرده  متن  ياخين  اونا  و  آوستا  رده،  اسطوره 
بيانينا  دار  لرله علاقه  ليك  ايل  يالنيز مين  اونو  بيز 
گؤره گؤزدن كئچيريريك. هر شئی دن اول بو كی، 
موسيقايی آنئميستی آشيق بيانی، جوز به جوز، اصلی 
انسانين  ايلك  خصوصيله  وئريليب.  داستانيندا  كرم 
يانديريلماسی،  اليله  اهريمن  يين  اينه  مقدس  و 
كل  و  ساخلانيليب  كرمده  يانيق  شكيلده،  قاباريق 
حادثه اوچونجو گاهدا معلومدور. ايكينجی موسيقايی 
بيان، موقامات دا، سه  گاه )مويه، مايه، مبرقه، عاشق 
كش(دان عبارت دير. سه گاهين ايكی حصه سی ) 
مبرقه و عاشق كش( اوست ـ اوستده يانيق كرم ين 

بيانی نين انكشافی نی داشييير.

مين ايل ليك لر بيانی كی حتی اسطوره لرده چوخ 
نادر بيان لارداندير، يالنيز زرتشت آيينينده، »قات«لار 
ايفاسيندا گليب و ايندی او ايفالار بيزيم اؤز موسيقی 
ليك  زرتشت چی  ده  بلكه  اوستونده،  لريميز  كؤك 
دن اول، اؤز چاغينا مخصوص اولان »قاتار« )قات 

+ تار( ايفالاريلا، سانباللی شكلينده دوام ائدير. 
هر حالدا بيز اوچونجو گاهين حادثه لرينی مين ايل 
ايفا  و  فورما  مضمون،  باياتيلاردا،  اساساً،  لره  ليك 

اساسيندا، خالق صانديقچاسيندا ساخلاميشيق:
جنتين  قورولموش  ليك  ايل  مين  يئددينجی  الف. 
لر  شكسته  سيله،  واسطه  اهريمنين  پوزولماسی، 
ايفالاريندا، باياتی قه ليبينده، بو مضمون لا »باغلاردا 

خز ه ل آغلار«:
من آشيق ورم باغلار

خز ه ل دن ورم باغلار
چيجك يئرينه چوخدان 

قارادان ورم باغلار

عزيزينم وای درديم
وای درمانسيز، وای درديم

كيم گول اكدی گول دردی
من گول اكديم وای درديم

من آشيق دؤشونده گول
بوداغدان دؤشونده گول
قوجا بولبول قان آغلار

يادينا دوشنده گول
ب. سككيزينجيمين ايل ليك بوتون خئييرلی حيوان 
توسطيله  اهريمن  بولبولون(  دن  جمله  )او  لارين 
ليبينده،  قه  باياتی  ايفاسيلا  اوخشاما  اولماسی،  محو 

بو مضمون لا:
من آشيق باغدا دارا
آچ زولفون باغذا ذارا
بولبولو گولدن اؤترو 

چكديلر باغدا دارا

آشيق باشينا باغلار
زولفون باشينا باغلار

بولبول اؤلدو، گول اؤلدو
قالدی باشينا باغلار

عزيزيم قاناد آغلار
اوخ تيتره ر، قاناد آغلار

بولبول يارالی گئتدی
بوياندی قانا داغلار

ايفاسيلا  لار  آغی  ليك،  ايل  مين  دوققوزونجو  ج. 
باياتی قه ليبينده، بئله بير مضمون لارلا:

عزيزينم هارا وار
اوچ، قانادلان، هارا وار
يار باغريمين باشينی

گؤر يانماميش هارا وار

عزيزينم هرايلار
هر اولدوزلار، هر آی لار

باشيم جلاد الينده
ديليم منی هرايلار

باياتی لارين مختلف ايفا نحوه سی و مضمون لاری، 
اونلارا مين ايل ليك لرين آيينی مراسم ايفا ائتمك 
شيروان  شكسته،  كسمه  رك،  ائده  بخش  قابليتی 
شكسته سی، قارا باغ شكسته سی، اوخشامالار، آغی 
لار، قاتار ايفالاريندا، هم موسيقی ميزده هم مراسم 
لرده ميدان يارادير و چون تانری يا خطاب دير، هم 
بزكلی،  گوللو،  ديل،  ده  هم  موسيقی،  هم  كلام، 

ييغجام و ... آرايا قويولور.
باياتی لاردا بيرينجی مصراع اوزويون قاشی كيمی 
نين  باياتی  شكيلده  قاباريق  و  گؤركملی  پارلاق، 
مضمونون تماميله تمثيل ائدير و اوندا مختلف ادبی 
صنعت لر )مثلًا جناس، ديله مان و ...( اينجه ليك 

له ايشله نير:
من آشيق، اؤزوم نئيليم
درد ايچره اوزوم نئيليم

آه چكسم علم يانار
چكمه سم اؤزوم، نئيليم

باياتی حجم جه چوخ كيچيك، قه ليب جه داريسقال 
اولسا دا، درياجا مضمون لار داشييير. كئچميش زامان 
اديب  آدليم  هم  لار،  ياراديجيليق  گؤركملی  لاردا، 
يئر  چاتيب.  گليب  اليميزه  دن،  كوتله  ده  هم  لردن 
اوزونده چوخلو مشهور عالم لرين، اونون ياراديليب، 

توپلانيب، ياييلماسيندا اساسلی رول لاری اولوب.
آشيق ياراديجيليغيندا، جيغالی شعر، مختلف فورمالاردا 
ايشله نيب و سونرالار مثلًا   )... )جيغالی تجنيس و 
مالدارليق دؤورونده »سايا« شكلينده ديللره دوشوب. 
سايا يئددی هجالی، چوخ واختلار دؤرد مصراع لی 
سايی  مصراعلارين  بعضاً  سايادا  عبارتدير.  شعردن 

چوخ و قافيه ايله رديف فرقلی اولوبدور:
سايا، سايا، سايادان
دامازليغی مايادان

بو سايا كيمدن قاليب
آدم آتادان قاليب

آدم آتا گلنده
موسی چوبان اولنده
قيزيل اؤكوز دوراندا

......

ننم او قيزيل قويون 
يوللارا دوزول قويون

كسيلمه سين دامازليق
عمر ائله يوز ايل قويون

تورك  باياتی  كی  يم  لی  دئمه  سونوندا  مطلبين 
خالق لارينين هئله، ميخه يه، گوله بوكولن و هديه 
كيمی تقديم اولان، ائل سؤزودور و دائما بير مدنيت 

بايراغی كيمی اسمه كده دير.

»آشاغيدا گه له ن تنقيدی مقاله، دوقتور غلامرضا بوداغی نين ساتيرا شاعريميز، 
يالقيزين چيغير باغير آدلی كتابينا يازديغی اؤن سؤزده ن عبارت دير«. 

يالقيزين»جيغان ويغان« آدلی ايلك شعر كتابينی اوخودوقدا، ايستر ايسته مز ميرزه 
جليلين ملانصرالدين ژورناليندا پروگرام خاراكترلی بو سؤزلرينی خاطيرلاديم: »ای 
ائشيديب آغزينيزی  بير گولمه لی سؤز  منيم مسلمان قارداشلاريم، زمانيكه مندن 
قالدی  آز  كی  گولدونوز  ائديب  خا  خا-  قدر  او  يوموب  گؤزلرينيزی  و  آچيب  گؤيه 
باغيرساقلارينيز ييرتيلسين و دسمال عوضينه اتك لرينيزايله اوز- گؤزونوزو سيليب- 
لعنت شيطانا- دئدينيز او واخت ائله گومان ائتمه يين كی ملانصرالدينه گولورسونوز 
اگر بيلمك ايسته سه نيز كی كيمين اوستونه گولورسونوز، او واخت قويونوز قاباغينيزا 

آينانی و دقت ايله باخينيز جمالينيزا.«۱
هئچ شوبهه سيزكی ميرزه علی اكبر صابر باشدا اولماقلا ملانصرالدين چی شاعرلر، 
ديگر طرفدن ايسه گونئی آذربايجاندا، ملاجواد مذنب، ميرزه علی معجز شبستری، 
بايرامعلی عباس زاده )حامبال(، محمدعلی مناف زاده )ثابت(، جبار باغچه بان، ميرمهدی اعتماد، بی ريا، حداد و ... كيمی گولگو 
شاعرلری سيراسيندا لايقلی يئر توتماق سون درجه چتين و مسئوليت لی بير ايش دير. بو فطری استعدادلا برابر هم ده بؤيوك 
امك و فرهاد غيرتی طلب ائدير. طالع بو سعادتی گونوموزون استعدادلی شاعری يالقيزا بخش ائتميش و او دا تاريخين اونا 
اعتبار ائتديگی بو مقدس امانتی بوتون وار- قوه سی ايله قوروماقدادير. بئله ده اولمالی دير، عكس تقديرده، بوگون شعرلری 

ديللر ازبری اولان مجيد صباغ ايرانی »يالقيز« اولا بيلمزدی.
يالقيزی يالقيز ائدن نه دير؟ بو سئوالا ييغجام جواب بئله دير: فطری استعداد، دوغولوب بويا- باشا چاتديغی محيط و حيات يولو. 
يالقيزين خميری گولوشدن يوغرولوب، اؤزو ده محض تبريز گولوشوندن. ساتيريك- يوموريستيك )طنز- فكاهی( مشاهده 
لريندن اولان منجم ده )چای  تبريزين قديم محله  استعداد  بو فطری  اونون طبيعتيندن گلن شئی دير.  قابليتی، روان ديلی 

قيراغيندا(، اونون تلاطم لی و دگيشكن معيشت حياتيندا اؤز آخارينی تاپميش و بو گونه قدر چاغلاماقدادير.
۱۳۱۶- جی ايلده اورتا باب بير عايله ده دوغولوب بويا- باشا چاتان شاعر ايلك و اورتا تحصيلينی رسمی مكتب لرده، عالی 

گؤز ياشلاری ايچينده گولن شاعر

تهرانا  ايللرينده  ليك  يئتمه  يئنی  آلميشدير.  ايسه حيات مكتبينده  تحصيلاتينی 
كؤچور و اورادا »خواندنيها« درگی سينده مرتب )حروفچين( ايشله يير. سونرا اون 
ايكی ايل اوردودا درجه دار وظيفه سينده چاليشير و نهايت ملی گولوشوموزون 
تمل داشی )بينووره سی( اولان تبريز بازاريندا خيردا آل- وئرله مشغول اولور.. و 
ايندی هله ده كی هله دی بازاردان تام اوزولوشه بيلمه ييب. )البته يالقيز بازاردان 
ال چكيب، بازار يالقيزدان ال چكمه يير( شاعر، »ال مزدی« شعرينده معيشت 

حياتی ايله باغلی دئيير:
گئتديم هر ايشه قيلپی منيم قالدی اليمده

هر بير باجا گؤردوم، سوخولوب، سوزدوم ايلاهی

آرديجيل  و  جدی  دا،  يازسا  شعير  سيرا  آرا-  ايللريندن  گنجليك  ايلك  يالقيز 
شكلينده ۱۳۶۰- جی ايللردن شعر يازماغا باشلاميشدير. اونون »دوستلا« آدلی 
ايلك مطبوع شعری تبريز غزئتلريندن بيرينده ايشيق اوزو گؤرموش و ۱۳7۶- 
جی ايلده )جيغان- ويغان( آدلی ايلك شعر توپلوسو چيخانا قدر، شعرلری تبريز 
مطبوعاتيندا و آرا- سيرا باشقا يئرلرده چاپ اولونموشدور. شاعرين بير نئچه شعری 

انگليس جه يه ترجمه اولوناراق ۱۹۹7- جی ايلده آمريكادا چاپ اولونموشدور.
يالقيز گولگو شعرلری ايله برابر، بير سيرا ليريك، رمانتيك و ديداكتيك شعرلرده 
يازميش، غزل قصيده، مثنوی، رباعی، دوبيتی، بحر طويل، ملمع، هجا و سربست 
چاغداش  و  كلاسيك  فارس  اونون  ياراتميشدير.  اثرلر  دا  فورمالاريندا  شعر 
شاعرلريندن ائتديگی ترجمه لر ده خصوصيله ماراق دوغورور. يالقيزين بير سيرا 
خالص ليريك، رمانتيك، تحكيه واری و تربيوی شعرلری اولسادا، او اساساً نئجه 
دئيرلر آنادان گلمه گولگو شاعری دير. يالقيز ان عادی گونده ليك مسئله لردن 
توتموش، تانری، ياراديليش، عرفان و ... كيمی درين فلسفی مسئله لره قدر ملی 
ياراديجيليغيندا  يالقيزين  باجاران شاعردير.  گولوش گوزگوسونده جانلانديرماغی 
جدی ليك له گولوشون وحدتی مهم يئر توتور. اونون شعرلرينده جدی ليك له 
هانسی  اونلاردان  تماملاميشلاركی  بيربيرينی  و  بيرلشميش  سيخ  ائله  گولوش 
اولور.  چتين  لاشديرماق  آيدين  بيتديگينی  هارادا  و  باشلانديغينی  هارادان  نين 
بو باخيمدان شاعرين تانری يه خطاباً يازديغی بير سيرا شعرلری دقته لايقدير. 
»جيغان- ويغان« كتابی نين »مناجات« آدلی ايلك شعرينی خاطيرلاياق. جدی 
يومورو  خالق  و  گولوشو  ائل  گئده  گئت-  شعر  بو  باشلانان  لرله  بيت  فلسفی 
آخارينا دوشور. يالقيز دا استادی ميرزه علی معجز شبسرتی كيمی تانری يه خطاباً 

يازديغی بير سيرا شعرلرينی فلسفی- يوموريستيك سؤرغولار اساسيندا قورور:
بير چاره يولو تاپ منه ايستكلی طبيبم

درد ديليمی، هاممی دان آرتيق قانانيمسان
مندن نه خطا باش وئريب آيا نه گؤروبسن

بير بئيله نه دن دير كی بوگون بدگومانيم سان؟
انصافدی بيرين گزديره سن باشدا عؤمورده

آخير دئيه سن ايت بو گؤزومدن توكانيم سان؟

يا »فضول بنده« شعرينده:
آی هامی وارليق كی سنه باغليدير

سندن ايلاهی اوره گيم داغليدير
سن بو گؤزو وئرميسن هئی آغلاسين
يا بو اوره ك كی اونو غم داغلاسين

بيت ده  دانيشان شاعرين سون  يارادانا آچيب  يوموريستيك پلاندا، دردلرينی  ـ 
تانری دان عفو ديله مه سی ده يالقيزانه دير:

لوطف قيليب عفو ائله شرمنده وی
يالقيز آديندا بو فضول بنده وی

يالان  توتان  دونيانی  دوزو-  شعرينده  آدلی  لاری«  خبرگزاری  »دونيا  يالقيز 

خبرلردن و بو يالان لاری كل عالمه يايان كوتله وی اينفورماسيا واسطه لريندن 
شكايت له نه رك يئنه ده تانری يه اوز توتور:

كر و لال ايستيری ملت لرينی دولت لر
گؤره جك گؤزلری يوخ خلقده آگاه بصری

سنه قوربان اولوم آللاه گؤروسن دونياده
دوز دئينلر جانينين وار نئجه چوخلو خطری

بؤيوك  نين  ياراديجيلغی  دا  ديرسا  مزاح  صيرف  شعرلری  سيرا  بير  يالقيزين 
»فتنه  »اردبيل«،  شاعری  گؤزگوسودور.  تام  محيطيميزين  و  دؤور  اكثريتی  بير 
سلمان« و ... كيمی بؤيوك سياسی- اجتماعی مسئله لر دريندن دوشوندورسه 
ده، او خالقين گونده ليك معيشت مسئله لريندن يان كئچمير. كوپن، صندوق 
قرض الحسنه، احتكار، مارك و دلار بازاری، دله دوز آل- وئرچی لر، مرغ روز 
و ... يالقيزين گولوش هدفينه چئوريلير. يالقيزين سيراوی وطنداش )عادی هم 
ده،  ديرسه  كش  قايغی  و  ائديجی  اصلاح  جماعاتاگولوشو  زحمتكش  و  وطن( 

زرلی- زوربالارا و رياكارلارا گولوشو زهرلی و اؤلدوروجودور. 
خالقين آغير گذرانينی داها آغيرلاشديران، بؤيوردن چيخما سلمان رشدی مسئله 

سينه گؤز ياشلاری ايچينده گولن شاعر سلمان رشدی يه اوز توتاراق دئيير:
ميليون دُلاردير خون بهان هر بير دلار ايران پولو
يوز قيرخ تومن آزاد بازار ايندی دَيَر جانين سنين

يوز قيرخی ضرب ائت ميليونا، حاصل آغير بير پول اولار
ال مزدی دور اؤلدورسه كيم تؤكسه يئره قانين سنين

دريندن  شاعری  اولماسی  ايالت  آيری  آيريليب،  اردبيلين  اؤنجه  ايل  نئچه 
دوشوندوروب حدّتلنديرميشدير:

بير جانيمدان دورد جان آيريلميش ساليب جاندان منی
سن ده بير جان آيريليرسان جاندان آی جان اردبيل

آيريليب اورميّه گئتدی ائيله زنجان بئيله جه
قالدی بير حسرت منه بير بوللو حرمان اردبيل

اصل كؤكدن آستارا اؤولاد آذربايجان
هانسی اللر ائيله دی گيلانه احسان اردبيل

ائلين آغری آجی  جهالت، ساختاركارليق، مشانليق و اشياءپرست ليك يوردون، 
موضوع  آپاريجی  نين  ياراديجيليغی  شاعرين  قويان  اورتايا  بيرر  بيرر-  لارينی 
لاری ديرلار. دوغرودور بو موضوع لار ايستر ملانصرالدين چی شاعرلر، ايسترسه 
آنجاق  اولموشلار.  لاری  موضوع  اساس  ده  نين  شاعرلری  گولگو  گونئی  ده 
يالقيزين همين عنعنوی موضوعلارا يئنی و چاغداش مناسبتی، اونو سلف ريندن 
فرقلنديرير: »جيغان- ويغان« توپلوسوندا »نه دئيرلر« شعری بونا عيانی ثبوتدور. 
شاعرين كنايه سی فونوندا مشّان عايله لرين خيرداچی و بؤشه وئرن قادينلارين 

جيليز قايغی لاری اوستاليقلا وئريلير:
بيردن ايتيمين قورد دايی سی گلسه سفردن
بيز ائيله مه سك بير قوزو قوربان نه دئيَرلر؟

داماديميزا ائيله مه سك پئشكش آچاری
بير صفر كيلومترلی پيكان نه دئيرلر؟

بيز عم قيزييه يا توی پايی ليق آلماساق ايندی
بير تخته پتو مخمل كاشان نه دئيرلر؟

يالقيزا خاصّ بير مهم جهت ده اونون خالق احوال روحيه و ذوقونا اويغون اولان 
وزنلردن گئنيش استفاده ائتمه سی ايله ياناشی، هم ده باشقا شاعرلرين ايللردن 
بری خالق طرفيندن سئويله- سئويله اوخونان شعرلرينه يوموريستيك نظيره لر 
پرده  شعرلرينين  »سمنديه«  و  سی«  خاطيره  آباد  »نهضت  شاعرين  يازماقدير. 
سينده كؤكله نن يوموريستيك نظيره لرديلر. بو ادبی پيريومدان ميرزا علی اكبر 

صابر و علی نظمی )سئژيم قولو( و باشقالاری دا فايدالانميشلار. فضولی نين،
آه ائيله ديگيم سرو خرامانيم اوچوندور

قان آغلاديغيم غنچه خندانيم اوچوندور
مطلع لی غزلينه ميرزه علی اكبر صابرين،

آه ائيله ديگيم نشئه قليانين اوچوندور
قان آغلاديغيم قهوه فنجانين اوچوندور

باشليقلی ساتيريك نظيره سينی يادا سالاق.

تبريز  محض  گولوشونون  يالقير  آچاراق،  سوز  گولوشوندن  تبريز  اوّل  قدر  بير 
گولوشو اولدوغونو خاطيرلاديق. ائله سه تبريز گولوشونو خاراكتريزه ائدن باشليجا 
جهت لر هانسی لاردير؟ هر شئی دن اول تبريز پسيخالوگياسی گولوش هدفينه 
تبريزلی جه سينه ياناشما. تبريز لطيفه و مثل لريندن بير باشا يا خود دولايی سيله 
فايدالانماق، اصيل تبريز سؤز و افاده لريندن يئری گلديكده يارارلانما و بوتون 
بونلاری تبريز شيوه سی ايله افاده ائديب اوخوجويا چاتديرماق. بونلاردير تبريز 

گولوشونون اساس عنصرلری.
يالقيزين اصيل خالق سؤز و افاده لريندن گئنيش استفاده سی هم ده خالق سؤز 
خزينه سی نين بو نادر اينجی لرينی قوروماق باخيميندان دا اولدوقجا اهميتلی 
دير. زنگين لكسيكوما ماليك شاعرين شعرلرينده ايشلتديگی اصيل سؤز و افاده 
لردن اؤرنك لر: گودازا وئرمك، بارا قويماق، قوتومدان قورودوم، ياغلی الی باشا 
چكمك، ديشه وورماق، توكان اولماق، سين- سين آراماق، ايتيمين قورد دايی 
سی، نساقدان دوشمك، الينه توتك وئرمك، آللاه اوزومون اؤرتوگونو وئرسين، 
شپه قولاق، شَتل آتماق، مَتَله قويماق، توودان دوشمك، تو دابانا، دؤو وئرمك، 
هاوالانماق، گؤزه مك، چرتمك، رزبه، زومار، هوووخ، ويرنيخماق، قوروشماق، 
سؤزلرين  و  افاده  بو   ... و  رك  تووه  هِشه،  بير  يالخی،  پولچوك،  قيپچينماق، 
بعضی لری محض تبريزده ايشله نير. مثلًا: »آللاه اوزونون اؤرتوگونو وئرسين«، 
ايلده  اوتوز- قيرخ  ... سون  و  دابانا«، »هاوالانماق«  »نساقدان دوشمك«، »تو 
گونده ليك حياتيميزا گيرن قيرپاخ ائتمك، قيزديرماق، جازا قويماق و ... كيمی 

كوچه- بازار افاده لريندن استفاده، يالقيز گولوشونون تأثير گوجونو آرتيرير.
دؤور  ياشاديغی  ده  هم  ياناشی  ايله  لری  مزيت  بديعی  بوتون  شعری  يالقيزين 
لوتمان« دئميشدير: »پيس شعر  اينفورماسيا وئرير. »ی. م.  بوللو  و محيطيندن 
اودوركی اينفورماسيا داشيمير، ياداكی داشيديغی اينفورماسيا چوخ آز اولور« آنجاق 
لوتمان قيد ائتميشديركی يالنيز صنعتكارليقلا وئريلن اينفورماسيا دَيَرلی اثر ساييلا 
بيلر. يالقيز شعری سؤزون حقيقتی معناسيندا لوتمانين قويدوغو بو حاقلی طلبه 

تام جواب وئرير.
يالقيزام فخر ائديرم خلقيميزين شاعری يم

منی درد اهلی تانير دردينه درمانيمدان

»چيغير- باغير« يالقيزين اوخوجولارلا ايكينجی گؤروشودور. »جيغان- ويغان« 
لا »چيغير- باغير« كتابلاری نين آراسيندا دورد ايلليك بير مسافه دورور و يالقيز 
بو زامان كسيمينده دايانمادان يازيب، ياراتميش، موضوع دايره سينی گئنيشلنديره 
ايكينجی  يالقيزين  لشديرميشدير.  زنگين  دا  داها  رك گولگو شعر خزينه ميزی 
شعر توپلوسو هم ده بو حقيقتی بير داها تصديق له يير كی گونئی آذربايجانی 
گولگو يومور- ساتيرادان داها گوجلودور. بو ميرزه علی معجز شبستری، محمد 

بی ريا، ميرمهدی اعتماددان توتموش يالقيزا قَدَربئله دير.
يالقيزين ساتيريك- يوموريستيك پلاندا تانری يا تاپينماسی، اونا دردينی سؤيله 
مه سی، ائله جه ده عرفانی فيكير و ملاحظه لری اونون ياراديجيليغيندا خصوصی 
اولماقدا  باشدا  پوئماسی  معراج«  »يالقيزانه  كتابيندا  باغير«  »چيغير-  توتور.  يئر 
دئمكده  چاتميشدير  سينه  ذيروه  اؤز  شعرلری  يوموريستيك  فلسفی-  يالقيزين 

هئچ يانيلميريق.
ائل دردينه درمان تاپماق اوچون يالقيزين دؤيمه ديگی قاپی قالمادی. او حسوس 
آغا، حتی رعيّت  بو سون واختلارا قدر وكيل، وزير،  ائله  آنلاديغی گوندن لاپ 

قاپی سينی دؤيمك نه دی لاپ بئله دابانليغيندان چيخارتديسا دا هئچ بير جواب 
آلا بيلمه دی. آنجاق يالقيزا دا يالقيز دئيرلر. او ياشی نين و باشی نين بو چاغيندا 
اول- آخر ايشی نين اوزونو تاپميش و اوزون بير روحی- معنوی سئير و سلوكدان 
سونرا عرفان دونونا گيره رك، آتالار دئميشكن يوز ايگيرمی دؤرد مين پيغمبره 

يالوارينجا بير آللاها يالوار، دئميشدير.
كيم دی بو خلقتی گوندن گونه گوللنديريری

گؤيو گؤی اوسته قالير گؤيلره ميللنديريری
واردير او من ده وارام باغليدی بو وارليق اونا

او من هئيئتده اؤزون عالمه بللنديريری
پای وئريب انسانا اؤز جوهره سيندن ده قاتيب

وئرديگی علم ايله علويّته پيللنديريری
گوللو باغلار حاصيلين پايليری يالتاقلانانا
تير- تيكانلی چؤلو ده يالقيزا بئللنديريری

»يالقيزانه معراج« پوئماسی، يالقيزين عرفانی- يوموريستيك ياراديجيليغی نين 
ذيروه سی دير. »ابن دايلاق« دان ياراديجی بير شكليده تاثير له نن شاعرين بو 

اوغورلو اثری گولگو شعر خزينه ميزين پارلاق اينجی لری سيراسيندادير:
اسرافيل اوجالتدی نفخ تهليل

گؤيلرده بو سس ياييلدی تكميل
دود- دود- دودو- دود چاليب خبروار
گؤی اهلينه وئردی ايست- خبردار!
حوری لر ائديردی گؤيده نای-نای
ال قووزادی ائيله ييبدی بای- بای!

يالقيز اوخوجونو چوخ راحت اله آلا بيلير. اوخوجونون ان سطحی و بسيط حس 
لرينی قيديقلاياراق اونو ديله توتور، اؤز آردينجا چكير و سونرا چوخ اوستاليقلا 
تنفيذ  اساس  ان  يالقيزين  جهالت  يئريدير.  دامارلارينا  اونون  گولوشونو  زهرلی 
هدفی دير. جهالتله مبارزه يالقيزين ياراديجيليق مرامی و شعرلری نين آنا خطی 

دير. ميرزه علی اكبر صابرين،
تا گليريك بيز ده بير آز آنلاياق
محضر عرفاندا وورور تك صبير

ايله  اعتباری  مضمونو  و  فرم  اؤز  شعری  چی«  »قوروق  خاطيرلادان  شعرينی 
يالقيزين ان گؤزل شعرلريندن دير:

سسله ديم دئييم ياتمايين دورون گلدی تك صبير ياتدی تئز هيريم
گؤزلرين ائله شئخ برتدی كی تئز ديديم دوروم اورتادان جيريم

بير قوروقچويام ائل سئچيب منی داغدا دورموشام گؤزلريم باخير
گيرسه كووشنه نابلد سورو قالخاجاق او دم تئزجه هايخيريم

آزادليق  ايلده  يوز  سون  دورماسينا،  كئشيگينده  آزادليق  خالقيميزين  بويو  تاريخ 
حركاتی نين اؤنونده گئتمه سينه رغماً، سون واختلار ديليميزه و كئچميشيميزه 
وئريليش  و  ايراق سريال لار  اوزدن  لر قوشماق،  لطيفه  باخماق، دوز سوز  خور 
شرقی  حتی  آلميشديركی  مقياس  سيستيملی  و  گئنيش  ائله  حاضرلاماق  لر 
بوتون خالقلارين  اولموشدور.  اعتراضينا سبب  آذربايجان والی سينين دا حاقلی 
ديل و مدنيّتينه سون درجه سايقيلی اولان شاعر، تاريخه اؤز قيزيل امضاسينی 
آتان ملتی نين طالعينه طبيعی كی بيگانه قالابيلمز. يالقيز اوره ك آغريسی ايله 

دئيير:
آييلين ای وطن اؤولادی گلين بير اؤزوزه
سريال لاردا بو ديل آشكارا لاغ اولمادادير
ايسته ييرلر كی اوياتماق آدينا يوخلادالار

ايرانين آذری اؤولادی اوياق اولمادادير

اؤلمه ييب يالقيز هله تورك ديلينه خور باخالار
خائينين باشينا هر لحظه چماق اولمادادير

و  مقايسه  تضادلار،  بديعی  سينده  ری  ايچه  لری  واسطه  گولوش  يالقيزين 
قارشيلاشديرمالار گئنيش يئر توتسا دا، اونون اساس گولوش واسطه سی كنايه 

اولموشدور.
تدقيقات  جا علمی  آيری  آچماق  لرينی گرگينجه  واسطه  افاده  و  ديل  يالقيزين 
موضوعسودور. شاعرين سعدی، مولانا، حافظ، صائب تبريزی، پروين اعتصامی 
فارس  يالقيزين  كتابدا  بو  دير.  لايق  دقّته  ده  لر  ترجمه  ائتديگی  شهرياردان  و 
ديلينده يازديغی گؤزل ساتيريك- يوموريستيك شعرلری ايله ده تانيش اولوب 
گؤره جك سينيزكی شاعرين بو شعرلری هئچ ده آنا ديلينده يازديغی شعرلريندن 

گئری قالمير:
مفسلی پشتك زنان آيد به ايران غم مخور
خانه احساس شود از بيخ ويران غم مخور

ای دل مسكين كه دايم فكر مسكن می كنی 
وادی رحمت تو را باشد سرايی امن و دنج
اين پريشانی رسد آنجا به پاين غم مخور

يالقيز عؤمرونون آلتميش ايلينی آرخادا قويوب. آنجاق گوللرين پاييزدا آچانی دا 
گؤزل اولور و يالقيز ياراديجيليغينی ياخيندان ايزله يَن آچيق- آيدين گؤروركی او 

ياراديجيليغينين چيچك لنمه سی دؤورونو ياشايير.
سون بير نئچه آيی استثناء ائتسك دئمك اولاركی يالقيزين هر بير تازا شعرينين 
دوستومون  شاعر  دفعه  هر  و  اولموشام  من  ده  بيری  اوخوجولاريندان  ايلك 
آختاريشينا، ايتی مشاهده سينه حيران قالميشام. يالقيزلا چوخ ياخين مناسبتيميز 
هميشه  اوندان  باخماياراق  لريميزه  ظرافت  چالارلی  محرم  اونونلا  اولماسينا، 
اولماز.  بونلارلا ظرافت  يالقيزدير!  و  دور  دور، سو  اود  ائتميشم. چونكی  احتياط 
آللاه دشمنی ده يالقيزين لاغيندان قوروسون! و سن دئمه انسان نه دن قورخسا 

او دا باشينا گلرميش.
من بو گيريش سؤزونو بير هفته يه يازماغا يالقيزا سؤز وئرديم، آنجاق ايش ائله 
گتيردی كی نه آز نه چوخ، دوز دؤرد آی چكدی بو ايش. دوزدور يالقيز بونو چوخ 
دا اوزومه وورمادی. آنجاق قارداش واللاه قورخورام، قورخورام، قورخورام! من بو 
گيريش سؤزونو ميرزه جليل بن سؤزلری ايله باشلاديم و اونون سؤزلری ايله ده 

بيتيرمك ايسترديم. او نوه- نتيجه لرينه اوز توتوب دئميشدير:
»آی يوز ايل بوندان سونرا دونيادا ياشايان نوه و نتيجه لريميز! بلكه يوز ايل بوندان 
سونرا »ملانصرالدين« ين كهنه لميش و قات يئميش ورق لری توزلانميش و 
چوروموش كتابلارين ايچيندن چيخيب دوشه الينيزه و اوخوياسينيز! من قورخورام 
كی، سيز او وعده دئيه سينيزكی- بو رحمتليك ملانصرالدين بيزيم رحمتليك 
عصرلرده  قديم  هئچ  لری  عمل  يازديغی  چونكی  دئييب،  بهتان  بابالاريميزا 
»گرمانيا«نين چارداق آلتيندا ياشايان ملت لری ده توتمازديلار- ای خوشبخت 

نوه و نتيجه لريميز! قورخورام بئله دئيه سينيز.۲«
و ايندی سيز ای يالقيزين نوه و نتيجه لری...

تبريز- قيش
۱۳7۹

پاورقی:
۱- ملانصرالدين ژورنالی ۱۹۰۶- نمره ۱
۲- ملانصرالدين ژورنالی ۱۹۰7- نمره 7

...يوخ، سرينگول خالا! من بئله دوشونمورم. كيم دئيير  منوش ده لی دير؟ سن آللاه بئله  آغلاما، 
نه اولار؟! آخی ده لی اولان اوست- باشينی جيرار، آغينا- بوزونا باخماز، گليب- گئده نی بيچر. 
پاساژلارين قاباغيندا لومبولو- لوت گزه ر. چوخ  دا اوزاغا گئتمه يك. من گؤره نی سيز ده كی 
گؤردوز دااا او  گون. خاتين خالا اولماسايدی، جاماعاتين  هله ده شور گؤزلری قوش  امينه نين 
چيريل-چيلپاق عاييب يئرلريندن  دويمايا جاقدی. خاتين  خالا نئجه ده گؤزل، چادراسينی باشيندان 
امينه نی چادراسی يلا  تايينا كئچيب، قوش  بو   تاييندان  او  قيرپيميندا خياوانين  بير گؤز  آچيب، 
بورويوب، اونو  سايخينلاشديردی. آسفالت اوچون خياوانا تؤكولن  قيرا ياپيشميش باشماق لارينی 
بئله سايمادی. قوش امينه نی دوز گؤتوروب آپاردی سالدی حامام لارينا. يوخسا منوشون نه ييديركی؟ ده لی دئدييين آغزينا 
گله نی ده دئير، آغلينا گله نی ده. منوشسا گؤر نئجه ايچين- ايچين  آغلايا بيلير! كؤكونده آغلايا بيلن  ده لی دئييل، سرينگول 
خالا!  قاهقاهايلا هيرنايانلار ده لی اولابيلرلر. گول احمد ياديندا دئييل؟ باغيشلا سرينگول خالا، اوزسوزلوكدور. بئله سؤزلری 

دئينده، آدامين اللری ياپيشير اوزونه. هارداسا بير موللا گؤرسه يدی، گولمكدن قاراليب قالاردی:
- بورا باخ، بورا آی موللا، من بونون آروادينی...، مسئله سی ده آيريدير، دئيردی. سونرا دا هاههاههااااا، قاهقاهايلا گولردی. 
هله تبريزده بير ده لی گؤرموشم، بير اوزونسوی آغاجين اوجونا بير آلما باغلاييب، نيصف راهدان ائل گؤلونه دك، بير دوزونه 
قاچاردی. ايندی سيز هئی دئيين منوش ده لی اولوب. يوخ، من اينانا بيلميرم. منوش آغا خياوانين اورتاسيندا كوره يينی منه 
دا،  قوجاقلاسا  ديزلريمی  اوتوروب  ناللاياركن،  دا،  ناللاسا  يوموروق  بير  ديبينه  قولاغيمين  دؤنوب  قاشيياركن  دا،  قاشيتديرسا 
قوجاقلاياركن، منی يامان- يوووزا باسسا دا، باساركن، باشينی بودوما داياييب، آغلاسا دا، من اونا ده لی دئيه بيلميرم. يوخ، ده 

ليلر بئله ايچين- ايچين آغلايا بيلمزلر....
باخ، منوش آغا! الينده كی پيچاغی وئر منه دانيشاق! اينان، او آياغی اوجوندا گليب اوتاغيوين قاپی سی اؤنونده دايانان، سونرا 
سنی ديله توتوب خسته خانايا  گؤتورن من دئييلديم. هئچ او گون تبريزين اركی اؤنونده كی موسافيرخانادا دا، ناماز اوستونده 
حئيدربابانی قارماقاريشيق اوخويان سن دئييلدين. اونو، باباطاهيرين دوبئيتيلرينه قاتان دا سن دئييلدين. دونن خسته خاناداسا، 

يئرلی يئرينده اولان گؤزلليکلر

کیان خیاو

دين،  دئمه  ده   عوفونت  دين،  دئمه  ميكروب  منه  
ايسته سن  دوزون  بيليرسن؟  دين،  دئمه  ده  آفت 
اونلاری من ائشيتمه ديم. ائشيتسم ده اوسانماديم. 

اينان منه. 
كئچن گئجه اييده بولواريندا، قاباقجا آلنينی اوودوم، 
سونرا كوره يينی آچيب ماساژ وئرديم. يوخ، پيچاغی 
ائله توتما، دمير بيردن اوزانار. هئچ سنی  خسته خانايا 
دؤرد  گئدينجه،  خسته خانايا  دئييلديم.  من  گؤتورن 
پنجره  شوشه سينی ووروب سينديرمادين سن. ائله  
قاباقكی لار كيمی بير قيلاسه كاغيذی  ايسته دين 
هرده  شه  بو  بيليرسن،  ياخشی  كی  اؤزون  مندن. 
ياخشی  مندن  اولدوغونو  گؤزل  نئجه  خطّی نين 
قلمه.  جومدو  سيك  تله  بارماقلارين  اولماز،  بيلن 
قلم  بير  بيری  بارماق لارينين هر  ائشيديرسن؟  منی 
كی!  يازيرديلار  اينجه ليكله  ائله  آن.  او  اولموشدو 
تكجه عشق سؤزونه گلنده، نم نييه تيتره ديلر. قلمين 
يارپاغا  يوسماجا   بارماق لارينسا  ياريلدی،  اورتا دان 

دؤندو پاييز كوله يی نين سرينلييينده ....
خياواندا  سنی  ده  من  خانيم؟!  مريم  دئييل  ائله 
سرين  سرين-  يی  كوله  پاييز  گون،  گؤردويوم 
اسيردی. آغ- آپباق  كاغيذ كيمی يدين. سن نئجه 
تيپيك  يوردومون  سونرا  ايل  اونبئش  اون-  ده  
بير  قادين اولابيلرسن  قادينلاری كيمی، يووارلاق 
كيمی  آلما  آغ   ياناغين  داشينديم.  دوشونوب  دئيه، 
ايچينده،  مانتووون   گؤی  پاريلداييردی.  پار  پار- 
گونش  قيز.  بير  توپول  كيمی  توپ  متلی،  اتلی- 
باشيندا بوتون گؤزلليكلر  اوز  آلتيندا،  پروژئكتورونون 
آخخخخخ!  قيچ لارين،  تكی   يدی.  يئرينده  يئرلی 
باشی  آتديم  يئرلشديردييين،  لاريندا  قولتوق   تكی 
زور- بلايلا گؤتوروب- قويدوغون او ايكی چليك! 
نه  اولسايديم،  من  يئرينه  چليكلرين  او  آخخخخ...، 
اولاردی؟ گؤيمو يئره گلردی، يئرمی گؤيه گئدردی؟ 
كيمی  گيله  باغيش  شر  باشيندان  كوچه نين  بيزيم 
نئچه مئتير اولاردی؟ داش باغری چاتلاسايدی، قيرخ 
اللی مئتير اولاردی داااا. سن بير دقيقه ليك  يوخسا 
چليكلری نين  من  گئتدين.  دقيقه يه  ايرمی  يولو 
باغيش  يه  ثانيه  اونبئش  سنی  اولسايديم،  يئرينه  
گلديم  دئمه يه  آپاريم   سنی  قوی  گؤتوررديم.  گيله 

ده، دئيه بيلمه ديم. دالينجا گليرديم آنجاق. گؤزلريم 
دومان  بالديرلارينی  دولو  دوپ-  ياشارميشدی. 
آلتيندا،  شالوارينين  ليی  كسين  گؤروردوم.  ايچينده 
بالديرلارينين هه ره سی بير توپ آغ قوماش كيمی 
كاغيذ ايدی. اونلارا  دايير آلنيندا نه يازيلميشدی دا 
اوچ  دا،  بوندان دولايی   ائله  ييرديم.  ايسته  بيلمك 
آلنينين  يئنه ده دؤندوم.  قاباغا كئچيب  دؤنه سندن 
پارلاقليغينا باشيم قال  اولموشدو، سنه يارديم ائتمك 
سنی  ده  بير  اونوتدوم.  ييمی   جه  دئيه  نه  اوچون 
سئويرم دئمه يه چاليشيرديم. آنجاق دئيه بيلمه ديم 

ده، اوزولدوم ...
بونجا  آغا!  منوش  اوزولمه،  سن  تكی  يوخ، 
بوردا  داها  دئسن،  دئ!  اووورامسا،  من  سينيرلرينی 
سؤزومو كسه رم. باغيشلا، چوخ باغيشلا منی. اينان 
سن ده لی دئييلسن. او شر باغيش بو سؤزلردن ها 
خالاارينين   يئرلرده  بيزيم  دااا.  خالااريدير  دئسين! 
ده  عاريفی  اری  افسونون  اولماز.  ياخشی سی 
چؤركخانادا،  گونباشی  ايشی  اونون  گئتسين.  بوراخ 
بونا گؤره  ائله  دانيشماق دير.  آردينجا  بونون  اونون- 
باشا  بير  او  يوخدور.  واختی  يئتيشمه يه  تنديرينه  ده 
جاهيل  چؤره يه.  چيخير  دالی  تنديرينينسه  دانيشير، 
داليسينجا  كيمسه نين  بيلمير،  هله  او  دااا.  جاوان دير 
دانيشماقدان، كيمسه يه چؤرك چيخماييب. سن ده 
اونون  سؤزلرينی سايما لوطفاً. او قاتيغا آغ دئييرسه، 
دئمك قاتيق  قارا دير. شر باغيشين شاييرديندان نه 
اومورسان؟ سن ده اينان، اونلارين دئديكلری كيمی 
هئچ ده ده لی- مه لی دئييلسن. سن دئمه سن ده، 
زنگ  ياريسی  گئجه  افسون  بيليرم.  ياخشيجا  من 
پاركينگلرينه چكمه  قارانليق  ائديب خيری شهروزو 
ايندی  بيلردين.  دا  قالمايا  گونه  بو  سن  يدی،  سه 
باخ گؤر، خيری شهروز هاردا دير، سن هارداسان! او 
هه  شه  گليب  گزيب  اؤلكه لری  يابانجی  دؤنه  اون 
رين ان گؤزل مدره سه لرينده، اؤزونه آپ- آيری بير 
آچيب،  توكان  بير  دا  خياواندا  بيزيم  قازانيب.  يئرلر 
يئرين  ياشايا جاق  سنسه  چكير.  نقشه سی  گؤيده لن 
خسته خانا لار اولموش. داها سرينگول خالايلا مريم 
يوخدور.  اورييم  گؤرمه يه  ياشلارينی  گؤز  خانيمين 
چارت  قالير  آز  دئينده،  سنه  سؤزلری  بو  ده  ايندی 

عاريفين  كی  دا  افسون  چارتلاسين!  باغريم  دئييب 
اؤزونو  نيبدير،  ائوله  تزه جه  هله.  اوچور  يلا  هاواسی 
يئرينه  سنين  من  سانير.  پرنسئسی  اوزونون  يئر 
اولسام، بير داش آلتدان، بير داش اوستدن قويارام بو 
مسئله يه. اوتوروب اؤز قايغيمی چكه رم. افسونون دا 
هئچ فيكرينی ائله مه رم. بوراخ جانيم! بوراخ گؤزوم! 
قيزلارين چوخو سونوندا وفاسيز چيخير. اؤزون كی 
ياخشی بيليرسن، افسون گئجه عاريفين ياتاغيندا دير، 
گوندوز قوچاق شهريارين اوتاغيندا. اؤزون دئييردين 
افسون  گئدينجه،  ايشينه  عاريف  چاغی  ائرته  كی، 
گئدير.  قيراغينا  چای  گؤتوروب  ايستيژئنی  خانيم 
تانيييرسان.  ياخشی  كی  دا  شهرياری  قوچاق 
سرينگول خالايلا مريم خانيم باغيشلاسين، دئييرلر 
يئرينده  بوتون  افسونون  يئری،  اؤپوش  شهريارين  
وار. پيچاغی آت او يانا، گل قولاغينا بير آيری سؤز 
ده دئييم: افسونون عاييب يئرلرينی بئله امير بو نامرد 

اوغلو ...
باغيشلا سرينگول خالا! من اؤلوم او گؤزياشلارينی 
بو  دوزلمه ييب.  شئی  بير  هئچ  آغلاماقلا  سيل.  دا 
جاماعاتين  كی.  چيخارميرام  اؤزومدن  سؤزلری 
اولسا، بيری كی دوزدور.  دئديكلرينين بئشی يالان 
بو  سيزين  من  وار.  ده  گؤردوكلريم  گؤزلريمله  هله 
چای  ايزلرينی  باشماقلارينين  ای  قهوه  افسونون، 
باشماغی  او  گؤرموشم.  يئرينده  يئددی  قيراغينين 
مريم  دؤنه  بير  اونو  تانيييرام.  كيمی  ايچی  اليمين 
اونو  گؤروركن  گؤرموشم.  آياقلاريندا  خانيمين 
ايچينده  اللريمين  ديقه  نئچه  دا،  آلميشام  يالواريب 
او  رم.  قالابيلمه  دئمه سم،  دا  بونو  تومارلاميشام. 
باشماغی آلماق اوچون اييلنده، مريمين قوللاريندان 
ييندن  چيچه  يينين  لئچه  ياپيشيب،  سيخ   سيخ- 
دادی  يينين  اييده چيچه  ده  قاچميشام. هله  اؤپوب 
سی  گئجه  خينا   عاريفين  افسونلا  داماغيمدا دير. 
يدی. من  ده آنامی گؤرمك ماهناسييلا، شرباغيش 
گيله گئتديم. باغيشلا سرينگول خالا؛ آنجاق گئتمه 
يديم،  مريم خانيمی گؤرمه سه  او گئجه  يديم.  لی 

اينان ده لی اولارديم...
سنی دئميرم هاااا، منوش آغا! سن ده لی دئييلسن. 
دئمك من ده لی اولارديم مريم خانيمی گؤرمه سه 

اولماق  يئرينه  چليكلری  خانيمين  مريم  آخی  يديم. 
ايسته ييرديم. سنه ده اونو سئود يييمی دئميشديم. 
خانيمين  مريم  قوللاريمی،  اؤلونجه  ده  دئميشديم  
يوخ،  منه  او  ده  كؤكونده  آييرمارام.  قولتوقلاريندان 
قولتوغونا  خانيمين  مريم  من  سيغيناجاغام.  اونا  من 

سيغينماق ايسته ييرديم. ايندی ده ايسته ييرم.
 آنجاق نه سه بونلار هاميسی سوووشوب گئتميش. 
آيريلاری  ييك.  يئرده  بير  هاميميز  بيز  اينديسه 
اؤزلری بيلرلر نئجه ياشايارلار. او پيچاغی منه وئر. 
دوواری نييه جيزيرسان؟ او  تابلووا ديمه، خواهيش 
ائله ييرم! او سنين ان گؤزل يازديغين چليپا خطّيدير. 

بير باخ گؤر نه يازيبسان: 
»ما سرخوشان مست دل از دست داده ايم

همراز عشق و همنفس جام باده ايم
بر ما بسی كمان ملامت كشيده اند

تا كار خود ز ابروی جانان گشاده ايم«
اولدوغونو  نه  سئوگی نين  ده  ايكيميز  بيز   باخ!... 
سنين  سئوگينی  بو  بويو   ايللر  بيليريك.  ياخشيجا 
منيمسه  يازيب،  كاغيذينا  قيلاسه  بارماقلارين 
قاباقلار  اوستونه.  بالينجيمين  داش  گؤزياشلاريم 
سنه نه دئميشم، باغيشلا. من بو گون سنين بوتون 
اينانيرام. تكی سن او پيچاغی وئر منه،  دئديكلرينه 
سئودييين  سنين  بيليرم  اينانارام.  دئسن  نه  سن 
سئودييين  آرتيق  او  سنين  دئييل.  دا  افسون  تكجه 
ائده جك.  برقرار  عدالتی  دونيادا  بوتون  گله جك. 
ائله  ايمام  گله جك  او  اونوتموشدوم.  باغيشلا،  يوخ، 
حجتّيه  صنعتچيسن.  گؤزل  ان  سن  اؤزونسن.  سن 
يارانميشدير.  دئيه  ائتسين  قوللوق  سنه  بئله  حيزبی 
آيريلارينی بوراخ. باخ، من سنه اينانيرام. ايتله سنين 
يديم،  سه  گؤرمه  گؤزومله  اؤز  موناسيبتيزی،  گؤزل 

اينانمازديم...
آی ايت، سنينله يم هااا! منی ائشيديرسن؟ ائيواندا نه 
منوشا  نييه  گون  او  دايانيبسان؟  مظلوم  ائله  اوچون 
اوزاقدان   ياديندادير؟  قاپمادين؟  اونو   دا  جومدون 
چاتان  منوشا  آنجاق  گليردين.  هوره رك  هور  هور- 
كيمی داياندين. پنجره نين او تاييندان يازيق- يازيق 
سنی  دئييليك.  بلا لی  باشی  دا  چوخ  بيزلر  باخما! 
منوشا گؤنده رن آللاه وارسا، هر شئيی دوزلده جك. 
او گون سن اوزاقدان گلنده، ديشلرينی قورد ديشينه 

اوخشاتميشديم. آنجاق دئمه اوره يين بير قوزوجوق  
اوره يی يميش. بو آرادا نه حئكمت وار ايدی؟ منوش 
سنين كوره يينی تومارلادی، سنسه اونون ديزلرينه 
باشينی  گؤزل  گؤزل-  ده  نئجه  سن  سؤيكندين. 
آغلاييردين  بيل  ائله  داياميشدين!  ديزينه  منوشون 

دا. ده لی لر آغلايان كيمی آغلاييردين...
چوخ  سن  دوغرودور،  آغا!  منوش  دئميرم  سنی 
اولار؟  نه  دئييلسن.  لی  ده  آنجاق  آغلاييرسان. 
مريم  آغلايير،  دا  خالا  سرينگول  آن  بو  ائله  باخ،  
خانيم دا، ايت ده، من ده. بيز هاميميز بير يئرده ده 
اؤز  اينان،  ريك؟  اولابيله  كی!  ريك  اولابيلمه  لی 
كيشی  بير  مقدس  سنين  دا،  اينانماسام  گؤزلريمه 

اولدوغونا اينانيرام.
ايندی  هه؟  توختادين،  دردلشديك  آز  بير  دئيه سن 
خسته خانا   بورا  اوووم!  يينی  كوره  دا  آز  بير  اوزان 
دئييل، اؤز اوتاغيندير. آنجاق بورانی دا اييده بولواری 
بيل. باخ، سرينگول خالا دا وار، مريم خانيم دا، ايت 
اييده قوخويور. دئييرسن  ده، من ده. داها هر شئی 
يينی  لئچه  دا  خانيم  مريم  وئر،  منه  بير  پيچاغی  او 
كيمی  بورا  باخ،  چيچكلرينه  اييده  گتيرسين، 
زامان،  ايمام  سنی  اوندان.  آل  دادلاری  آلماديغين 
بير قيچلاريما باخ! داها سيزين درديزدن ييخيلماق 
گئجه نين  كئچن  دا  بونو  ييخيلدی.  باخ!  اوزره دير. 
آغاجی  اييده  جوت  بير  ييخديغی  ووروب  يی  كوله 
منی  اوستونه.  آغاجلارين  بو  اوزان   ائله  سای! گل 
خانيما   مريم  آنجاق  سؤی،  منی  دؤی،  منی   وور، 
تاپشير منی اؤز قولتوقلاريندان آييرماسين! اونا، منيم 
دانيش.  بير  قالديقلاريمدان  حالا  نه  گؤرونجه  اونو 

دئييرسن  يئنه ده بير نامه يازيم، آپار اونا وئر!...
اينان مريم خانيم! نامه مين ايچينه بير دوغرو اييده 
چيچه يی ده تاپيب قويارام. يوخسا منوش سؤزومو 
قيراغيندا  چای   چكمز،  زامان  آز  چاتديرماسا،  سنه 
گؤتورمه لی  چليك  ده  من  دولاشماقدان،  گزيب 
ييرسن؟  ايسته  كی؟  ايستميرسن  بونو  اولارام. سن 
ايندی منوش عؤمور بويو موقددس كيشی لر اوچون 
خط  يازيب. بئله گئتسه منيم ده گوناهلاريمی سيرايا 
دوزوب يازما لی اولا جاق. دئييرسن بورا كيمی نئچه 
گوناهيمی ساييم، گؤتور اؤزون ياز! آنجاق يوخ، هله 

دئمه سم ياخشی دير...

هورور  ايتدير  دئمكدير؟  نه  بو  منه؟  دئديز  نه  نه؟! 
نئجه،  نئجه،  نئجه،  هورمك دير!  ايشی  ايتين  دااا. 
منمی  ائتميشم؟  لی  ده  آغانی  منوش  منمی  نئجه؟ 
اونو  خسته خانا لار قوشونا دؤنده رميشم؟ سيز دئديز، 
من ده حيطده  آغاجا باغلاديم داااا. بو اورتادا منيم 
اونون  منمی  نئجه؟  نئجه،  نه؟  دير؟  نه  گوناهيم 
پيچاق  الينه  اونون  منمی  آلديم؟  اليندن  قلمينی 
هئچ  آغريماسين!  اللريز  منمی؟  منمی؟  وئرديم؟ 
ديريلر  هئچ  من  تانيماييبسيز!  لجه  گؤزه  منی  سيز 
دونياسيندا دئييلم كی. منوشو خسته خانايا گؤتورمك 
گلديم.  بورا  دونيا دان  او  ده  بيلمه ييب  قالا  اوچون 
يوخسا  من  نئچه ساعاتلاردير اؤلموشم. دوغوردان  

بيلميرديز بونو؟...
وورور  نبضيم  گؤر  خانيم!  مريم  آل  الينه  اليمی  بير 
دؤزه  آرتيق  آيريليغينی  سنين  من  يوخ؟  يوخسا 
قييديم.  اؤزومه  اؤزوم   بيلمه ديم ده، كئچن گئجه 
بولوارينا  اييده  بير  اؤرت،  يينی  لئچه  اينانماسان 
باش چك! اورانين آی ايشيغيندا اييده آغاجيندا بير 
ايندييه روحوم دا  بدنيمدن  منی گؤر، قاييت! منيم 

اوچوبدور. باخ، ائله بو روحومدور سيزله دانيشير!...
دور  قارداشيم!  گئت  آغا!  منوش  گئت  دور  ده  سن 
بوندان  قيل!  چاره  بير   اؤزونه  بولوارينا،  اييده  گئت 
آرتيق سرينگول خالايلا مريم خانيمين دا گؤزلرينی 
آغلار قويما! سن آرتيق توختايينجا من ده بير اوووج 
تورپاغا دؤنه جه يم. آنجاق  سندن بير قلم ياديگاريم 
وار، ياديندادير؟ منه  اؤيره تدييين ايلك كلمه، مريم 

خانيمين آدی يدی...
بير  قلمله،  او  من  ائله  باخ،  خانيم!  مريم  سن،  و 
او  يازيب،  يله  خطّی  شيكسته  آدينی   سنين  گون 
ائده جه يم.  پوست  اوچون  سنين  دونيايا  بو  دونيا دان 
يازاجاغام.  يازاجاغام،  دئييل.  اوزاقدا  چوخ  گون  او 
آدينی  دا، سنين  اولسا  بئله  اوستونده  داشيمين  قبير 
توختاسين،  آغا  منوش  قوی  يازاجاغام.  شيكسته 
گليب سنی  گؤتوروب قاچيراجاغام. گؤزله منی مريم 
خانيم! من ده بير گون صنعتچی اولاجاغام. من ده 
بير گون ده لی اولوب گله جه يم. بو دونيادا عدالتی 

برقرار ائده جه يم!...

بو قدر دبدبه - قاپی آچماغين  اوخويور!  نئجه دقّت له كاغيذی  آچيلسين... هله گؤر  تئز  ايش گؤر  بير  اولور!  نه  آچيلسين...  تئز  »آللاه! 
كبكبه سی يوخدور كی! بير دئين يوخودور كی، كاغيذی وئرديلر الينه، دور قاپينی آچ دااا...! يوخسا سنه ده حسابات وئرمه لييم!؟«

جئيران، دايی مين اوزونه دوردو. »سيزه حسابات  وئرمه يه مجبور دئييلم ها« دئدی. داييم،  اونون قولاغی نين ديبينی قيزديرسين دئيه 
الينی قالديردی. جيران ديم- ديك يئرينده دوردو. داييم الينی قالديرماق ايستركن سينيق قول كيمی چييينيندن آسيلی قالدی.

دورماديم.  اوزونه  بئله،  يانديراندا  اورتاسيندا  كردی نين  تؤكوب  كيتابلاريمی  بيرليكده  داييم لا  دورماديم.  اوزونه  آنامين  واخت  هئچ  من 
باييرا چيخماديم.  يانديريردی.  اوزومو  آز قالا  آرخاسيندان  ايستی سی جامين  آلوولارين  آنجاق.  باخديم  آلوولارا  دينمز-دينمز پنجره دن 
چيخسايديم، آناما آغ اولوب، اوزونه قاباراجاقديم. من اونا حساب وئرمه يه مجبور ايديم. آتام اؤلمه سه يدی، كيتابلاريمی يانديرمازديلار. 

داييم دا، بئله دئمزدی-»سن ده منيم قيزيمدان قاليجی دئييلسن!«
من جئيران كيمی دوشونموردوم كی، يار-يولداشا قوشولوب داغ-داشا قاچيم. آدام كيمی باشيمی آشاغی ساليب، شهريميزده كئچينيرديم. 
بورايادا اؤز ايسته ييمله گلمه ديم كی! گلنده هئچ بيلمه ديم هانكی قاپی آچيلدی، منی هارا گتيرديلر! يولدا، پاترولون ايچينده »پايتخته 

آپاريريق سنی« دئديلر. تعجّب دن يئريمدن اويناديم. من او گونه قدر پايتختی گؤرمه ميشديم! اوردا منيم نه ايشيم وارايدی كی!؟ 
»آللاه! سؤز وئريرم بير داها پايتخته گلمه يی هئچ عقليمدن كئچيرمه ييم. دوزونه دورسان، هئچ خياوانلارين، موزه لرين، گزمه لی يئرلرينی 
ده گؤرمك ايسته ميرم. ائله بو دووالاری گؤردوم، منه بس دی. نئجه گتيريلنده ده گؤزو باغلی گتيرديلر، ائله جه ده بوردان دؤننده، اؤزوم 

گؤزلريمی يوموب هئچ يئره باخماياجام، فقط سن ائله بير ايش گؤر كی، بو قاپی تئز آچيلسين، قاپی آچيلسا، ائوه دؤنمه ييمه اينانارام.
گؤره سن، او شوشه كوشكون  ايچينده نه لر اولور!؟ دئيه سن بيريسی آياغا دوردو؛ آهاااا...! ميزين باشينا كئچدی. سن آللاه تئز گل آچ...! 

گلن گونو يوخدور كی!!!«
آياقلاريم آزجا اوشويور. قار، بورنو آچيق آياق قابيلاريمدان جورابلاريمی ايسلاد يب. نه ياخشی او اوزونلوقدا حيه طی پيادا گتيرمه ديلر 
دوزو،  كلمه  كسمه ديم.  اونلارلا  ايدی.  وار  ايچينده  ماشينين  دا  قادين  ايكی  باشقا  مندن  دونموشدو.  بارماقلاريم  قدر  ايندی يه  يوخسا 
داغلارين  گؤزلرينده كی گولوش،  اونون  امّا  كيمی!  جئيران  گولدو.  گؤزلرينه  گؤزلريم  فقط  قايتارسينلار.  گئری  دانيشيم،  قورخدوم كی 

اوركك  جئيرانلاری كيمی ايدی. منيم گؤزلريم او جورگوله بيلمز. بيلمه ديم  قادينلار گؤزلريمده كی گولوشو آنلاديلار يوخسا... 
جئيران هر سؤزو گؤزلری ايله دئيردی. گؤزلری ايله گولردی. هردن اونون نه دئديينی آنلامازديم. سوروشاندا هيم-جيم له دانيشاردی. 
ايندی هاردادير گؤره سن؟ بلكه داغ-داشدا سويوقدان كيريييب بير يئرده قاليب! يووو... او يئره-گؤيه زنجير سالاردی. بير يئرده دايانمار. 

ايندی اوركك، ايستی سسی ايله  داغی-داشی باشينا گؤتوروب. يقين يار-يولداشی اونون آدينا، داغلار قيزی دئييرلر. 
بارماقلاريمی سويوق آپاريب. كئهيييب. او قادينلار دا منيم كيمی، گؤر نئجه كيريييب بير يئرده قاليبلار! گؤره سن قاش-گؤزوم له اونلارا 
ايشاره ائله سم آنلاياجاقلارمی!؟ نه ديل ده دانيشديقلارينی هئچ  بيلميرم كی! ؟ جئيران بوردا اولسايدی قاش-گؤزو ايله اونلارلا دانيشيب، 

سونرا دؤنوب نه دئديكلرينی اؤز ديليميزده منه دئيردی. 

سن آللاه تئز آچ!

رقیه کبیري           

نه  ياخين لاشيب،  اونلار  كاش  آچاجاق!  قاپينی  گليب  هاچان  »آلاهيم! 
دانيشديقلارينی ائشيدرديم. گؤره ن بير يانليش ليق اولوب؟ منی گتيره ن قارووول 
آزادليق كاغيذيمی اونلارا وئردی كی! يئنه نييه شوشه داليسيندان بئله باخيرلار 
گونوم   باشقا  قاپی!  بو  آچيلسين  تئز  گؤر  ايش  بير  يالواريرام  سنه  آللاه!  منه! 
اولسايدی سنه يالوارمازديم، سيتقامازديم. آخی بو گون چيلله  دی. آغزيم تماميله 

زهر دادی وئرير. بير ديش »ساخسی حالوا« اولسايدی...«
چوخ  دانيشاندا  من  آمّا  اؤيرنميشديم.  جيراندان  دانيشماغی  هيم-جيم له  ده  من 
مزه سيز اولاردی، بئله اويونلار آنجاق جئيرانا ياراشير. من قاش-گؤز آتاندا منه 
قار-قارا  اوره ييميزدن  ال-آياغيميز اسردی.  ايكيميزينده  گولردی. حالوا گؤرنده، 
قانلار آخاردی. هر جور حالوا يوخ ها... ساخسی حالوادان اؤترو اؤلرديك، چيلله 
آخشامی يوك يئريندن گيزلديلميش حالوانی اوغرولوقجا اكيب يئيرديك. سونرا 

گؤزلريميزله بير - بيريميزه گولرديك...
گيزله در.  يوك يئرينده  ياريسينی  حالوانين  گونو  چيلله  وورغونودور.  حالوا  دا  آنام 
سونرا تك باشينا هردن بيرآز تامسينا- تامسينا يئيير. من آناما دئمه ميشم كی، 

اونون تك باشينا حالوا يئديگينی گؤرموشم.
نئجه  گونو  قيش  تای-توش لارين  گؤر  »باخ  دئميشدی.  اويما«  »جئيرانا  آنام 
تاپشيريب  آنام  دئمه ديم  جئيرانا  آل«.  باشماقلاردان  او  ده  سن  گئيير،  باشماق 

چكمه آليم، كيكئرز آياق قابی يوخ!
ايكيميز ده كيكئرز آلديق. جئيران هميشه كی كيمی اشارت له دانيشدی. قاشين 
دقيقه  بو  »ائله  دئديم  ائله دی.  ايشاره  كيكئرزلره  ايله  گؤزو  چكيب،  يوخاری 

آياغيميزا گئيك!؟«. دانيشمادی. گؤزلری ايله گولدو.
گؤزلريميزله گولمك بيزيم آراميزدا آچيلماز بير سيركيمی ايدی. دوداقلاريميزی 
برك- برك يوموب  گؤزلريميزی تماميله آچارديق. منيم بوينومون دامارلارينا 

دك چكيلردی. 
اونلارين  قابيلاريميزی  آياق  كوهنه  گئييب،  دوكاندا  كيكئرزلری  ده  ايكيميز 
حالوايا  ساخسی  اوستونده  تاباق  گؤزوموز  چيخاندا،  ائشيگه  قويدوق.  قوتوسونا 
بؤلوب،  ديشيميزله  حالوانی  خياواندا  گولدو.  گؤزلری  جئيرانين  ساتاشدی. 
بير-  آچيب،  گؤزوموزو  اريدی.  آغزيميزدا  آز-آز  حالوا  يومدوق.  گؤزلريميزی 

بيريميزه گولدوكده، ايكيميزينده دوداقلاريميز شيره لی ايدی. 
بوتون،  نفسی  »قيزين  چوغوللاميشدی.  آناما  بيزی  چوغول،  هانسی  بيلمه ديم 

بوغازی تميز اولماليدير« آنام دئميشدی.
نفَسی  قيزلارين  كی  وار  نه  داغ-داشدا  قاليب؟  بوتون  نفسی  جئيرانين  گؤره ن 
ترپنسين! من اولسايديم نفَسيم بوتون قالمازدی. اولمازين شئی لره ده هوسله نرديم. 
بورنومدا  اييسينی  پيلوو  گئجه سی نين  چيلله  يومسام،  گؤزلريمی  ايندی جه  ائله 
حيس ائديرم. نئچه آی دير پيلوو يئمه ميشم؟ گؤره ن آنام بو گئجه تويوق پيلوو 
بيشيريب؟ كاشكی كلم پيلوو بيشيرمه سين ها... او قدر دوم-دورو، سويوق كلم 
بوشو يئميشم كی، آدينی بئله  ديليمه گتيرنده قوسماغيم گلير. يوووو...كلم پيلوو 
بيشيرمز. يقين تويوق پيلوودو. گؤره سن هانكی تويوغون باشينی كسيب لر؟ كاش 
آغ فرييين باشين كسمه سينلر ها.... بلكه ده ائشيكد ن قوشچو تويوغو آليب لار. 

ائوده تويوق باشی كسمه يه كيشی يوخدور كی! 
توتوب،  بيرينی  تويوقلارين  دوروب،  تئزدن  سحر  چيلله گونو  اوّل  اؤلمزدن  آتام 
باشينی كسردی. من باخمازديم. كسيلن حيوانا باخسايديم، اتينی يئييه بيلمزديم. 
چيلله- نين صاباحی سی گون هانسی تويوغون يئری بوشدور دئيه، اييليب هينه 

باخارديم. 
»گؤره ن منيم سلوّلوم بوش قالدی، يوخسا اورايا باشقاسينی گتيرديلر!؟ قاشيق لا 
ائله سين يوخسا  اوخويان گره ك دقّت  قازميشام.  ايلك حرفينی دووارا   آديمين 
آغاجلاين  يازارديم.  دا  آديمی  بيلمز. كاش سوی  اولدوغونو سئچه  نه  يلزی نين 
گؤوده سينده ياديگارليق يازيلان كيمی. آمما آغاج يومشاق دی. سئمئنت ديواری 

قاشيق لا جيزماق او قدر ده راحات دئييل. 
»شوشه داليسيندان گؤر نئجه گؤزلرينی منه زيلله ييب لر! وای...! ميز باشينداكی 

دا بويلانيب منه باخدی. نه دانيشيرلار گؤره سن؟ بير قاپی آچماق بو قدر سؤز-
نه  قايتارسالار  قايتاراجاقلار!؟  اورايا   ده  بير  منی  بلكه  ايسته مير كی!  صحبت  
اوستونده  قارين  آغ-آپباغ  سونرا،  چكديكدن  جييرلريمه  هاوانی  تميز  بو  ائديم؟ 
باش  آياغی نين  توالت  ده  بير  كيم  بيلرم می!؟  ياشايا  اورادا  سونرا،  يئريديكدن 
بيلر!؟ سويوق هاوا، ايكی عسگری پتو، گؤزلوك سوز،  چاتلايان قوخوسونا دؤزه 
ساعات  كی!  كئچمز  زامان  ساياسان،  جيزيقلاری  ديواردا  قدر  نه  ساعات سيز، 
يووو...  اولاردی.  يولداش  آداما  تيققيلتيسی  اولماسا عقرب لرين  اولسايدی، هئچ 
ائله اورادا ساعات سيز كئچينمك ياخشيدی. ساعات اولسايدی بلكه ده او گونلره 
دؤزمك اولمازدی. هله قالسين بو اوزون چيلله گئجه سينی... يوز دفعه دووارداكی 

جيزيقلاری سايسايديم، گئجه قورتولماز كی قورتولماز...«
آغاجلارين  قارلی  آنلاميرلاركی...  اودلوغونو  نه  چيلله گئجه سی نين  سئرچه لر، 
بوداقلاريندان سيم لرين اوستونه اوچورلار. جايناقلاری نين ايزلری قار اوستونده 
اوشاق پنجه سينه اوخشايير. كاش بو سئرچه لر كيمی اولارديم. بارماقليق نه دير، 
سويوق اوتاق دا سحره قدر بير پتويا بورونوب تير- تير اسمه يين معناسينی دا هئچ 
بيلمزلر. هاردان بيله جك لر! چيلپاق جانلارييلا الكتريك آغاجلاری نين تئل لری 

اوسته صف چكيرلر حتی گلييب- گئده نين اوستونو باتيريرلار. 
دئيه جك كی،  گولمجه  قدر  او  بيليرم  دئيه جم.  توالت لردن  اونا  گؤرسم  جئيرانی 
گولمكدن ايچيم كئچه جك. او قدر گوله جه ييك كی، ايكيميزين ده گؤزلريميزدن 

سو آخاجاق. 
»گؤره سن بو چيلله گئجه سی  جئيران هاردادی. حالواسيز نئجه دؤزه بيلير چيلله 
پئشمك  ائله   دوشاب  قار-  سئوسه يدی،  خوشلاماز...  پشمه يی  او،  گئجه لری! 

يئری وئرردی. 
يئيرديك«  دوشاب  قار-  يئرينه  پشمك  كند ده  گئجه  لرينده  »چيلله  آنام، 

دئميشدی. بلكه ده قار- دوشاب يئمك مجبوريتينده قالدی.
»پشمه يه  دئميشديم.  جئيرانا  گئجه سی  چيلله  سون  كئچيردييميز  بيرليكده 
»اوندا  گولموشدو،  اولور!«  دادلی  نئجه  گؤر  داميز،  گولاب  دامجی   ايكی  بير- 
دده لرين ساققاللاری گولاب دادی وئرر« دئميشدی. بيليرم؛ جئيرانين دا نفسی 
حالوايا  ساخسی  يقين  يئريكله مه سه،  قارپيزينا  چيلله  گئجه  بو  قالماييب.  تميز 
توالت  گئتمزدی.  داشا  داغ-  جئيران  كاشكی  سولاناجاق.  آغزی  فيكيرله شنده 

آياغی نين اييی¬سينی چكسه يدی، يئنه سونوندا منيم كيمی ائوه دؤنه جه يدی. 
»آها...!دئيه سن ايكيسی ده دوردو آياغا! سن آللاه تئز گلين... اوره ييم ائودن اؤترو 
تيتم- تيتيم تتره يير. ائوه يئتيشسم... بير ديليم چيلله قارپيزی... بلكه ده بير ديش 
ساخسی حالوا يئديگيمده هر شئيی اونودا بيلديم. دووارداكی جيزيقلاری، بوشقابدا 

سويون ايچينده اوزه ن كلم لری، ياتماديغيم اوپ- اوزون گئجه لری...«
گؤره ن بو ايل چيلله قارپيزی آليب لارمی؟ دئديلر داييم قاپی نين آرخاسيندا منی 
گؤزله يير. آتام اؤلندن بری، بيزه داييم قارپيز آلار. ايكی ايل دير، جئيران ايتگين 
آتام  قارپيزی  يئتيشيرسم،  ائوه  قاييدار.  وئريب  قاپيدان  قارپيزی  بری  دوشندن 
كيمی بؤله جه يم. بيليرم، قارپيزی منه وئره جكلر كسيم. آتام هميشه يومرو قارپيز 
نظرده  اوشاقلارين سايينی،  گيرده كسيب، سونرا  ديليم  بير  اورتاسينی  آلاردی. 
ديليمی   چيخارديغی  اورتاسيندان  قارپيزين  ديليم له يردی .  شكلينده  گول  توتوب 
اولدو؟  كئچميش  ايچی  قارپيزين  گئجه كی  بو  بلكه  يئيرديلر.  بيرليكده  لا  آنام 

يوووو... اولماز! بو قارپيزی من كسه جم.«
بارماقلاريم كئهيييب.  باغلاييب.  بوز  آياقلاريم  تير اسير. اوشويورم.  بدنيم تير- 
لرينی  كيكئرز  اولسايدی  باشيندا  »عاغلين  گؤرسه يدی  حالدا  بو  منی  جئيران 

گئيردين!« دئيردی. هاردان بيله يديم! بورايا  گلنده قار-كولك يوخ ايدی كی...
»آها...! گلديلر! منی گتيره ن قارووول دا اونلارلا بيرليكده گلير. گؤره ن بوكوشك 
پوتونلاری كيكئرزدن ده محكم دی.  اوشوسونلر كی؟  نييه  اوشومورلر؟  ايچينده 
آياقلارينی ايستی ساخلايار. دئيه سن  بيريسی قاپی يا ساری گئدير... پوتونلاری، 
سئرچه لرين جايناق ايزلرينی قار اوزره رينده  سيلير. ديزلريم تيتره يير... بير آدديم 

بئله آتا بيلميرم ...

زئـينب به ييم ال لريني ديزلرينه سؤيكه ييب، ايكي پله ني آغـير- آغـير يوخاري قالخدي. او، قاپينـي آچـيب ايچري 
گوزلري  به ييمين  زئـينب  باغلادي.  قاپينـي  دوروب  تئز  دوكانچـي  دولدوردو.  دوكانا  قاري  كولك  كئچـين جه، 
قارانلـيقدا هئچ نه يي گؤرموردو.  بير نفر اونون قولوندان توتوب- آنا گل قيزيش- دئـيه، اونو اودون بوخاري سينـين 

يانـينا چكدي.
زئـينب به ييمين گوزلري ياواش- ياواش قارانلـيغا آلـيشدي. او، دوكانداكي آداملاري تانييا بيلمه سه ده، توستو- دومان 
ايچـيندن بيرآز اونلاري سئچه بيليردي. كندين قوجالاري سكي يه دوزولوب تنبكي ائشيرديلر؛ گنج لرسه بوخاري باشينا 

توپلاشيب، آياغ اوسته توخوم چـيرتلايـيرديلار.
زئـينب به ييم بيرآز ايسينيب، سونرا ترزييه ساري يؤنلدي. او، كالاغايي سينـين اوجونا دويونله ييب الينده برك- برك 

توتدوغو ايكي يومورتانـي ائحمال آچـيب ترزييه قويدو.
- بيرينه قند، بيرينه ده »جاهان« چايـي وئر- دئدي.

سينه سينين  بختييار  قوجا  آن  بو  چـيخدي.  دوكاندان  دويونله ييب  اوجونا  كالاغايي  سينـين  يـئنه  چايـي   قندي،  او، 
توستوسونو بوشالدا- بوشالدا فلك چرخيوه قادام زئـينب ده قوجالدي- دئدي.

 باهادير آدلـي بير گنج اوزونو قوجالارا توتوب سوروشدو:
- دايـي! بونون اري نين باشينا او تايدا نه گلدي؟

قان  خانلارا  او،  دئـييلدي.  قورتاران  دوشمانـي  نبي نين  نه  دئـييم  بالا  سونرا-  گوندن  او  دفه  نـئچه  دايـي  سليم 
اوددوردو. فيرقه قاچاندان سونرا بير زامان جاماعات اوردا- بوردا اونو گيزلتديلر. ترلان خانـين بالالاري ال چكمه ديلر. 

نبي بئزاري يـيب آداخلـيسينـي دا بوراخـيب قاچدي.
بيردن سارخان كيشي:

- ايه نبي قاچاندان سونرا دا ال چكميرديلركي! نـئچه دفه آدام گوندرديلر نبي نين آروادينـي قاچـيرسينلار. زئـينب 
تو  توپوردو.  اوزلرينه  سالـيب  آت دان  چكيب  آتلـينـي  ايكي  زئـينب  دؤنددويوم  الينه  دؤنه ده  بير  وئرمه دي.  توتوق 

دابانا- دئـييب قيشلاغاجان داللارينادا باخماديلار.
سردار آدلـي بير باشقا گنج سوروشدو.

بير سئوگي، بير عؤمور 

حبیب فرشباف

دايـي نه دن نبي نين اؤلومونو زئـينب به ييمه خبر وئرمه ديلر؟
سليم دايـي دان قاباق مشه مورووت:

- ايه اوندا زئـينب به ييم بئش آيـين گليني ايدي، نه كي دئديلر اينانمادي.
باققال نوسي ده سؤزه قاريشدي:

- دايـي! دئـييرلر زئـينب يامان دا گوزل ايميش؟
قالمادي كي  رئـييس  ايييد ايدي، هم سونا  كيمي گلين. ماحالدا  ايييد كيمي  وارايدي؟! هم  زئـينب كيمي ماحالدا گلين  ايه!   -
اوتوروب  اوستومده دير  آدي  نبي نين  »نه قدر  دئدي:  نـئت«  كي  »نـئت  زئـينب  آنجاق كي،  گونده رمه سين.  ائلچـي  اونا 

گوزلييه جه يم«.
آتا  كيشي الينده كي چه لييين گؤيه قالخـيزاراق

- ايه! اسي كاتداني نييه دئميرسن، بئچارا قوجا واختيندا دا اوندان ال چكميردي. 
سس دن قولاق توتولوردو. 

بوتون دوكانداكي لار قوجالـي- جاوانلـي زئـينب حاققيندا سؤزه قاريشميشديلار.
- بونون بير سسي وارايدي، بير سسي وارايدي...

- دئـييرلر نبي نين توفنگيني هله ده ساخلايـير.
- پاپيرلا، ده لي قنبر بير گـئجه دوواريندان آشماق ايسته ينده، اونلاري قاتيب قاباغـينا كؤوشنه قده ر قووور.

- دئـييرلر- امنييه رئـييسي بيركيسه قيزيل گونده رير. زئـينب سؤيوش وئره كيسه ني گـئري قايتارير.
- دئـييرلر نبي اسي كاتداني تويله يه سالاندا، زئـينب قاه- قاه چكيب گولموشدو... 

- دئـييرلر...
دئـييرلر...

■
زئـينب به ييم قالـيش لارينـي سورويه- سورويه، قار جيغـيري ايله گليب ائوينه چاتدي. او، داشين آلتيندان آچاري گؤتوروب 

قاپينـي آچدي. ايچري گيرنده ساري  آناج لا بوز پيشيك اونون ال-  آياغـينا دولاشديلار. زئـينب به  ييم:
- بئي! جانـيز يانسين چكيلين گؤروم! ال آياغـيم دوندو. - دئـييب، تئز قاپينـي باغلادي. او، تنديرين آغزيندان دوواغـينـي 

كنارا چكيب قاراچايدانـي ارسين له چـيخارتدي.
تزه آلديغي »جاهان« چايـيندان بيرآز آتيب، دمه قويدو. دونندن باشي يامان آغريردي. سوتول چايدان ايكي ايستكان سوزوب، 

پوفله يه- پوفله يه ايچدي. ائله بونا بندايميش، باشي نـين آغريسي آزالدي. اوزونو تويوغا توتوب: 
- آغزين شيرين اولسون قيزيم! چايـينـي ايچديم باشيم توخدادي- دئدي.

تويوق ايره لي گليب دوز اونون قاباغـيندا داياندي.
زئـينب به ييم باشينـي تومارلايا- تومارلايا اونو سئوه لمه يه باشلادي:

- كه كيلينه ده قوربان، اؤزونه ده، قارا سورمه لي گؤزونه ده...
فئرييينه  آدلـي  بو شئعري »شكيل«  او،  آپاردي- آخـي  اونو آجي خاطيره لر، كـئچميشينه  »قارا سورمه لي گوزونه ده« سؤزو 

اوخوياردي.
- آخ! ايندي شكيل ده قالسايدي داها نه غميم اولاردي؟ اونون دا يومورتاسينا نؤووت آلارديم، ساپ آلارديم، - الي قوروسون 

اسي كاتدانـين – دئـييب. دريندن بير كؤكس اؤتوردو.
نبي تازاجا قاچميشدي اسي كاتدا اونون قاپي سينا گليب. 

- رئـييس سنه پول گونده ريب – دئيينده. زئـينب به ييم: 
- رئـييس آنلامايـيب: او، يـئتيم قويدوغو اوشاقلارين قئـيدينه قالسين. منيم ال لريم چولاق دئـييل كي- دئـييب. او گـئجه  

دان يـئري سؤكولونجه نه جهره سي نين نه ده حزين سسي نين آردي آراسي كسيلمه ميشدي.
اسي كاتدا- قالـيب- قالـيب يومشالارسان- دئـيه قاييتميشدي.

ايل لر- ايل لردن اؤته- اؤته زئـينب¬ين گوموش پوللو يليني، خورامان يـئريشيني ده اؤزويله آپارميشدي لار. اسي كاتدا اوندان 
تاماه ديشيني چكسه ده، هله ده اونون آزار- اذييتيندن بير آن بئله ال چكمه ميشدي.

 - كيم سن؟  چالـيناندا-  قاپي  باشلاميشدي.  سالماغا  تندير  دوروب  يوخودان  زئـينب به ييم  آچـيلـيردي  تزه  تزه-  هله سحر 
دئـييب، جاواب آلديقدا، اسي كاتداني سسيندن تانـيدي. زئـينب به ييم قاپينـي آچماياندا، اسي كاتدا:

- آرواد! تاختا چكميشيك سنه دوشوب! قوناغـيميز وار تئز اول اوچ نفرليك ناهار حاضيرلا گتير- دئـييب، گـئري دؤنموشدو.
قويوب،  سيني يه  چؤره يي ده  ال  تزه  نـئچه  بير  بيشيريب،  قايقاناق  ياخشي  بير  يومورتاسيندان  تويوغون  زئـينب به ييم شكيل 

اسي كاتدانين ائوينه آپاردي.
امنييه، قايقاناغـي گؤره ن كيمي دولو سيني ني اونون باشينا چالـيب، سؤيوش وئره- وئره

- گـئت تويوق گتير! – دئدي.
زئـينب به ييم علاج سيز قالـيب ائوينه قايتدي. گؤزونون آغـي قاراسي اولان تكجه تويوغونو باغرينا باسيب، اسي كاتدانين ائوينه 

آپاردي.
اسي كاتدا تويوغو آلان كيمي قانادلارينـي آياغـي نـين آلتينا قويوب بيچاغـينـي آچدي. بو آن زئـينب به ييم گؤزلريني يوموب 
ائوينه  دئـيه،  بلشسين-  قانـينا  بالان  اسي  سيليب-  اوجويله  كالاغايي سينـين  ياشينـي  گؤزلري نين  چئويردي.  يانا  اوزونو 
ياريمچـيق  چايـينـي  يامان سيخـيلدي.  اوره يي  قارالتدي.  قانـينـي  زئـينبب به ييمين  آجي خاطيره سي  قايتميشدي. شكيلين 
ائودن چـيخـيم- دئدي. گـئديب  دوروم   – ايشيق ايدي.  باخاندا هله ده، هاوا  بايـيرا  آچـيب،  قاپينـي  قالخدي.  آياغا  قويوب، 

يورقان دوشه يين آلتيندان بير دويونجه ني گؤتوروب ائودن بايـيرا چـيخدي.
■

قاركسمسه ده شاختا بيچاق  كيمي كسيردي. قاپينـي دؤينده اركناز ننه قاپينـي آچـيب اونو ايچري آپاردي.
ميرزه ممي كورسونون توووندا اوتوروب كيتاب اوخويوردو. او، زئـينب  به ييمي گؤزلويونون اوستوندن گؤره ن كيمي، گولوستان 

كيتابينـي قاتلايـيب، زئـينب به ييمه – خوش گلدين- دئدي.
- اولمايا نبي دن يـئنه مكتوب آلميسان؟! سوروشاندا

زئـينب به ييم چنه سيني سينه- سينه ساري آپاريب، دويونچه ني اونا اوزالتدي.
ميرزه ممي هله دسمالي آچماميش اوجا سس له مكتوبو اوخوماغا باشلادي. آخـي او قيرخ ايلدن آرتيق ديركي بو مكتوبو هر 

نـئچه گوندن بير زئـينب به ييمه اوخويوردو. زئـينب به ييم گؤزونو كورسونون اوستونده كي جئجيمه زيلله ميشدي...
نبي دام اوستوندن اونا قند آتيردي. ايندي ياخـينا گليب اونون آتي نـين اوزنگي سيني باسدي. گـئت به گـئت ميرزه ممي نين 

سسي، آرازين سسينه قاريشيردي. نبي هر نـئچه آدديمدان بير گـئري دؤنوب اونا ال ترپه ديردي...
- عزيز سئوگيليم من تئزليك له وطنه قايـيداجاغام. اوره يين نه ايستيرسه منه مكتوب ياز سنه گؤنده ريم.

زئـينب به ييم هر زامان تكجه مكتوبون بو سون سطرينه ديققت له قولاق آساردي. ايلك دفه مكتوبو اوخوياندان سونرا ميرزه 
ممي دن ايسته ميشدي كي مكتوبون جاوابيندا نبي يه باياتي يازسين. ميرزه ممي ده:

كوشكو بالابان آرازا باخار
آرازين سويو گؤزلردن آخار

سن او تايداسان، من بو تايدايام
هيجرانـين منـي يانديرار، ياخار

يازميشدي.
مكتوب قورتارماق هامان زئـينب به ييم ديك آياغا قالخدي. ميرزه ممي اپريميش كاغاذي يـئنه دورد بوكوب، دسمالا باغلايـيب 

زئـينب  به ييمه قايتاردي. اركيناز ننه نه كي يالواردي زئـينب به ييم شاما قالمادي.
■

زئـينب به ييم ائوينه گيرنده يـئنه ايكي عزيزي اونو قارشيلادي. هاوا تزه- تزه قارالـيردي. زئـينب به ييم فناري يانديريب- ياغـي 
آتدي.  قاباغـينا  تويوغون  دوغرايـيب  گتيريب خـير- خـيردا چوركلري  آلدي. سونرا سوفره ني  دئـيه، خودونو  قورتارماسين- 

تويوق بيرآندا چوركلري اودوب، يـئنه بويلانـيب گؤزلريني اونون اللرينه تيكدي. زئـينب به ييم:
- ياناسان سني! به گؤرمورسن چوره ييم يوخدو؟ كئچ گـئت يات داينا- دئـييب، تويوغو الي  ايله ايتله دي. ساري تويوق ايستر- 

ايستمز يانلارينـي باسا- باسا اوتاغـين بوجاغـينداكي نينه طرف يوللاندي.
زئـينب به ييم ميتيل دوشكچه ني تنديرين قيراغـينا چكيب، قيچلارينـي تنديره ساللادي. پيشيك گليب اونون يانـيندا اوزاندي. 

او، پيشييي تومارلاياندا، پيشييين سوموكلري دري نين آلتيندان الينه توخونوردو.
- بو گون ده آج قالديق- دئـييب، قوللاريني قوجاقلايـيب، حزين- حزين اوخوماغا باشلادي. بير آزدان پيشيك اونون سسي نين 
آهنگي له يوخويا گـئتدي. فاناردا سانكي ياواش- ياواش مورگوله ييردي. نهايت فاناردا گؤزونو يوموب زئـينب به ييمي تك قويدو. 

زئـينب به ييم قارانلـيقدا هله ده حزين- حزين اوخويوردو:
كوشكو بالابان آرازا باخار

آرازين سويو گؤزلردن آخار
هاردا قالميسان وفالـي ياريم

هيجرانـين مني يانديرار ياخار

اوزاق لاردا گؤي اوزو قارالدي بيردن. گليب پنجره نين قاباغيندا دايانديم. نه ده ن بئله توستولوايدي هاوا؟ بلكه ده 
بير يئر اود توتوب يانيردي؟ نفسيمي دالي قايتارديم. پنجره ني باغلاديم. اؤسكورمه يه دوشسه يديم ايه ر، قورتارماق 

بيلمزدي.
گؤزومو قيرپمادان حيرت له گؤيه باخيرديم. قاراليق گئت- گئده ياخينلاشيردي. توستونون بونجا قاراليغينا، اؤزو ده بو 
سرعت له ياخينلاشماسينا اينانا بيلميرديم. واي! ايندييه دك بو قدر قارا قوشو بير يئرده گؤرمه ميشديم. قوش سئل 

ايدي، آمما نه بير يئري ييخيردي نه اؤزو ايله بير شيي آپاريردي. 
قارانقوش ايديلر يوخسا؟ گؤيده دالغالانيرديلار. جيككيلتي لري گؤيه يئرله شمه ده ن يئره دولموشدو. من سئون قوش 
لار، اورگيمده بير زادي قايناديرديلار. بعضي لري گئري قاليرديلار. اؤزونو ايتيرميش لر كيمي اوچوردولار؛ دالغالار 
گئري قاييتديقدا قاريشيب اونلارا گئديرديلر. بعضي لري هوندور بنالارين اوستونه قونوب، بير آز دينجه لديكد ه ن 
سونرا قانادلانيرديلار. اوزاق يئرلردن گليب اوزاقلارا گئدنلره بنزه ييرديلر. قار چوخ تئز باشلاميشدي، چوخ تئز. من سه 
اوشويوردوم. چوخ اوشويوردوم. اوستومه نئچه يورغان چكه- چكه، يئنه ده اوشويوردوم. سوبايا دايانيرديم، گؤوده م 

يانيردي، ايچيمده كي بوزلار قاتي لاشيردي آمما. 
اونلارلا اوچا بيلسيديم ايه ر! اونلارلا اوچماغا قرارلانديم. گونئي دن باشقا گئده جك لري يئر اولا بيلمزدي. اونلار 

يالنيز گونش يوردونون يولچولاريديلار.
پنجره نين هره سينه چيخيب، قوللاريمي آچديم. قالديريب، ائنديريرديم. بير آز سرعت لنديرديم. گؤزلريمي يومدوم. 

بيريسي مني توتاركن باغيردي، دلي نين بيري دلي، دوش يئره. سؤزونه باخمادان ايشيمه دوام ائله ديم. 
قوش لارلا برابر، گؤيده دالغالانيب گؤنئي يه ساري اوچوردوم. گؤيون اوزونده ن هر شئيي گؤرمك اولوردو. ايچيمده 

كي بوزلار يئرين وئرميشدي قاينار بولاقلارا، ايستي دولوردو جانيما.
قوش لار مني احاطه لييب، جيككيلده يه- جيككيلده يه گلين آپاريرديلار گونئي يه دوغرو. آشاغييا باخديم. پنجره 

نين هره سينده ن ايكي سي ده منه باخيرديلار.

گونئي           

روح انگیز پورناصح        

گئنه قار ياغيب و اورگيمی آپاريب نم هارالارا... گوندوزلر قار ياغاندا گئديب- گليب هی گؤزومو پنجره دن ائشيگه زيللرديم. گئجه لر ده قارين 
يئيين ـ ياواش ياغديغينی يوخلاماغا، كوچه نين چيراق قازلاری نين ايشيغينا گؤز تيكرديم. بير شولقوتچيليق اوياناردی ايچيمده- دئيه سن مدرسه 
اوشاغييام، قارين سحره كيمی بير قلمه ياغديغيندان؛ قاپ- باجانی قار آلديغيندان، اوخول لارين باغلاماغيندان سئوينم- بلكه ده اوشاقليغيمدا 

اولمايان بير شولقوتچيليق. اوشاقليقدا تكجه سئوينجك دوشرديم قار ياغاندا. 
تبريزين شاختالارينا، تورپاق دا قاتلاشا بيلمزدي، يئر جيريلاردي دئيرلر. قارين ياغماسي، چوخلارينين ياسي اولسادا، كوركچي لره بايرام ساييليردي. 
دار-  بوروق كوچه لرده اونلارين تام گوج لري ايله »آی كورك ايشي اوووولان« سس لري، قاريشاردي آغير قارين كورك- كورك حيطلره، كوچه لره 
دوشوب، هاواني تيتره دن تاپپيلتي سس لر ينه. دربندلرده، اوست-اوسته قالانان قارلار، اولدوقجا ياراردي يئرده ـ گؤيده دورمايان قيز اوشاق لاري نين 

گيزلن قاچ اويناماقلارينا. 
اوخولوموزون يوخوشلو يولو، بوزلو تپه لره چئوريلردي اوزون قيش لارين باشا- باشيندا. گوجلو كولك قارشيدان سازاق داشيياندا، آنامين اليندن برك- 
برك توتوب، كولگه قارشي، ديرَشه- ديرشه، اؤزوموزو نئجه اولورسا اولسون اوخولا چاتديرارديق. هردن، هوولاياراق، بيرآز ايستي ايـچَريميزدن 

اووج لاريميزا پوسكوررديك، الجك لريميزي اونوداندا ...
گؤزونه  اوز-   بيريسينی  لارينين  شال  ائنلی  بويلو،  اوزون  توخودوغو  تك ميلده  اولدوغوندان،  سينوزيتی  ايدیِ.  معليّم  اوخولدا  گئدن  من  دا  آنام 

سريتلردی. گؤی گؤزلری، شالين اوزونه سالديغي كولگه نين آلتيدان پار- پار پاريلداردی. 
قيشدا گليب اوخولا چاتماغين چتينليگی دئيه سن بؤيوك- كيچيك تانيمازدی. هامی اودونا دؤنردی. ايلك ساعات لاردا يول بويو ايليك لريمزه 
ايشله ميش سويوق، بيزي كيلاس لارا باغلايان تكجه عاميل  ايدي، گئت- گئده، دامارلاريمزا ايليق قان آخديقجا، قار گولـله سي اويونو بيزي حيطه 
چكردي. ايلك باخيشدا، اوشاق لارين گئييملرينين آرا- سيرا يانلاريندا، آرخاسيندا، گيلدير-گيلدير قار گولـله لري نين يئري گ  ؤرونردي. ائله جه ده 
بعضاً اوزوموزده آچيلاردي بو قارگولـله لري، ديكسينديريجي اولماغينا باخماياراق ديل- دوداغيميزين آراسينا ياييلان سرينليگيني تامسينارديق. 
قارلي قيش آخشام لاري هله دامارلاريمزا آخان قاينار قان، بوز قنديل لريني اووجوموزدا اريدردي، سويوقلوغو كيرميت لري سارسيدسادا... درس 

گونلري نين هر بيري آناما قووشماقلا بيتردی.
حيطه ساری باخيرام. دونن گئجه ياغان قارين آغيرليغی، منيم اليمی آنامين ايستي الينه قويوب، قارلارا قويلانا- قويلانا ائويميزه آپاريردی... . 

بارماقلاريم لا ساچ لاريمی آلنيمدان يانلاماق ايسته ييرم. نئچه تئل قار كيمی يئلپَنك آغ بيرچكلريمدن، اليمه ساريلير...
حيطده سولغون چهره ای، ساری، حنا رنگلی داوودی گوللری، قارين آلتيندا اوزلرين يئره سورتورلر. بويو بوكولو آغاج لار، كورك لرينه يوك قالانان 
قوجا كيشی لر كيمي تورپاغا باش اييبلر سانكي. بير قاريشدان چوخ قار دوروب قلمه لرين اوستونده. گؤزوم نار آغاجينا ساتاشير. ياري قارا بورنموش 

نارلار، باش لارينا قار آلميش پارتلاق نارلارين قيپ- قيرميزی دانالاری گؤز وورور، بوللو آغليق ايچينده، آغيز سولانديرير. 
آياغا قالخيرام. گئيينيب، سريتله نيب، قاپينی آچييب حيطه چيخيرام. قارين گؤز قاماشديران ايشيغی جانيما سئوينج جالايير. كورگی گوتوروب، حيط 
تين  سككی سينين باشا باشيندا بير جيغير يول آچيرام، هردن بير كورك ده نار آغاجينين آلتينا توللاييرام. باشلاييرام قارلاری ايسته ديگيم يئره 

توپلاماغا، سونرا تاپداماغا. بئلچه ايله بركيميش قارلارا شكيل وئريرم. يورولماق بيلميرم .
گئچميشلردن جانيما يول آچان شوقدان ايچيم كئچينير؛ اورگيم دؤيونور. بير يئرده اوخوموشدوم، قوجاليق بير ماسكا دير، بير باتمان چيريش ايله 

ياپيشار آدامين اوزونه، آرخادا آنجاق گنج اورگی چيرپينار اونون... 
بويونو اوجاتماغا، بئلينی اينجه لتمگه چاليشيرام. نه يئركؤكو فيكرينده يم، نه كؤمور. قارآداميم بير قادين اولماليدی؛ همی ده گؤزل بير قادين.

گئديب كاموا تورباسيندان بير تيكه هؤرلموش آچيق قهوه ای كاموا؛ مينجيق تورباسيندان دا ايكی دانا ايری، گؤی مينجيق چيخارديرام. مينجيق 
لاری گؤزلرينه تاخيرام؛ كامواني تئلينه و ساچينا ساخلاييرام. قيزيل گول بوتالارينين بيرينده، هی اؤزونو گؤستريب، غنيمته قالميش بير قيزيل گول 
غونچاسينی دريب، يارپاق لاريندان ايكيسينی بير تهر دوداق يئرينه قويوب؛ بير-ايكيسينی ده قارايله اوغوشدوروب ياناقالارينا سورتورم. ايندی 

شالی گتيرمه ليم باشينا سالماغا؛ تك ميلده توخونموش ماوی  شالی؛ بير نئچه دانا دا دوگمه، آغ پالتوونون اوستونه دوزمگه.
آخشام قاپی تاپپا- تاپ دؤيولور. بيليرم اؤزودور- آتا-آناسی زنگی وورمادان اوّل، اؤزونو قاپييا يئتيرر، بالاجا يوموروق لارين قاپی يا دؤشه ير. قاپی 
آچيلديقدا قاچا- قاچا حيطه گيريب، تزه  آلديغي قيرميزی پالتوون منه گؤسترمگه، جان آتير. بيردن گؤزواونا ساتاشير، آغيزی آچيلا قالير. قارلارا 
قويلانا- قويلانا اؤزونو اونا چاتديرير. »انَهّ! او منه ناری دريب.«، دئيير. قووزاناردی، آنجاق بويو چاتمازدی آغاجين دال- بوداغينا، الی يئتيشمزدی 

نارلارينا. او گئجه نوه  م سئوديگی جيريلميش ناری دا جوربه جورچيلله يئميشلری نين يانينا قويموشدو...
حيطين قوزئی طرفينده دوزتديگيم قارآدامی، هر گون بير آز ارَييب، اليمدن گئتمكده  دير. 

قارلی نار 
فرانك فرید 



■ گروگان
يئرين گؤيون ايشلرينی دايانديرميشام. بوتون كاينات منی ايزله يير. باشقا دونيانين آداملاری بئله داليم سوره گليب لر. بير هفته 
بيلمير  اؤلمور. هئچ بير اوغلان هئچ بير قيزا دييه  اؤله ن وار نه ياس توتان، هله ليك آفريقادا هئچ كيمسه آجيندان  دير نه 
»سندن ساری اؤلوره م!«. اؤلومه ياندی- قيندی وئريره م. دونيانی وورموشام بيربيرينه. قبريستانلار بير هفته دير قاپالی دير. چوخ 
سينيرليه م و چوخ كدرلی، آرتيق ۸ گوندور سئوگيليمين اؤلومونه گؤره قانيم قاراليب و تانريلا ساواشديغيمدا، عزرائيلی توتساق 

توتموشام!
  

■ نردووان   
گونش اليني يانديرميردي. داغلارين اوستونده قيرميزي گونشي گؤيدن ساللاييب، تارلالارين بؤيرونده بير نئچه آغاج اكدي و 
بير توت آغاجي نين بوداقلاري آراسينا، قيرميزي بير باشماق تايي تولازلادي. سونرا ياواش- ياواش بير ائوده تيكيب، حه يه طين 
اورتاسيندا بير حؤوض يئرلشديرمك فيكرينه قالدي. چوخلو چاليشان دان سونرا، ائوين گون چيخان طرفينده بير دامچا تيكيب، 
آغاجلارين  يئرلشديردي.  نردووان  بير  قوجاغيندا  داغلارين  قورتارديقدا،  بونلاري  تيكدي.  تؤيله  بير  طرفينده ده  باتان  گون 

بؤيرونده، ائو، دامچا و هابئله تؤيله نين اوزه رينه ده بير نردووان دايادي. 
سارا رسيمی نی قورتاريب معلليمين ماساسينا ساري يورودو. اونون عائيله سيندن سونرا، بوتون عائيله لر اوخولون رسيم ياريشينا 
گلميشديلر. ميدادلا مانتوسونون دويمه سيني اويناديردي. باشيني آشاغي سالدي. آياقلارينداكي قيرميزي باشماق لار، همشه 

آناسي ني خاطيرلاديردي،
نئچه ايل بوندان اؤنجه، آناسي آغاجدان ييخيليب اؤلنده، سارا ائوده تك ايدي...!

 
■ بیر شه هر گؤز

سحر چاغی يوخودان كال كيمی دوروب، گئجه د ن قالميش قانلی پيچاغی يوياراق، گيجه له- گيجه له گئيينيب، خيياواندا اوزو 
آشاغی ديغيرلانيرام. بير تاكسی چی اؤنومده ساخلايير و فرمانين آرخاسيندان باشينی آشاغا ايه ر ك، منه زيلله نير. 

-گئتمير م قارداش، دئيير م. 
بير آزدا دايانيب باخير و باشينی بولاياراق سوروب گئدير. آرخاسی سوره ماشينا باخيرام و سوروجونون ايشينه شوبهه له نير م. 
قاباغدان بير قادين گلير، اوشاغی نين اليندن ياپيشميش، منی گؤره ر ك ديكسينيب دوداغينی ديشله ييب ساووشور. دؤنوب قادينا 
باخيرام و آدديملاديغيم يئرده قادی نين گؤسترديی تپكی منی فيكيره دالديرير. دؤرد نفر گنج قيز بير- بيريله دانيشيب گوله-

گوله، خياوانين اوتاييندا يئريديك لری يئرده، منی گؤره ركن دايانيب شاشقينجاسينا بير- بيرينه باخيب، باشلارينی توولاييرلار، 
سانكی اؤلو يئيه ن گؤروبلر. ياواش-ياواش اؤزومه شكّ ائديب اوستومه باشيما باخيرام. زيپيم آچيقدير، يوخسا باشيمين توكو بيز 

دايانيب؟ كؤينه ييمی ترسينه گئيميشم، يوخسا شالواريمين آياغی جورابيمدا قاليب؟ 
هر يولدان كئچن، هر آراباچی، توكانچی و بوتون شه هر منه باخير. بير شه هر گؤز داشيييرام اؤزومله بيرگه. خيياواندا يئريدييم 

يئرده، بدنيمه تيكيلميش گؤزلر، قيييق كيمی سانجيليب گؤوده مه. 
خيالا داليرام. دونن ياپديغيم جينايتی دويوب مو شه هر؟ 

شه هرين اورتا دؤرد يولونا يئتيشه ر ك، همه شه آچيق اولان قفه نی باغلی گؤرور م و بير يازی قفه نين شوشه سينه ياپيشديريلميش. 
يازيدان هوركه ر ك، اليمده كی آلمانين چؤته لينی ياواشجاسينا آرخين ايچينه ديغيرلاديب آغزيمی سيلير م. 

قفه ايفطاردان سونرا آچيلاجاق... 

ایلقار مؤذن زاده

باخيب،  تعججوبله  بيربيرينه  اوولجه  يعنی  گولوشدولر.  هاميسی  دوستلاريمين  سونرا 
مارال  دئدی.  يميش«،  تؤحفه  لاپ  كی  بو  »اشی  تيمورسا  گولوشدولر.  سونرا 
ياخينلاشيب تئللرينی سيغاللادی. بيردن منه باخيب »اوتانماز«، دئدی. »ائله بودورمو 
دئديين گؤزلچه؟ منی هامييا گولدورمك می ايسته ييردين به يم؟!« هاميسی بيردن 
گئتديلر. او ايسه اوزاقدان هر نه¬يه ائعتيناسيزجا باخيردی. دوز گؤزونون ايچينه گؤز 
ديكديم. لاپ او قارا گيله سينين ديبينه قدر باخديم. هئچ نه يوخ ايدی. هئچ اولماسا 
ائله هر شئی همن كی  اؤز شكليمی اورادا گؤرمه لی يديم آخی. آنجاق يوخويدوم. 
اوولكی  دوداغيندان  دئييل،  تؤكدويو بس  آبريمی  دويولموردو.  نه  ايدی. هئچ  كيمی 
گولوشو ده ايتميردی. دوزونه قالسايدی اوندا هئچ گوناه- زاد يوخويدو. بو آرادا او يازيق 
آخی نئيله سين؟ او كی هئچ بير سؤز دانيشمازدی دا.  يالنيز بير نؤقطه يه گؤزونو زيلله 
ييب ، دونوخوب قالاردی. دبرمه يينجه يئريمزلييينی كيمسه بيلمزدی. يعنی چولاق 
دئييلدی ها، آنجاق، سيزی نئجه باشا ساليم يئريه بيلمزدی دا. آما هر يئره گئدردی. 

تانيش اولدوغوموز گوندن بئله يدی. حتمن اوندان قاباق دا بئله يميش.
من مارالا دئديم كی سنی سئوه بيلمه رم. آنجاق او اينانماق ايسته مه دی. »حؤكمن 
منی سئومه لی سن«، دئدی. سونرا دئديم من بونو سئويرم، اؤزوده دلی جه سينه. او 
يئنه ده اينانماق ايسته مه دی. مارال اؤزو اونو گؤرمك ايسته دی يوخسا من هئچ 
اونا  بيرينين  چاتميشدی.  آتامدان  منه  بو  قيسقانيرديم.  هاميدان  اونو  مزديم.  ايسته 
خور باخماغينا دؤزمزديم. دوستلار دا ايصرارائتديلر. اونو گؤرمك اوچون بيزه گلديلر. 
من سيز هامينيز گونده اونو گؤرورسونوز دئميشديم. حتتا اونون او قدر آدلی- سانلی 
اولدوغوندان تئلئويزيادا چيخيش ائتديينی ده ائشيتديريب، هر دؤنه فرقلی گئيينديينه 
كيمی تعريفله ميشديم. »ياخشی بس اوندا او قيزين آدی نه دی؟« مارال سوردو. هه 
دوغروداندا آدی نه ايدی؟ آدی يوخ ايدی كی؟! »بيلميرم« دئديم. »اوندا سن يالان 
دا  بونو  بيلمز«.  دانيشا  آخی  او  دئدی. »يوخ،  ييرسن«  ائله  باشيندان  منی  دئييرسن. 

مارالا دئديم.
سونرا مارال يئنه ده گلدی. »نييه قاييتدين؟« دئديم. منه هده- قورخو گلدی. »اؤزومو 
ائله ييرسن؟« دئديم.» سن  اؤلدوره جه يم « دئدی. » نه اولموش آخی؟ نييه بئله 
نييه بونون خوروشونو چكيرسن؟ هئچ گؤر او سنين پاخيلليغينی چكيرمی؟ همه شه 
ده گولومسه يير. بو كی هئچ دانيشمير دا، منه ، سنه باخمير دا«. سونرا مارال ديك 
بو  بيل  ائله  آنجاق  يا يوخ؟  بيلدی  بير شئی گؤره  بيلميرم گؤزومده  باخدی.  گؤزومه 
سؤزلری منيم آغزيمدان ائشيتديينه اينانميردی. الينی قالديردی و گوروپ او ييخيلدی. 
آنجاق آغلامادی. آغلايا دا بيلمزدی. مارال ايسه آغلاييردی. آغلاماسادا بير آز من 
اونون يئرينه اوتانديم. گوناه دا ائله اوندايدی. سونرا مارال ماسا اوستونده كی قايچينی 
اؤزونو  ياغيش سا  مااااا...قيشقيرديم.  ائديرسن؟« دئديم. آی ماما ما  آلدی. »نه  الينه 
اوزومه  ال  بير  يئری شاللاقلاييردی. سونرا  ايلديريم سه  باياقدان  چيرپيردی.  باجايا 

اولدو،  اوول  هانسی  ديم  بيلمه  قيشقيرديم.  و  ييخيلديم  و  ياپيشدی 
او  ايتيردی.  قيهاسيندا  مامامين  سسيم  ايدی.  وار  ده  ايكيسی  آنجاق 
بركدن چيغيريردی. منده هئی اونو چاغيريرديم. آتامسا ترسه توتموش 
قاييشينين توققاسينی چيرپاراق، بابام دئدی كور دئدی اويناييردی. الی 
يوخدو«،  گوناهيم  هئچ  منيم  »واللاه  مامام  سونرا  ايدی.  آغير  يامان 
ايسته  آليرديم، هاچان  زاريلدايا دئدی. »پارچا  زاريلدايا-  يعنی  دئدی. 
نه  هئچ  باشقا  واللاه  وئردی.  سينی  نؤمره  دئيه،  ائديم  زنگ  سم 
دانيشماديم، واللاه دانيشماديم...«، واللاه دانيشميردی. آغلاميردی دا. 
باخين، سيزه ائله گله بيلر من بير يالانچی يام و نئجه اولا بيلر بيرينين 
ساچينی يولاسان، قارنينی دا سؤكه سن، آنجاق آغلامايا. بو دوغروداندا 

بئله يدی.
دئديم.  ال ساخلا«،  بسدی،  »دای  ائنديريردی.  لر  هئی ضربه  مارال 
يعنی سن  اسكيلتدی،  دئدی. »منی  اؤلدوره جم«،  نی  عيفريته  بو   «
و  دلی...«  آخماق،  كيچيلتدين،  منی  يانيندا  دوستلارين  اسكيلتدين. 
يدی  مارال حاقلی  قالسا  دوزونه  ائتدی.  ده علاوه  نئچه سؤيوش  بير 
ائله  گوناه  اصيل  ده  بلكه  آخی.  ايدی  يوخ  گوناه  دا  اوندا  آنجاق  دا. 
اوچون  اونون  باخيردی.  هامييا  ايدی.  لاييق  اؤلومه  ائله  اوندايدی. 
اولسون.  اونونلا  تكی  اولسون،  اولور  كيشی  هانسی  ايدی  يوخ  فرقی 
ائتمزدی. كيمين توكانينا  لاپ هانسی قيزلا دوست اولماسی دا فرق 
گئتمه سی ده اؤنملی دئييلدی. هاوانين ايستی سينده او دا قيزاردی، 
تاثير  هئچ  گئييمينه  بونلار  آنجاق  سويوياردی.  اللری  اولاندا  سويوق 
ائتمزدی. تكی دوداغينين ماتئييی سيلينمه ين، بيرده اوزونون گولوشو. 
داراميش،  ساچلارينی  گؤردوم.  بازاردا  اؤنجه  يدی.  بئله  اوولدن  لاپ 
گؤسته  تاماشاچيلارا  اؤزونو  آرخاسيندان  شوشه  گئيينميش،  بزكلی 
اوندا  ائله  يايينمازدی.  گؤزوندن  سه  كيمی  باخيردی.  هامييا  ريردی. 
دا كيمين سه شكلی گؤزونده گؤرونمزدی. اونو اورادان دانيشيب ائوه 
آپارماق و همه شه ليك اؤزومون ائتمك منه باها باشا گلدی سه ده، 
بيرينی  يالنيز  اؤزوندن  و  ايدی  وار  يئرده  هر  بئله  بونونلا  راضييديم. 
دوزونه  ايدی.  وار  ايله  هامی  ده  گؤره  اونا  ائله  باغيشلاميشدی.  منه 
تكی  ائتمزدی،  فرق  اولدوغو  منيم  هانسی  اونون  ائله  ده  منه  قالسا 
بيری منيم اولسون. كيمسه يه يوخ دئمزدی. عيفريته!» ائله ليياقتين 
توققاسينی  قاييشينين  سونرا   »... اؤل  »اؤل،  دئدی.  اؤلومدور«آتام 
مامامين كلله سينه ائنديردی. مامامين سا الی يئره دوشموش قايچينی 
اينانميرسانسا صاغيرين شاهيددی«، دئدی. »يا سندن  توتدو. » منه 
ائتدی. »بس بو نه نؤمره  اؤلدوره جم« داوام  اؤزومو  يا دا  بوشاناجام، 
سی دی؟ دوزونو دئ نه واختدان اونونلاسان؟ بلكه ائله بو صاغيری 
دا او بئز ساتاندان قازانميش سان؟« آتام دئدی. سونرا ائويميز بير آن 
ياندی سؤندو. كيمسه دام باشيندا بوش بوشكه لر هئرله ديردی. سسی 
هر يانی آلميشدی، بوتون شهری. »ار ائوينه آغ ليباسدان گلميش سن 
ائله كفنله ده گئده جكسن« آتام دئدی. سونرا ائويميز يئنه ده بير آنليق 
ياندی سؤندو. »گئتمك ايسته ييرسن سه اؤل قه ...« سؤزو آغزيندا 

قالدی. سونرا قيرميزی ياغيش اوزومه ياغدی.
او  آنجاق  ياغميشدی،  اوزونه  اونون  آزدا  بير  چكيلدی.  گئری  مارال 
قاناميردی.  ده  سؤكولسه  قارنی  اولماميشدی.  نه  هئچ  يه  فاحيشه 
اوخشاييرسان«  نه  گؤزلچه  ائله  »سنده  باخيب  الينه  قيرميزی  مارال 
و  قيشقيرديم  منده  داليسيجا  قاچدی.  ائشييه  بيردن  سونرا  دئدی. 
قاچديم. هامی آرخاسينجا گلميشدی. تئيمور دا، قونوم- قونشولار دا. 
سونرا اوستونده گؤی- قيرميزی چيراغی اولان ماشينلارين سسلری 
ائشيديلدی، سونرا ايشيقی و آخير كی اؤزلری ده گلديلر. ايچينده كيلر 

ائنيب »الينی قالدير« دئديلر.

گوزگو                
قادیر جعفری

عمران صلاحي

■ سنه

گوندوز، گونه عادتي وار
گئجه، اولدوزلارا، آيا
بوداق لار، باهارا
مئيوه لر، يايا
گمي لر، دنيزه
باليق لار، چايا
پنجره لر، آچيلماغا،
بير آز تازا هاوايا
آچيق يئلكن، عادتي وار يئل لره
آينا، گؤزه لليگه
داراق، تئل لره
غريب آدام، عادتي وار وطنه
داغلار، دومانا، چنه
آيريليق گون لري، منه،
من، سنه

■ یئري بوش

قهوه خانادا اوتوردوق
قليانلاشديق، چايلاشديق!
محبتي قويدوق ميزين اورتاسينا، پايلاشديق

باياتي لار
دووارلاردا مئشه لرين ناخيشي
مئشه لرده، يارپاق ـ يارپاق جيران لارين باخيشي
قليان لارين توسدوسو
مئشه لرين دوماني

ايستيكان لار قولاق آسير
سماوار ناغيل دئيير
قفس لردن
ساري سس لر ساللانيب

چاي اوغلويا دئييرم
بولبول لرين سسي خوش
بوردا هر شئي وار، آمما
عاشيق لارين يئري بوش!

■ آینا کیمي

پارچالانديق، سينماديق
داش آتان لار بيلمه ديلر، 

پارچالانميش آينادا
بير آي دان مين آي چيخار
بير گونش دن مين گونش
بير اولدوزدان مين اولدوز

پارچالانديق آينا كيمي
چوخالاريق

چوخالداريق ايشيغي

■ آلمالیق دا
ال لريمي اوزالتديم

آي ايشيغين يئره سرديم
سبد- سبد آلما درديم

دانيشسام، سپه له نر
آيين دورو بولاغينا، گول- چيچك

هاوا نه ايچمه لي دير
آلمالارين عطري كيمي بير سئوينج

كؤينگيمده گيزله نيب ...

هريسلي

■ قارا گیله

دولان با دولان
كوچه لريندن

چكيلمير
كيفلنميش دومان.

هيسلي و توزلو
نوودان بوزلارينين

عؤمرو
بير فصيل يوخ
بير نسيل دير.

قارا
گيله لر

قارا گؤزلوك لر آرخاسيندا
دالغالانير.
بعضاَ    

مني ده آلداتماق ايسته يير
تهرانين ايليق هاواسي

آمما
اوره ييم

سارماشيق كيمي ساريليب
ساعاتينين ثانيه لرينه.

عزيزيم
عزيزيم

تبريزيم.

■ گؤزلویونو ایتیرمیش دونیا

گؤزلویونو ایتیریب دونیا
اؤز ایشینده دئییل

بورنویلا سوخولور
بوینوزویلا سوخولور بؤیرومه

من آراق کیمی، سو کیمی
چکیرم باشیما یورغانیمی

گولوش آلیرام بازاردان دوداغیما
تئلویزیونا زیلله نن گؤزسوز اوشاغیما

بول تاماتل
ماکارونی دمله ییرم

توفگ دویومله  ییرم قونداغینا آنالار کیمی

بو میکروبفونلار… بو میکروبفونلار
هانسی ایلین نئچه نجی چووغونوندان

هانسی سنگرین
نئچه  نجی سونگوسوندن

توشلانیب آغزیما
نییه بیله  بیلمه  ییر
یوخ اولمایاجاق

اولماییر
دیلیمین آچیلماسی یوخولاریمدان

نییه بیله  بیلمه  ییر
گؤبه ییم آتیلیر خزره گئدن گمییه

جنازه م باتیر شاه گؤلونون حیران لیغینا
باخ مئییته

پنجره ده ناماز قیلیر
مئییت نامازی قیلیر، وورهااای...
میگرنلی آخشاما آغلایان  قادین.

سیقارلارین کؤزو
بیر-بیریندن

قبیر آدرئسی سوروشور
هله آتاما باخ

وانتله بئل- کولونگ داشییر تلسه- تلسه
»بولدئزر  کوسه:  کوسه-  کیمدن  بیلمیرم  من 

کیرالامیشیق آتا!«
دئیه، اوچقونورام

آنام
تک جانینا باغلی- باغاتلی پنجره  دی

اوره یین آچیلار گزیب دولانسان
اوره  یین توتولار  دیندیریب دانیشدیرسان:

»نه افسرلر، نه افسرلر… اؤلوم ننه  لریندی، ننه 
ن قوربان سنه ننه  لرین…!«

بو سؤیودون، او کؤهره  نین کؤلگه سینده
قوجامان قاراسو آخیر هله ده گؤزلرینده
بوداقداکی جنازه  نین دیزیندن یوخاری

باخمیر
باخانمیر آنام

گونش شوشه شاخیر باشیمیزا
قاپی پلیس چالینیر،

آرخا قاپی تئز توو آچیلیب اوچوقلاییر
پلیس تپیک آچیلیر قاپییا تاتاراخ تاراااااخ

شاشاراخ  قیریلیر   کیمی  غرور  شوشه لر 
شارااااخ

ترلی اوزه چپیک چالینیر شاپالااااااخ

اللریمده قارنیم
اییرمی  آذرین  ایلده  بویوما  دوشور  اوشاق 

بیرینده
قوناقلارین سولو آغزینا

تبریزین قورابیه سی ارییه  نده
بوتون محکمه لره محکوم یئنه بیز چیخیریق

دئییرم:
بالتا  باشینا  بیریسی نین  یا  اؤلوم  ائدر  فرق  »نه 

ائنسین
یا دا او بیریسینی اوستاجا

دره  یه آشیران ماشین اولسون
بیز کی،

باش ساغلیغی وئرمه  یه آدامینی تاپانمیریق«
منی قورخودان یاواشجالیقلا:

»دینمه! تئلفونلار دیلقمی چالیر
بورالار قورخولو، سن گئت!« دئییرسن

اوی... اوی...
قارنیم اللریمده

اورییمده  کی قادینین سانجیسیندایام
هله ده سنده     

یئنه سنده قرارلییام
باکی- تبریز

۱۳۸۹

■ آمانسیز زامان

سن گئت
اورتالیغی توپلاماق

منه قالیر
منه قالیر سندن قوپان ایزلری

بوغچالارا قالدیرماق
بوشالتما کولقابینی گئت

یوبانما
من توپلارام

سؤیله دییمیز سؤزلری
آشیردیغیمیز قدحلری

ماسا اوسته ایکی دیرسک ایزلری
و داها بیر چوخ شئیلری

آمان یوخدور زاماندا یوبانما
گئت سن

اؤزومو ده توپلارام من

نیگار خیاوی

فرشته رسولی

■ چیراق آل گلنده

قبريستان دولوسو قار ياغير،
جومجولاق هذيانلاريم

مزاريندا گيزله نيب!
اؤلولرين بارماقلاری نين آراسيندا

مينی  ژوب گئين بير قادين سنه اوينايير،
تله سيك ده

دال- با دال ايچيب قورتارما!
ايستيكان لاری نين گيزلی سس لری

ديكسينديرير اوره ييمی؛
شهوتلی بير جنايت ديب اوتاغيندا

دوشمه لی دئييل والله!
ا ؤزونه ياخينلاش،

آيری فيليم
باشقا ديل ده

پرده يه چيخاجاق؛
قورخما

اللريمدن توتان اللری
شاختا دوندوروب!

ديل آنلاماز بير اؤلوم
قارانليق گؤزلريمده
قاچا- قاچا دوشوب

آدسيز
آدام سيز،

تاپ
توپ
تاپ
توپ

تااااپ
توووپ.

قالخ آياغا!
به آخی سنی سسله يير،

چيراق آل گلنده!
گون آراسی

قارا بؤيوك بولودلار
حياتيمدان كئچير!

اولكر اوجقار     

■ بوببو

منه دیمدیینده سو گتیر گینن!
دوداقلاریمدا بوغدالار چاخماق داشلارینا 

بویلو
دوداقلاریمدا تاخیل آنبارلاری تالانماقدا

دوداقلاریمدا
سوسوزام سوسوز!

بوببوووو
بوببوو

منه دیمدیینده سو گتیر گینن!
آغاجلاری بو ایل دلمه سن ده دلمه میسن

بو یاز گلمه میش کیمیدیر!
ده ده م منی

آغاج باشیندا یاشاماغا وئرمز
بیر ایچیملیک سویون اولورسا ولی...

بوببوووو
بوببووو

من گوز آلماسییام تورکوسو
قوش قوانلارین

باشینا تصدیق
ایندیه قالمشام 

گؤر نئجه سوسوزام!
بوببووو!
بوببووو

منه سو گتیر!
سووو

سوووو
قیشدا

آلدانیب
یئددی دنیزخاقانینا آداقلانیم دئیه
نیشان بارماغیمی آرخا سالمیشام

من بارماقسیزام
بئله!

ده دم منی سنه وئرمز
منه دیمدیینده سو گتیر گینن!

یانیر اوره ییم!
بوببووووو

بوببوو

■ منده بیر امانتین وار ساریجیق چوبان

سسین گلسین!
سسین گلسین!

منیم اوددان کؤینه ییم 
کیمه قالدین؟

پوشک آتدیلار 
عسگرلر عیسا نین تیکیشسیز کؤینه یینه

حئییفدیر پارچالانسین دئیه،
پوشک آتدیلار عسگرلر

عیسا چارمیخین باشیندا ایکن. 
سن کیمه دوشدون اوددان کؤینه یم منیم؟

قوللارین کیمه یئتیشدی
کیمه دویمه لندی یاخان؟

سسین گلسین!
هئچ قیز ابدی سوسا بیلمز.

قوللاریمدا گؤمدویون سیرلر آچیلاسی 
بیر گون.

ایندی کؤکسومون باشیندا بیر ایلان یاتیب.
صاباحی نه ائده جه یم؟

بیری گونو.
بیری ایلی.

قیزلار
 ایلانلاردان چوخ عؤمر ائدیر گؤرونن.

من نئجه 
ساخلاییم بو سیرری سنه؟

قادینلار
سئودیکلریندن اوشاغا قالار

من سندن
 بو صاندیقچایا قالدیم

و اوستونده چؤمبه لیب
بیلدیر بیلدیر باخان ایلانا!

منده بیر امانتین وار
ساریجیق چوبان

دوققوز آی سونرا گلیب ده آلارسان...

اسماعیل خرمی

1
بئینیمه تورپاغی 
گؤزومه گونشی 

و آیاقلاریما 
داغلارین داشلارینی تاخیب

سنی آختارماغا گلیرم ...

2
حیاتین درین قاپیلارینی آچیب:

یاشاماغا گلیردی انسان.
بیلمیردی کی:

گونش ، تورپاق و سو
انتحار ائده جکدیر اونون الیندن.

3
من ائله آغلاییردیم کی:

گؤز یاشلاریم-
یاغان یاغیشین پالتارینی ایسلادیردی

و سن ائله سویوق ایدین کی:
نفسین-

یاغیشی، قارا دؤنده ریردی.

4
آیاقدان باشا سیلاحلانمیش

اومودسوزلوق کوله یی-
آرزو تئللریمی دیرناغیندا دیدیردی.

 گؤزومون ایچینده-
آچیلمایان سوبای سحریمین ایزلری

دینمه دن ارککجه سینه آغلاییردی.
و من-

بیر اؤگئی اوشاق کیمی-
اوزاقدان اؤزومه باخیردیم.

 
تاماهیم یاشاماق اولسادا-

حسرتله گونش یئرینه 
بیر گؤز ایلغیمیندا

یاری پاسدان یاری پیی دن-
بیر شام  دا یاندیرا بیلمیردیم.

5
حرکت

قاطارلار
دوز یولو  گئتمه یی
بیزدن اؤیره نیردیلر.

دلی کولک لر
دینجلمه یه یئر آختاراندا

بیزه سیغینیردیلار.
و بیز قارتال کیمی

قیها چکیب
کئچیردیک گئجه لرین ایچیندن.

باغیران توفنگ لرین
های هارایی

ساخلامیردی بیزی.
ائویمیز قورخموردو ییخیلماغیندان

اییللر اؤنجه دادمیشدی
اونون دادینی.

الی بوش
اوره یی دولو

آیاقلاری سرت-
یوواسی اوسته اوتوران داغ کیمی
دورموشدوق فیرتینالار اؤنونده .

اینانیردیق
آنلاییردیق

یوللاریمیزین-
سئوگی قوخوسونا.

و- 
بعضا

بیر مغرور قار گیله سی کیمی
دوشوردوک پنجره لر اؤنونه،

کولک لری دوشونمه دن ،
دایانمادان،
دورمادان

گئدیردیک یازی آختارماغا. 

ائلیار پولاد 

دوست باغي
يول چكديكجه گؤزوم

اوزانير بو جاده لر
قانادلانير خيال قوشو م       

اوچور
دوشور 

دوست باغينا.
آخشام اوستو هاوا سرين  

دوداقلاردا سوزه ن تبسسوم 
و قولاقلاردا گزه ن پيچيلتي ....

قارا لپيرلر
ساغ اليمده قلم 

و سولدا 
ال آلتی بير واراق،

اوزانير گؤز اؤنونده 
آغ آپباغ- بم بياض

بير دوزه نليك.
آخير قلم دن 
سيرا- سيرا 
قارا سطيرلر،

بو بياض 
و سونسوز 

دوزه نليك ده قالان
انسان لپيرلری ....

انجير و زيتون
دونيايا گؤز آچديم،

بوكولدوم انجير يارپاغينا.
ياغدي ياغيش!

زيتون يارپاغيندان 
سوزولن تراوت

آخدي دوزلاق دوداقلاريما. 
و

ماويلشدي دوشونجه م...
قوووشدوم  ايناملا 

گله جه يه
و اينانديم
گله جك 

دوشونجه دن دوغولور...

ملیحه عزيزپور

۱
...
ببه!
نييه آغلاييرسان؟
اويونجاغينی می ايتيريبسن؟
آخ خ خ!!!
هانی بس ساغ قولون؟
نه ده گؤزه ل گؤزلرين وار!
آنان،
زيتون باغلارينا يئريكله ييب يقين!
آنان- بابان كيم دير؟
 آدينی سوروشماميشام هئچ!
آدين نه دير؟
كيم كؤكسونه دامغالاييب
آدينين مجهوللوغونو؟
موسی سان؟
محمد سن؟
كيم سن؟
بلكه مسيح سن عزيزيم؟!!
آخی او بويورموشدو؛
ساغ گؤزونو چيخارتسالار،
سول گؤزونو ايسمارلا.
ساغ قولونو كس سه لر،
سول قولونو ايسمارلا...
- وطنين، ساغی، سولو اولمور كی-
بيليرم.
آما، كيمسن سن؟
هه ه ه ه ه ه !!!
يارالاريندان تانيديم ايندی!
قارا باغا- تبريزه
اورومچی يه- كركوكه بنزه ييرسن.

آدين؛ غزه دير! 
ايندی تانيديم...
آغلاما قوزوم!
دونيانين باشينا داش دوشور
گؤز ياشلارين.
آغلاما...
باخ!
گؤر نئجه
مدرن اويونجاقلار وار چئورنده!

گؤزل اويونجاقلاردير.
دموكراتچی عمی لر گتيريبلر!

آل اوينات.
آما گؤزله،

سول طرفينی آپارماسين
بو چيچی لر...

گل قوجوما قاداسی!
يوخسا 

قان آپاراجاق يئر اوزونو...
اولسون!

نه ده اولسا؛
گئيمه يه كفن ياخشی!

وطن ساغ اولسون
و

سن...!
جهنمی ده جنت دير

وطنين.
اوزولمه!

دوز، اوره يينين باشينا گؤمه جه يم وطنين،
وطنسيزلييينی...!

آغلاما...
آرخايين يوم گؤزلرينی.

آرخايين اؤل
قاداسی...!

۲
...

بوگون،
باغچاما اكيرم سنی.

بؤيويونجه
اولسون كی،

آتاما چليك اولاسان،
بالاما بئشيك،

آناما تابوت،
اؤزوم اوچون بلكه ده

دار آغاجی...
آنجاق كی،

سنی باغچاما اكيرم بو گون،
بالاجا آغاج!...

جعفر تانیش

■ ماهنی 

ساچلارينی اوزات قيزيم
بارماقلارين آراسيندا

اوچ يئره بؤل
هؤروك توخو

آستا- آستا.
بيری سئوينج

بيری اومود
بيری باريش 

توخو قيزيم
توخو قيزيم

سال سينه نده
دوشون اوسته

قوی
هر زامان

اوريينه
گله جه يه

هاوالانسين
" " "

اوخو قيزيم
اوخو قيزيم

هم سئوينجی، 
هم اومودو

هم باريشی
اوخو قيزيم
اوخو قيزيم
توخو قيزيم
اوخو قيزيم

توخو...
اوخو...

تو...
او...

رقیه وعیدي

..... ■

بيز ايكي آغاج كؤلگه سييك
ان ياخين، آما ان اوزاق
ايكي سئوگي
ايكي چيلپاق
آخ!!
باغريميزدا بارداش قوروب
قارغا قوزقون شوٍبه هلر

يئيير گؤزموزو 
دئشير كؤكسوموزو
كؤك آتا بيلمه يير باخيشلاريميز
ديلسيز- آغيزسيز سارسيليريق
قوجاغيميز
بور- بوجاغيميز
يابانجي يئرديدير
هر باتي دا  داردان آسيليريق.

 ■ گوبه لك 

يازگئجه سينده
ايكی بولود گوروشدولر 
اوپوشدولر ...

ديكسيندی يئر 
اوچوخلا دی دوداغی

اينديسه گئجه نين قارا ساپيندان 
سحرين آغ ساپينا قدر

اوپوشدن دوغولان بير جوت گوبه لك 
سنی عيبادت ائدير ...!

..... ■

قوردبالاسين 
په پييه اؤيره دن كيمي 
سني ده اؤزومه اؤيره ده جيم!
سؤزونو سؤزومه
ديليني ديليمه

سني 
آري تك شانيما
گيزلي- گيزلي آليشان درديني جانيما
اؤيره ده جيم!!!

گئدر، گلمز بو دلي گونلر بير داها 
يولوموز آيري دوشسه ده
دوشمز ديليندن آديم

يانيق يئري كيمي 
يئريم قالاجاق اوره يينده
اؤلوب ديري له جك سن

آلاجاق آللاه سني 
تزه دن وئره جك!
اؤلوب ديري له جك سن.

رامیز تای نور 

■ سنسیزلیکده

مين سئودالی گؤيرچينين
نيسگيلينی آغلاييرام،
گؤزلريمی باغلاييرام
حياتيمين آجی سينا،

گئجه سينه،
يورولموشام گؤز تيكه لی

بو قارانليق گئجه لرين
قاپی سينا
باجاسينا،

بيليرم گلمه يه جكسن
بونو دوواردان آسيلان شكلينده كی

  ايری، قارا خط 
و بی بی سی ده يايينلانان رپورتاژلار

آنلادير...

■ انتظار

سنی آه چكيرم
انتظار پنجره سيندن

پنجره دن باييردا ياغيش ياغير
اوتاغيمدا حسرت قوخوسو

سيگارا توستوسو
اللريمده ميشيل- ميشيل يانير وينيستونوم

سينه مده غريبسه يير هاوا
دولوب، دولوخسونوب

اؤسكورورم
اؤسكو
اؤس...

و من هله ده 
سنی آه چكيرم

انتظار پنجره سيندن،
پنجره دن باييردا ياغيش ياغير...

■ یول

عؤمروموزون
ياريسی يولدا كئچدی

ياريسی يولچولوقدا،
نه يولو آنلاديق

نه يولچولوقدان اوسانديق.
يولوموز سونسوز

يولچولوغوموزون سونو سئوداسيز
نه يورولدوق

نه ياتديق
نه ده 

ياتميش باختيميزی اوياتديق
سانكی

يول اوستونده دوغولموشوق بيز...

ع. ن- چاپار

■ يالقيزليق

ع.ن. چاپار
يارپاق بوداغا باخمادي،

بوداق آغاجا.
يارپاق بوداقدان آيٌريلدي،

بوداق آغاجدان.
آغاج تك قالدي،

ياريلدي اوْدون كيمي! ...
ايندي داها آغاج دئيٌيل،

بير يٌاناجاق دير!
يارپاق،
بوداق،
آغاج-

آيٌريشديلار.
كؤك تك قالدي،

يٌالقيزجاسينا.
توْرپاق قالاندي اوٍستوٍنده،

داش ساليندي،
آسفالت چكيلدي.

ايندي،
باتـير ...

تاپدالانير آيٌاقلارين آلتـيندا كؤك!
يارپاق،
بوداق،
آغاج،

ناغيل اوْلوب ديليميزده!
اينانيريق سوْندا، داها-

افسانه تك- اوْنا-
بيز ده!...

محمد قاضی )سمندر(

■ یانغین

گئجه قارانليقدا بير هارای گلدی
ـ يانغين! يانغين!

هئچ كس دانيشمادی، هئچ كس دينمه¬دی.
تكجه داغين يارالی كؤكسوندن

بير هارای قوپدو:
يانغين!

يا ن غ ی ن!
شه هه ر آجی سكوت ايچينده ياندی:

يانيب، كوله دؤندو.
سحر ايشيقلاناركن

گونش قانلی ساچلارين
شهرين كول لرينه سرميشدی.

■ مرثیه لریم. . .  

گئجه نين قانادلاريندان
اولدوزلارين آخير قانی.

چوخدان يوخلاييب يارپاق لار
ديوارلار سس سيز،

كوچه لر سس سيز، 
باشدان ـ باشا سؤنموش چراغ لار.

من قالميشام دئيه ن يوخدور
هانكی بوداق لارا سريم مرثيه لريمی.

ائلدار مغانلي

■ بنؤوشه

سئويمليميز »محمد قاضی« نين عزيز خاطره سينه

كاروان گئدير شفقلره دوغرو،
قاتارلانيب عؤمورلر

آرزو دولو، اوميد دولو...
 

يول لارين بويونا سريليب
اصلی- كرم پيچيلتيسی،
نغمه لرين جانينا هوپوب

پرده لردن اوزاق-
قيريق تئل لرين بوكولمه سی.

 
بوز دومانلی »شانلی داغلار«ين- 

سينه سينده آياق حسرتی وار
و اوغول نيسگيلی،

بير ده،
گوموش ساچلی آنانين

»منيم بالام هاردادير«- دئيه 
غريبسه ميش باياتيسی.

 
»ميشوو«ون جانيندا قيزديرما وار،

و كؤكسونده ايلديريم داغی،
باخيشلاريندا دالغالانير

بير انسان عؤمرونون
شرف بايراغی.

 
»سهند«يمين بويونا بيچيليب
حسرت بويالی توتك سسی،

و شفقلرينه قاريشيب
گؤزو ياشلی تبريزيمين قاراگيله سی. 

 
ايندی

سينه ميزده سيزلانير
گلين حيالی سطيرلرين گيزلی آغلاييشی،

و پنجره  لر آرخاسيندان سوزولور
گيله- گيله حسرت ياغيشی.

ايندی
اوتانجاق نغمه لرين 

هوپور روحوموزا،
و بيز »ممد« دئيه 

سسله ييريك »سمندر«ی،

و اودلا قارشيلاييريق
اود ايچيندن دوغان 
كؤرپه بنؤوشه لری. 

■ یاریش

دونن اوره ييمله ياريش آپارديم
سنه چاتماق اوچون، قوووشماق اوچون،

يوللار اوزانديقجا، داليدا قالديم؛
سن ال چاتماز اولدون،

اوره ييم مني-
چيگنينده آپارير اؤزويله بوگون،

سنه چاتماق اوچون، قوووشماق اوچون.

■ دوغولوش

سن 
او گون گلدين

اللرينده اولدوز چلنگي،
اوره يينده باهار حرارتي.

من
گليشينله دوغولدوم

بير قيزمار انتظارين سوكوتو ايچيندن.
نه قده ر كي،

آچير  چيچك  چؤلونده  مهربان  اللري نين 
اولدوزلار،

نه قده ر كي،
اوره يينده باهار حرارتي وار،

من سنه ايناناجاغام
من سنه داياناجاغام.

■ قیشدا باهار
هاوا سويوق،

شاختا كسگين؛
نه هنيرتي،
نه ياناجاق،

تورپاغيمين باشي قارا
اته يي آغ...

گول، سارالدي
سولدو                     

ايزسيز، اثرسيز.   
سن سارالمادين

سولمادين،
اؤلومونله ياشادين-

گول كيمي تميز.

ناصر داوران

■ اؤز دیلیمده اؤلمه ك ایسته ییره م

نئجه ده غربت داشييير
آغزي ديلينه زندان كه سيلميش

مظفريه له رده كي
بوياسي نار قوخويان

قوز قوخويان
ناغيل لارينا

ماهني ياراسي
بارماق اينيلتي سي قاريشان

اسكي ده ن ايندي يه ده ك ليييم.
تبريزين گؤيونده

قانادلاري بير ـ بيرينه دولاشير
اؤز ديلينده اوچماغي 
اونودموش قوشلارين.
اؤلوب گئده ره دئديم

منيم له بو درد ده قويلانار
اؤلوب گئتديم ده

يئرينده قالدي درد
اؤز ديليمده اؤلمه ميشديم آخي.

■ ایکي نفر

ائشيديرمي سه ن
ده نيزين آياق سه س له رين

بو چه تين كيشي نين 
باخيش لاريندا؟

چيچه ك قوخولو قافاسيندان
ديكسينير چيركين قرارلار

اؤلوم قورخور.
موسيقي دادي وار 

حياتا كئچيريلمه ميش دويغولاريندا.

بير نفر 
فيشقا چالا ـ چالا

ساحل بويو
آياق لارين تولازلايير

يانيندان اؤته ن له ري 
گؤرمه ده ن،

مارتي لارا قارمان چالان اوغلانين
سوتول بارماق لاريندا تومورجوق لانان

يانيق كرم ده ن 
خبرسيز.

هادی قاراچای   

سینیق کؤرپو
آغ کؤینه یینی

چوخدان سویونموش باداملیقلار.
باهار

کؤچمکده دیر دورنالارین قاتاریندا
............. قیز گه دییین آشاراق.

و یای
قیرمیزی آلمالارین قوخوسوندا گلیر سئوگیلیم،

قره دوزده
بوغدا سونبوللری نین ساری سسینده

آرازدان قالخان کولکله
.......... اویناشاراق.

کئچه جک
بو یای دا کئچه جک
بیته جک سون باهاردا

شیرین هئیوالارین قوخوسو،
سنین گؤزله دییین

................ یئتیشمه یه جک.

00000000
آت دیرناغی نین کوله یی

دار دره لرین
یانسییان بوغازی منده

دیکلدیم
سس لندیم

............ اوجا بوغازدان
............... اوهوهوهوووووی

سسلندی
........ هووووی

............. اوووی
................. اووی

..................... اوی
................... خرمنی

........................ خرمنی
............................ خرمنی

........................... یانمیشلار

............................. یانمیشلار
................................. یانمیشلا

........................................ اوووی
............................ ائوی چالینمیشلار
........................................ سیزینله یم
............................................. سیزینله

 ..................................................
سیزینله

....................................................
. سیزینله

کیمسه ائشیتمز
آرامیزدا قاندان آخان بیر چای وار

دار اوراملاری
آت اوستو کئچن
آی ایشیغی من،

آشی ایچیب
قاشیقلاری سالمیش،

................ یوخوسو کال.

گوجه نن قاریشقایام
تورپاغا گؤمولموش توفنگین
سویوق آرپاجیغی دیشیمده.

درزی قیزی درزیم
گؤیده کی اولدوزلاری سایار

شاه اوغلو شاهیم
کردیده کی ریحانلاری...

اؤلچوده تورپاغیم
بؤلگوده بایراغیم

.................. سؤز ائدیلمز،
و اؤلومدن یازار

هله اون سککیز یاشیندا شاعیریم
منیمله ائل آراسیندا

قاندان آخان بیر چای وار.

کولک قامیشلیغا پیچیلدار،
یئره دیرنمیش بولودلار

.......................... تورپاغا
ائوی چالینمیشلاردیر

خرمنی یانمیشلار
کؤرپه بارماقلارلا

کؤرپو تیکرلر
آت اوستو کئچن

................... آی ایشیغیندان
و تورپاغا گؤمولموش توفنگین

..................... سویوق آرپاجیغیندان.

رودريك، چوخلو اومودايله، آشپزخانادا گريپ فروت سويونو انرونين گتيرديگي اوجا دسته 
لي بارداغا تؤكوردو. بيليردي كي آروادي، جنيس، بيرآزدان سونرا يوخودان دوروب، حامام 
ائله يب، نئچه وقت دن سونرا اونون يانينا، آشپزخانايا گليب ائحتمالن يوخوسوزلوغوندان 
ائله كی  ائشيتمه سين،  بو سؤزو  بوگون  بلكه  باغلاميشدي  اومود  رودريك  دئيه جك. 

ديزلري سس لنمگه دوشموشدو.
يئرده  بير  اول  اوندان  و  ائولنميشديلر  كی  ايدی  آي  نئچه  تكجه  جنيس  و  رودريك 
ياشاماميشديلار. بئله ليكله، آروادينين عادتيندن و نيكاح زاماني نين شرطلريندن هئچ 
زاد بيلميردي. بيلميردي كي هرگون اونا يوخوسوزلوغوندان دئيه جك. او بو خبري نئچه جوره دئييردي، آمما دئييردي. 
»سحر  ياتديم.«  دؤردده  »ساعات  ترپديرديم.«  باشيمي  و  »ياتماميشديم  يومماميشام.«  گؤزلريمي  گئجه  »كئچن 
بئشه دك آييق قالميشديم.« هرگون سحر صبحانه باشيندا، فيكريندن كئچيردی كي اولا رودريكين بو شئي لردن 
خوشوگه لير و ايكينجي سي اري اونون سؤزلريني اينانير. رودريك بيليردي كی آروادي دا اونون جا ياتير. هم نرمال 

و هم كيفايت قدري.
رودريك كره ني گيرده كوكه اوستونه ياخدی، اومودايله. بيرآزدا مربا دان كوكه يه سورتدو و آرزولا دي. دؤشگين 
قيژقيژ سسي ني ائشيتدي، سونرا دا قاپي دستگيره سي نين دولانماسي ني. او ايندي حامامدادير. بيليردي نئچه وقت 
دن سونرا گليب سيزيلتي ايله خبری دئيه جك. »اي واي آلاه، نه قدر يورغونام.« و رودريك بير خسته خراب دوستاق 
كيمي عصبي لشه جك. ايندي يه كيمي دئمه ديگي سؤزو نه ساياق، ادب له، آروادينا دئيه بيلر كي من قارا بخت 
سنين ياتيب- ياتماماغينا، بو آنادان گلمه نوقصانينا، نه ايش گؤره بيله رم. او يوخونو اوغورلايان قووه لرايله ال بيرمي 
دير؟ اونا يوخو تاپماق يا يوخو آلماق مي اوموردو؟ اؤزونو راحات ياتماغينا گؤره گوناهكار بيلميردي چونكو آروادي 
دوغرودان دا راحات ياتيردي! بئله ليكله تصميم توتدو آروادي كؤمك ايسترسه، اليندن توتسون. جوره به جوره يوخو 
حب لري واردير كي ائله يه بيلر آروادينين ايكيندي لر، ايچديگي ايستي شوكولادينا تؤكوب، اونا ايچديره )چون كي 

او هئچ زامان، هئچ داوا حتي آسپيرين ده آتماز(.
رودريك طاليبيني كسيب و ديليم له يركن، فيكريندن كئچيردي بو موشكوله بير اساسلي يول تاپسين، همن وقت 
فيكرينه بيرزاد چاتدي. شايد آروادينين هرگونكو يوخوسوزلوغونا ائله يه بيله بير ... تاپا، سون سوز بير يوخو؟ ايمكاني 
وار؟ يعني اولارمي؟ گؤزلري بره لدي، اختيارسيز بير گولومسه مه اوزونو بوتونلوكله توتدو. فرمولو نه ايدي؟ ايييرمي 
دانا؟ اوتوز دانا يا داها چوخ؟ گؤره سن بو ايستگينه چاتديقدا، حتا اگر توتولسا، منصف لر هيأتي اونو سوچلوياجاق می؟ 
سويوق قاشيغي آغزينا طرف آپاردي و طاليبي سويونو سوموردو. اوسته باخدي، گؤردو آروادي ياواش- ياواش اونا 
ساري گلير. »باخ گؤر، كيم ياخشي ياتيب و داماقلي دي؟« بوسؤزو ائله تورشالاداراق دئدي كي دنيا رودريكين باشينا 
چؤكدو. سونرا قوندارما قاش- قاباق ايله دئدي: »من ده سنين كيمي راحاتليغا چاتارام؟« رودريك، رضايت ايله باشين 

ترپتدي: »منيم سئوگليم، آز زاماندا، آز زاماندا.« 

چئویرن: فریبا شهلایي  

رودريکين اومودلاری 
دیو ایگرز

- يئنه ده توخويورسان؟
قادين باشينی قالديردی، اونون هامار دييرمان صيفتی واردی... ملايم قونور گؤزلری آنی اولاراق اری نين 
باخيشلاری ايله راستلاشدی. تئز ده گؤزلرينی اوندان چكدی و باشينی آشاغی ساليب اوز ايشی ايله مشغول 

اولماغا باشلادی.
- گؤردويون كيمی عزيزيم.

- ائله هئی توخويورسان! اؤزونه باشقا بير مشغوليت تاپسان آ.
قادين كؤكسونو اؤتوردو. جاواب وئرمه دی.

- نييه دينميرسن, هه؟- اری ال چكمه دی- يوخسا ديلين- آغزين قورويوب.
باشينی  قادين  اوتوروم-  بوردا  دئييل،  اوتاغيم  اؤز  يوخاری  دا  كی،  تاپشيردين  تونيو  اؤزون،  سن  آخی   -

قيسقانجليق 
ويليام فاكنر

چئويرن: علی شرين

قالديرمادان جاواب وئردی.
- پاه! بوردا بير آوارايا پول وئريب خانيم كيمی بوردا ايله شديريم. اودا لاققيرتی 

وورسون, هه؟
گنج  اوجابويلو  اوستاسی  ماهر  ايشی نين  اؤز  تافان  اؤنلوك  بولانميش  ياغا 
كاغيذ  دولارليق  بئش  و  قبضينی  حساب  حاق-  ياناشيب  اونلارا  اوفی سيبانت 
پولو اوستولون اوستونه قويدو. قادين پولون اونا اوزاتدی و بير آنليغا باخيشلاری 
اونون اؤزونده ايليشيب قالدی. اوفی سيانت ساكت باخيشلا اونون ارينی سوزدو. 
اونون باخيشيندا استهزالی بير تبسّوم پارلاييب, تئزده يوخ اولدو. ارينين اوستول 
ايلك  او نسه تعجّوب لو بير شئيی  الی بی اختيار دويونلندی.  اوزانيقلی  اوزه رينده 
سوموك لرينه  آغارميش  گرگين ليكدن  بارماقلاری نين  كيمی  گؤرورموش  دفعه 
سويوق  و  قالديردی  باشينی  قادين  سؤيدو.  سؤيوش  آلتی  دوداق  و  باخدی 

باخيشلارلا اونو سوزدو.
- آخماق اولما آنتونيو.

آنتونيو اؤزونو قيشقيرماقدان گوجله ساخلاييردی.
- بو هله چوخ داوام ائده جك؟

- بونو من سندن سوروشمالی يام. هله آجيغينی مندن چوخلو چيخاجاقسان؟
- سنين، سنين بو رياكارليغين… او، حددت له پيچيلدادی. اونون خيردا گؤزلری 

غضب دن آليشيب يانيردی. قادين سكسكه لی حالدا اطرافينا گؤز گزديريردی.
بلكه يوخاری  ايسته ييرسن؟  نه  باخير. آخی مندن  ياواش- دئدی- جاماعات   -

قالخيم، هه؟
ارينين صيفتی واهيمه لی ايفاده آلميشدی.

آلچالديب  سسينی  درحال دا  قيشقيردی.  بيلمه يرك  ساخلايا  اؤزونو  اودا  يوخ!- 
داوام ائتدی.

- داها من دؤزه بيلميرم، ائشيديرسنمی؟
او سسينی بيرآزدا آلچالديب پيچيلتی يا كئچدی.- واللاه اؤلدوره رم سنی.

قادين يئنه باشينی آشاغی ساليب توخوماغينا داوام ائتدی.
- حالين هئچ اؤزونده دئييل. گاه دانيشير، گاه قيشقيرير، گاه دا سؤيوش سؤيورسن. 

آخی نييه؟
- نييه سينی سن چوخ گؤزل بيليرسن.

- من؟ منيم هانسی حركتيم سنی اؤزونو بئله آپارماغا وادار ائدير؟
يولداشی  قيناييرسان؟ مگر من سنه ياخشی عؤمور- گون  آخی منی سن ندن 
اولماميشام می؟ مگر من سنين بوتون ايستك لرينی يئرينه يئتيرمه ميشم می؟ سن 
اؤزون ياخشی بيليرسن كی، من هر آخشام بوردا هئچ ده اؤز خوشوم لا اوتورمورام. 

سنين بو قيسقانجليغين آغلينی لاپ اليندن آليب.
او  دئمه يه جه يم.-  نه  هئچ  داها  ائله ديم.  خبردار  سنی  من  ياخشی!  ياخشی،   -
اؤنلويونده  چيركلی  اوز  اوفی سيانت  گزديردی.  اوستولا  اوستول دان-  گؤزلرينی 
قاش- قاباقلی حالدا كيچيك چللك لرده كی سولغون پالمالارين آراسيندا گؤرونوب 
يوخ اولدو، تانيش اولمايان تكبّورلو قوناقلار خدمت ائدير، دايمی مشتری لرينين 
سالامينا قيساجا جاواب وئريردی. ياراشيقلی، اوجا بويلو اوفی سيانت اللی و چئويك 
ترپه نيردی. او، نزاكت لی و خوش رفتار ايدی. آنتونيو ايستر- ايسته مز بو گنجين 
قيوراق, اينجه حركت لرينی اؤزونون يؤندم سيز يئريشی ايله مقايسه ائتدی و كينی 

قايناييب جوشدو. اوفی سيانت بير ده اونلارين اوستولونا ياخين لاشدی. زالا گؤز 
گزديردی. و آنتونيو هله آروادينا طرف اييلمه ميش آنی اولاراق باخيشلاری قادينين 
صيفتينه زيللندی. ائله بو آن آنتونيو اوفی سيانتا طرف يئريدی. گؤزلرينه سانكی 
دوشه مه لری  آياقلاری  ائشيتمير،  بئله  آدديملارينی  اؤز  او  چؤكموشدو.  دومان 
حيس ائتميردی. باشينی آشاغی ديكميش آروادی ايسه اول كی يئرينده اوتوراراق 
ايچريسينده ديش قوردالايان اولان  اوستونده,  اوستولون  اوز مشغوليتينده ايدی. 
ارادی  ی  غير-  اييله رك-  طرف  اوستولا  آنتونيو  واردی.  گولدان  بير  كيچيك 
پارچا-  بارماقلارينی سيخدی. گولدان خيرچيلداياراق   الينه گؤتوردو و  گولدانی 
پارچا اولدو, آغاج ديش قوردالايانلار اطرافا سپه لندی. اونون بارماقلاری آراسيندا 
آرخا  الی نين  اوزاناراق  خط  قيرميزی  بو  و  گلدی  عمله  خط  قيرميزی  نازيك- 

طرفينه كئچدی.
- او سنه نه دئدی؟- سوروشدو.

قادين باشينی قالديردی. باخيشلاری توققوشدو. قادينين گؤزلری بيردن بؤيودو, 
سانكی حدقه سيندن چيخاجاقدی.

- بورا باخ!- او ساكت طرزده ديللندی- دئيه سن سن لاپ آغلينی ايتيرميسن. 
دی گؤروم مندن نه ايسته ييرسن؟ مگر سن اؤزون منی بوردا اوتورتمادين می؟ 
من كی, بونو سندن خواهش ائتمه ميشم. من ده نه واخت سا بير گون- ديرريك 
تاپمالی يام, يا يوخ؟ آلتی آی دير كی, گونومو گؤی اسكی يه بوكموسن. گئجه- 
اؤزونو  يوخ؟  يا  قويولمالی دير,  سون  بونلارا  بوتون  تؤكورسن.  زهله می  گوندوز 
ييغيشديريب آدام كيمی آپارماسان مندن الينی، ايكی سيندن بيرينی سئچ. آنجاق 
گون  عؤمور-  ياخشی  سنه  من  اولاجاق.  دفعه  آخيرينجی  بو  ياددا ساخلا كی، 
يولداشی اولموشام. اؤزونو اول كی تك آپارسان, بوندان سونرادا اولارام. آنجاق بو 

گونكو منظره بير ده تكرار اولسا, داها منيم آديمی توتما.
آدديم لادی.  كنارا  ساياغی  آداملار  گزن  يوخودا  و  سرخوش  چئوريلدی  آنتونيو 
يئنی دن  تبسّوم  بير  معناسيز  هم ده  معصوم,  اؤتركن  يانيندان  اوفی سيانتين 
و  ائتدی  ايشاره  قيساجا  اوفی سيانتا  باشی ايله  او  جوشدوردو.  حيس لرينی  اونون 
مطبخ دن كئچه رك آرخا حيطه چيخدی. اورادا دايانيب گؤزلمه يه باشلادی. آرتيق 
آردينجا  اونون  اوفی سيانت  آلماغا طاقتی چاتميردی.  تيتره مه يينين قارشی سينی 
او,  دوردو.  ياناشی  اونونلا  چكينمه دن  حيه طده  قارانليق  داريسقال  و  چيخدی. 
آنتونيودان هوندوردو. اونون سربست دوروشو دؤيوشوندن اول قيلينج اوينادانين 

وضعيتينی آنديريردی.
- بورا باخ- آنتونيو ديللندی. اونون سسی تيتره ييردی- من هر شئيی بيليرم. اوردا 

سيزين آرانيزدا نه اولوب؟
- اونسوز دا هر شئيی بيليرم. دی گوروم سيزين آرانيزدا نه اولوب؟

- بيزيم آراميزدا هئچ نه اولماييب. آنجاق بيز ايكيميز ده بئله حساب ائديريك 
كی، سنين باشينا هاوا گليب.

- چرن لمه.
- »چرن لمه« سن بونو منه دئييرسن؟ منه چرن چی دئييرسن؟

گئری  اولماياراق  آسيلی  اؤزوندن  آنتونيو  شيغيدی.  ايره لی  اوفی سيانت  گنج 
چكيلدی. قورخاق ليغينا گؤره اوره يينده اوز- اؤزونه نيفرت اوخودو.

- آخی من بيلمه لی يم، يا يوخ؟ آز قالير آغليمی ايتيرم.

- اونسوزدا آغلينی ايتيرميسن. بئله اولماسايدی سنين جانينی آلارديم. بورا باخ 
ائی موردار دونوز, بيل كی, بيزيم آراميزدا هئچ بير شئی يوخدور. بونا آند ايچه 
بيله رم. آنجاق قادينا يازيغيم گلير. من سنين باشينين اوستونده اونا نه دئديم كی، 
سن ائشيتمه يه سن؟ اگر او قادين كيميسه اؤزونه جلب ائديرسه، هر حالدا او آدام 
سنين  گون  هر  گلير.  يازيغيم  اونا  منيم  كی،  دئييرم  گؤره  اونا  بونو  دئييلم.  من 

كيمی سينين شيلتاقليغينا دؤز ن باشقا بير قادينادا منيم يازيغيم گلردی.
- ائله ايندی جه سن اونا نه دئدين؟

گنج اوفی سيانت اونون صيفتينه بير سيلله چكدی. آنتونيو دال- دالی چكيلدی.
- من سنی اؤلدوره رم!- دئيه باغيردی.

نامردجه سينه  يالنيز  منی  سن  ديللندی.-  اوفی سيانت  دئيه  باجارمازسان،-   -
نامرد  سنی  آروادين  دوشونرلر؟  نه  باره نده  سنين  اوندا  بس  بيلرسن.  اؤلدوره 

آدلانديرسا خوشونا گلرمی؟ ايت اوغلو- ايت!
تك قالميش آنتونيو اوره يينی سويوق ديوارا سؤيكه دی. او چتين نفس آليردی. اؤز 
حيرص- حيلله سينه گؤره قورخاق ليغينا و كين- كودوره تينه گؤره اؤزونه نيفرت 
ياغديريردی. بو حقيقت ايدی. اوفی سيانت اؤلدوره بيلمزدی. او باشينی قالديردی 
چكيلميش  تاريم  كيمی  ايپك  محكم  سانكی  اوزه رينده  حيط  داريسقال  بو  و 
اولدوزلو سمايا باخدی. اولدوزلار اوشاقليغيندان اوزاق سيجيلی يادا گؤردويو همين 
اولدوزلاردی. اوندا او، بالاجا بير اوغلان اوشاغی ايدی و حيات ساده, گؤزل و 

قايغی سيز ايدی.
او بيليردی كی,  اونو هئچ راحات بوراخمير. آنجاق  اولوم فيكری  بيلمز!  اؤلدوره 
داها اوندان سونرا آروادينين اوزونه باخا بيلمز. بيليردی كی، آتا اوجاغيندان اونا 
يئنی جه پناه گتيرميش اونون اوچون بوتون دونيادا حياتين اؤزوندن بئله قيمت لی 
اولان بو قادين- اونون اوجباتيندان كی, بو حادثه باش وئره جكدی- اونو هئچ 
واخت باغيشلاماز. آنتونيو. آرتيق ياشا دولدوغو, كيفيرلشدييی و كؤكلدييی حالدا، 

او هله جاوان و خوشا گليم لی ايدی.
آنتونيو كيمی باشقا كيشی لرين ده اونا مئيل گؤسترمه سی مگر تعجّوب لودورمو؟ مگر 
تعجّوب لودور كی، كيشی لر گؤزلرينی اونون اسمر صيفتينه قيرميزی دوداقلارينا، 
جلب  دقتينی  اونلارين  او؟  بس  زيلله ييرلر؟  ساچلارينا  قارا  قاپ-  كيمی  شه وه 
ائتمك اوچون بير شئی ائديرمی؟ يوخ! اؤزونون دئدييی كيمی قادين اونا ياخشی 
عؤمور- گون يولداشی اولموشدو. كؤچوب گئتمك. يگانه چيخيش يولو بودور. 
داها  آراسيندا  آداملار  اولمايان  تانيش  شرايطده  يئنی  آپارماق.  باشقا شهره  اونو 
قايغی سيز ياشايا بيليرلر. او بئله ده ائده جك. او يئنی دن باشينی قالديريب يوخاريدا 
اولدوزلارا باخدی. ترلی  اونون طالعی تك قارما- قاريشيقلی اولان  سايريشان, 
ائتدی و كؤكسونو اؤتوردو.  دری سينده سرين گئجه كوله يينين تماسينی حيس 
آخير كی، بير قرارا گلميشدی. آروادی دئمك اولار كی, راضی لاشدی. بو پلانی 
اونلاری  ضروری لييينه  آدديمين  بير  بئله  و  ائتديلر  مذاكره  والدين لری  قادينين 
اينانديرديلار. و يقين كی، قادين هردن بير اؤز والدين لرينه ارينين گئت- گئده 
آرتان بو قيسقانجليغی و حيرصی- حيگگه سی باره ده معلومات وئريرميش. اودور 
كی، بو قرار او قد ر ده والدين لرينی تعجّوب لنديرمه دی. عموميت له اونلار آنتونيونو 
توتولانادك  خسته لييينه  قيسقانجليق  سارسيديجی  ائديرديلر.  حساب  آغيللی 
فيكرينه  بير  هر  اونون  كيمی كی،  ار  ياخشی  حتّا خوش رفتار، سؤزله  اونا  ايسه 

آنتونيو  سونرا  گلديكدن  قرارا  بو  راضيلاشديلار.  ايله  دئديكلری  اولور.  شريك 
حتّا  او  كی،  گئديردی  روان  قد ر  او  ايشلری  باشلادی.  آپارماغا  ياخشی  اؤزونو 
قرارينی دييشمه يه بئله حاضردی، لاكين آروادی فيكريندن دؤنمزدی. رئستورانی 
ساتماق فيكری اورتايا چيخديقدا همين او اوجابويلو گنج اوفی سيانت اونو آلماغا 
گرگين  هله ده  مناسبت  آراسيندا  اونون  ايله  آنتونيو  بيلديردی.  اولدوغونو  حاضر 
ايدی. آنتونيو هر وجهله اوندان چكينيردی. اونلار قييمت مسله سينده راضيلاشما 
اؤزونو  مشتری  قالديقدا.  مجبوريتينده  گيرمك  اونسيته  ايله  بيری  بير-  اوچون 
ائله آپاردی كی، سانكی هئچ نه اولماميشدی. اونون آقايانا گولوشوم همين كی 
گولوشويدو. اونون بو گولوشو، توتغون صيفتينده ديش لرينين پاريلتيسی آنتونيونو 
تب دن چيخاردی. اؤزونون دوشوندويو كيمی، سؤنوب اؤله زيميش كين و قورخو 

حيسّی يئنی دن آلوولانيردی.
وداع  سينيورا  او  ايدی.  نزاكت لی  و  ملايم  ده  اول كيندن  اوفی سيانت  دفعه  بو 
هديه سی باغيشلاماق فيكرينده اولدوغونو، بيلديردی و بو فيكيرده ائله نزاكت له 
گون اورتا  نهايت،  بيلميرديلر.  ائده   امتناع  اونلار  كی،  گؤستريردی  عنادكارليق 
جاوان  چيخديلار.  شهره  اوچون  آلماق  سئچيب  هديه  اوفی سيانت  ايله  آنتونيو 
بو  ايسته ييردی.  ائتمك  مئداليون هديه  يا  و  بوللور مونجوق  بير دوزوم  اوغلان 
اوزه رينده  اولدولار. پيش تاختا  ماغازاسينا داخيل  آنتيك وار  جور شئی لر ساتيلان 
اوست- اوسته قالاق- قالاق شكيل، گولدان، اويونجاق، قادين زينت شئی لٌری، 
تونج اشيالار و قديم سيلاحلار ييغيلميشدی. اوفی سيانت نظرده توتدوغو شئی لری 
گؤتور- قوی ائديب آلماق ايسته دييی مدتده آنتونيو ساكيت جه كناردا دورموشدو. 
آليجی پنجره نين يانيندا دايانميشدی. يوخاری قالخميش اليندن مونجوغون ساپی 
آنتونيو  اولدوغونو  مدافعه سيز  اوفيسيانتين  اولان  قاريشيق  باشی  ساللانيردی. 
آندا  بير  اولدوقلاری  اوتاق دا  بير  ايكی ليكده  دفعه  ايلك  و  ائتدی  درك  ايندی 
اونو سانكی يوخودان آييلتدی. رقيبی نين حياتی ايندی اونون الينده ايدی. همين 
ييغيلميش جير-  اوسته  اوزه رينده اوست-  الی بی اختيار پيش تاختا  اونون  آنداجا 
جيندير آراسيندا مناسب سيلاح آختارماغا باشلادی. لاكين داخيلينده هانسی بير 
قووه سی اونون بئينينده كی بو آنی فيكيردن داشينماغا سؤوق ائديردی. آخی هر 
شئی يولونا قويولموشدو. صاباح او بو شهردن كؤچوب گئده جك و بو آدامی بير 

داها گؤرمه يه جكدی. يوخ، آشنا، دئمزسن می آلداتديم؟
بير  ساچان  اؤلوم  اصل  تاپانچاسينين  قديم  بو  ياتان  راحات  چوخ  اله  آنتونيو 
پاسلی  تاريخين  آغير  آغير-  و  بئله-  باخ  كئچيردی-  خياليندان  اولدوغونو  آلت 
يادگارينی الينه آلدی. باش بارماغی ايله چاخماغی آياغا چكدی و تاپانچاسی نين 
اوتوز ايلده ترپنمه ين يايی محكم سيخيلماغا باشلادی. »باخ بئله«!- دئيه آنتونيو 
اونون نييتيندن خبرسيز اولان، اول لر بير دفعه اؤلدورمك ايسته دييی اوفی سيانتی 
نيشان آلاراق اؤز- اؤزونه پيچيلدادی. و تتييی چكدی. كيچيك اوتاغی گورولتو 
بورودو. لوله دن آلوو ايلديريم كيمی باييرا شيغيدی. گنج اوفی سيانت اولجه شوشه 
ايسه  سونرا  سريلدی،  اوزه رينه  پيش تاختانين  اولان  دولو  قدح لرله  و  وازلارلا 
پوليس  دايانيب  اولان،  سيلاح  داغيلميش  الينده  دوشدو.  دوشمه يه  سوروشوب 

گلنه دك قيشقيران آنتونيونون سسی اوتاغی باشينا گؤتورموشدو.

باياقدان ياغميش قار، كوله يين اللرينده اويناغان كيمي، گؤزلري نين اؤنونده اوْيناخلاييردي. 
كوْمبا- كوْمبا قار قوپاسيندان قوْپان قارلار، كولك نفسي ايله جانلانيرميش كيمي، اوجا 
بوْي روحلارا دؤنوردولر. بو قارانقولوقدا فضادا يالنيز ميدان اوْخويانلار، محض قاردان تؤره 

نن آغ- آپباغ روحلار ايديلار.
آرا بير، بولوتلارين هوجوموندان فاصيله دوشرهامان، آي اؤز سوْلغون قيافه سيني سمانين 
اوخشاييردي.  گؤز  ساريمتيل  ساريمتيل-  چكه رك  رديفينه  ايتتيهام  سينده  رتبه  اؤن 
ديكيلي  آيا  ساريمتيل  بنيزلي،  سوْلغون  يارا،  يارا-  عالميني  روحلار  گؤزلري  شاعيرين 

قالميشدي. اوره ييندن قايناييب، ديلي نين اوجونا آخان سؤز مصراعلاري يانيغلي- يانيغلي فضاني سيزديريردي:
»نه قارانليق دي بو زيندان، نه سوْيوق،
نه اوچون آي بو قده ر رنگي سوْلوق«!

كيمي  ناغارات  مصراعلار  شيققينا  آغاجلار،  بوي  خيردا  دؤنن  هئيكلينه  ايستيقامت  دؤيور،  يامانجاسينا  كولك 
هايلانيرديلار. بو يانيق اوره كلرين عكس صداسي كيمي ايدي. بوز دوْناقلاري آغاجلارين بوداغيندان آسيلي ايدي. 
شريت دن آسيلان قاتي سيچيم تئل لري، آغاجلارين گؤوده لرينه هؤرولموشدو. حيط ده حياتين واريني ثبوت ائده ن 

خيردا بوْي آغاجلار، شاعيرين قانيندامي، جانيندامي قاتيشار- اوْنو ايچدن، قاينادا- قاينادا دئييديريردي:
جان وئرير

 بير نئچه زنجيرلي
آمان. . . «!

سن نه قده ر توتقونسان بو گئجه!
يوخ, جئيرانيم، منه هئچ اويارديمي توتقونلوق؟ فضا بئله دير! گؤرورسن. پنجره دن حيطه بير باخ. بئله بير كولك مي 

اوْلموشدو بو ايلده هئچ؟ 
 - توتاليم فضا بئله دير. بونون سنه نه دخلي آخي؟

- يوْخ دئمه بونو. . . جئيران.
- گل، چاي گتيرميشم ايچ. ايندي سحر اوْلار. هله، ياتماييبسانداكي!

- ندي، اوْ- شعري؟ ياديندامي اوْخويارديم سنه. ساهيردن دئييره م »حبيب ساهير«دن.
- هه، باي و شاعير- داي.

- اؤزودور. باجاريرسانمي ايندي. . . اوْخو.
 . . . - . . . -

- دي تئز اول . . .
- آخي هاميسيني خاطيرلايا بيلميرم. شاعيري ده بو يامان حاله. . . اوْتوروب سامان اوسته، فيكره داليب. . . گل دئييم. 

گل دئييم كيملر اوچون ياز- بري گل/ ياز، شاليكارليغي وصف ائيله بير آز/ پالچيق ايچره چاليشان قيزلارا ياز. . . 

كولك اوْولداييردي، آي بولوتلارين اللرينده ن قوتارار يئره ائنيب، پنجره نين اؤنونده دايانميش دي. ايكي گنج, ايكي 
حيات يوْلداشلاري خيسين- خيسين سسلريني كوله يين اوْولتوسونا قوشاراق سيتقينا- سيتقينا اوْخويوردولار: 

»نه قارانليق دي بو زندان، نه سويوق
نه اوچون آي بو قده ر رنگي سولوق«!

كوله يين نفسي ايله يارانيب, اوْيانان ارواح، ظولمت دن سالينميش گئجه يوْللاري ايله گؤيلره اوچوردولار. محيط ده 
حياتين واريني ثبوت ائده ن خيردا بوْي آغاجلار شيققينا- شيققينا سيزلاييرديلار...

کولک لي گئجه
ع. ن- چاپار

دئييرلر اينسان اؤلنده روح بدندن آيريلير، يوخاری گئدير و اورادان اؤزونو سئير ائدير. بير 
گون روحومون بدنيمدن آيريليب ياواش- ياواش گؤيه قالخاجاغينا اينانمازديم. باهادير 
اونا باخديم. اوجادان،- توپو  يوخاری باخيب منی سسله دی. باشيمی دامدان ساللاييب 

توللا گلسين.- دئدی.
دئديم:- توپ دامدا دئييل، حيه طه دوشوب.

اوشاق  بير  هئچ  قاپيسينی  ايبراهيمين  آتيلديم.  كوچه يه  چومبه ليب  قيراغيندا  دامين 
اوچون  آلماق  اونو  دوشسه ايدی  بئله  درمانی  جان  حيه طينه  ندير،  توپ  بيلمزدی.  دؤيه 
اؤلدو.  خسته لنيب  سكينه  آروادی  سونرا  دوشندن  ايتگين  محاريبه ده  اوغلو  ايدی.  يوخ  جسارت  بيريميزده  هئچ 
دئييرديلر اوغلونون ديغينا گلدی. اوغلو قاديرين ايتگين دوشمه سی ايله آروادينين اؤلومو ايبراهيمی روح باخيميندان 
ضعيفلتميشدی. آرادا بير، دلی خانايا سالميشديلار. اما سونرالار چيخيب گلميشدی. چوخ واختلار ائوينده قالاردی. نئچه 
گون سس سوراغی چيخماياندا محله نين قادينلاری ارلرينی قاپيسينا گؤنده ررديلر. ساغ اولدوغوندان خبر آلارديلار. 
آما بير گون ائوينده اؤلوسونو تاپميشديلار. بوتون اوشاقلار حيه طه گيرميشديلر. هر يئره باش چكديك. توپلاردان اثر 
علامت يوخ ايدی. كيشيلر ايبراهيمين مئييدين ائودن چيخاران گوندن سونرا او حيه طه دوشن توپلاری دامدان آشيب 

راحاتجا گؤتوره بيلرديك.
بيرمحله ده  دوستلاريديق.  صميمی  قاليرديق.  اوتاغيندا  ۵۱۶-جی  مرتبه سينين  بئشينجی  ياتاقخانانين  ولی  منله 
سسلرديك.  دئيه  ولی  بيج  اونو  اولدن  ندنسه  و  ايدی  كيچيك  مندن  گون  اوچ  چاتميشديق.  باشا  بويا  دوغولوب 
اونيوئرسيتئتيده بير شهرده  اوخوماغا باشلاديق. هئچ زامان ايبراهيمين حيه طينه دوشن توپلارين يوخ اولمالارينين 
سبب كاری اولدوغونو ديله گتيرمه دی. خاطيره دفترينی اوخوماميشدان قاباق، ايبراهيمين ايتگين دوشموش اوغلونون 

كيتابلارينی اوغورلاديغينی دا بيلميرديم.
قاپی يوموروق ضربه لريله دوز دؤرد يول دؤيولدو:- ولی... آشاغيدا سنی چاغيريرلار.

اوتوردوغوم يئردن قالخماديم. ولی اوتاقدان چيخميشدی. نه ييمه لازيم ايدی بيج ولينی ندن چاغيريرلار.
فيكيره جومموشدو. نه ايَنينده كی ياری اسپورت ياری كيلاسيك گئييملرينی، گئن پيژاماسی و آسكيلی  كؤينه يی  ايله 

ده ييشمه دی نده كی سحردن دملنميش كهنه چايی ايچمه دی. دئييردی، ندنسه نيگرانام.
آشاغيدان  سنی  »ولی  آچيب،  آغزيمی  كئچيريرديم.  حيسس  كيمی  ائله ميش  پيسليك  بير  ولييه  ندنسه  ده  من 
زهريمارا  ايسته ييرديم.  دئمك  سوروشماديم«   بئله  چاغيرديقلارينی  اوچون  نه  آچيب  قاپينی  هئچ  چاغيريرديلار، 

تاوانا قَدَر

رقیه صفري 

قالسين منيم هر شئيه گؤره شخصی آنلاييش لاريمی. »دئييم پيس اولوم، دئمه ييم پيس اولوم« فرضيه سی.
سؤزوم آغزيمدا آنام شاققا چكيب گولدو: او بير مثل دير. هاواخدان سنين فرضييه ن اولدو. اؤزوده كی ده ييشيب دئييرسن. دوزو »وئريم 

پيس اولوم وئرمه ييم پيس اولوم« دور.
البته آنام دا دوز دئييردی. هله منيم باشقالاری ايله دانيشاندا ده ييشيب اؤز آديما دئديييم مثل لردن هئچ بيلميردی.

- ناصير سفسطه¬ني قوتار گؤراخ.
دلی كيمی يئريمدن قالخيب ولی نين اوستونه جومدوم. سانكی اطرافدان منی توتوب اوندان اوزاقلاشديراجاقلارينی بيليردی. ساكيت 
قيراغا چكيلن  توتولوب  اللرينده  باخيب گولوردو. كيشيلرين  قيچيما   – آتيليب دوشن قول  منه، هاوادا  اوتورموشدو.  يئرينده  تمكينله  و 
انداميمين شيلتاق و اركؤيون آتيليب دوشمه سی، ميلچه يی تورا سالان هؤرومجه يين ال- آياق حركت لرينه اوخشاييردی. »شرق ملت لری 

شيمال قطبون اؤلكه لرينده ندن ياشايا بيلمز؟«  سوالينی اؤزوم ولی يه وئرميشديم.
دئدی:- چون ۱۲ ساعات گئجه و ۱۲ ساعات گوندوزو بوتون حياتی بويو ياشاييبلار. ۶ آی گئجه ۶ آی گوندوز، شرق ميللتين هاوالی 

ائله ير.
باشيمی بولاديم:- بيلمه دين كی. بونا گؤره كی شرق ميللتی آدام دئييل. بير گون ايشله سه اون گون ياتماق ايسته ير. اگر بيريسينی توتوب 
قطب اوستونده اولان اراضی لره بوراخسان آلتی آی گئجه ده آيی كيمی گيريب ياتار »آلله كريم دير«  دئير. منيم شخصی فيكريمه گؤره 

شرق ميللتی... 
ولی نين سؤزومو كسيب ناصير سفسطه دئمه ييندن آجيغيم گلردی. بلكه او گون دؤيسه يديم بير داها بو آدلا سسلنمزديم.

ولی باشينی بير- بيرينين اوستونه قالانميش يورقان دؤشك باغليسينا داياق وئردی:- اوره ييم داريخير. بوگون يامان نيگرانام.- دئدی.
يومروق  يول  نئچه  قاپی  اوتورماميشدان  يئريمده  قويدوم.  يئره  قاباغيندا  سوزوب  چای  استكانينا  قالخديم.  آياغا  ياندی.  اوره ييم  ولييه 
ضربه لريله دؤيولدو. تئز دوروب قاپينی آچديم. ياتاقخانانين قوروقچوسو قاپينين آغزيندا ايدی. تئز- تئز دريندن نفس آليردی. پيلله كن لری 
سرعتله يوخاری قالخميشدی. نئجه آدام اولدوغونو بيلمك اولموردو. هر شئيه گؤره پول گؤزله يردی. آنجاق بيرينه بير پيس حاديثه باش 
نفسينی دريب  باشلاردی.  اندامينين سول طرفينين يوخاری حيصه سينده جوجرمه يه  باسميش  ياغ  اونون  اينسانليق چيچكلری  وئرنده 
آغزينی آچماميشدان ولی ده قاپينين آغزينا چاتميشدی. باخيشينی گؤزلريمدن چكيب ولی يه تيكدی: ولی سنی تلفندا ايسته ييرلر. دئيه سن 
آناندير. ولی قاپينين آغزيندا نظمسيزجه سينه چيخارديلميش آياق قابيلارين بير جوتونو آياغينا آليب سرعتله قاپی ايله قوروقچو نوروزون 

اورتاسيندا قالان نازيك يولدان كاريدورا سوروشوب آشاغی قاچدی.
نرگيز اوتاغا گيرنده هاميميز اوتاقدا ايديق. آتام، سارا ننه م، باهادير، من. آنام نرگيزدن قاباق ايچری گيرميشدی:- گل اوتور نرگيز. دئييب 
الی ايله اوتاغين يوخاريسينی گؤستردی. نرگيز اوتورماميشدان آغ چاديراسينی اوزونه چكيب آغلاماغا باشلادی. اينجه و جانسيز قوللاری 
ايله چيينينين تيتره مه سی چاديرا آلتيندا نه قده رده جاذيبه لی گؤرونوردو. سويوقدان اؤزونه بوزوشوب تيتره ين آغ ال قوشونا بنزه ييردی. 
سانكی ياخينلاشسايدين راحاتجا توتوب ايكی اللرينين اورتاسيندا ساخلايا بيله جكدين. آنام بيزه باخيب قاش- گؤز ايشارتلريله ائشييه 
دا  آنامين  قالماميشدی.  اوشاغا  ده  هله  سونرا  ائوليليكدن  ايل  اوچ  چيخديق.  اوتاقدان  دوروب  باهادير  منله  ايسته دی.  چيخماغيميزی 
نئچه ايللر اوشاقسيز قالديغينی بيليردی. اونا گؤره ده آنامين گئتدييی حكيملردن معاليجه آلماق ايسته ييردی. ائولرينده اری ايله آنجاق 
سونسوزلوغونا گؤره دالاشارديلار. بيزه ده اری ايله دالاشاندا گلردی. اولجه بير آز آغلايار، سونرا آتام ايله آنامين سؤزلريندن ساكيتلشردی.  
آنام دئيردی: ايراد نرگيزده دئييل. اسد محاريبه ده قورخوب اونا گؤره اوشاقلاری اولمور. دئيردی:- كيشی قورخسا اوشاغی اولماز. اسد ده 
محاريبه ده قارانليقدا دوستونون قيريلميش قولونو توفنگ يئرينه الينه آلاندا برك قورخموشدو. دئييرديلر، اوزو ساپ- ساری سارالميشدی. 
نئچه ساعات قورويوب بير نقطه يه زيللنميشدی. دئييرديلر، كيشينين اوزونه اؤلوم توزو قونموشدو. آلله سونرادان اوزونه باخميشدی، جانينا 

جان گلميشدی.
تله سيك سو گتيريب ولی يه ايچيرتمك ايسته ديم. آغزينی آچمادی. سانديم، اوزونه اؤلوم توزو قونوب. ساپ- ساری سارالميش اوزو، 
ميدان چايينين ساری قوملارينين رنگينده ايدی. ياغيش ياغاندا چايين سويو قالخاردی. شهر بويو قاباغيندا اولان بوتون زير- زيبيلی 
ايله توپلاشيب چای قيراغينا گئدرديك. چايين اوزونده سرعتله  قاباغينا آليب يويوب آپاراردی. ياغيشدان سونرا محلله نين اوشاقلاری 
گليب كئچن زير-     زيبيللره باخارديق. سوپورگه، سله، آغاج، آياق قابی تايی بعضا تاختا كؤرپولرين سينيقلاری، حتا قادين آلت پالتاريندان 
نازيك  نارين قوم،  اثر قالاردی نه ده زير- زيبيلدن. ساپ- ساری يويولموش  آرتيق نه چايين سويوندان  بير تيكه. نئچه گون سونرا 
آرخا دؤنموش چايين قيراغينی احاطه ائدردی. نئچه ساعات بير نقطه يه زيلله نندن سونرا ولی نين گؤزلری سولاندی. اردبيل زلزله سينده 

باجيسی، اری و اوشاقلاری ايله بيريئرده دام آلتيندا قاليب اؤلموشدولر. صاباحيسی گون ولينی تئرمينالدان تبريز ماشينلاری ايله يولا 
الينه  ائله دوستونون قيريلميش قولونو تفنگ يئرينه  سالديم. بير گئجه ده باشينين توكلرينه آغ دوشموشدو. بلكه اسدين ده ساچلاری 

آلديغی گئجه ده آغارميشدی.
ياواش- ياواش گؤيه قالخيرديم. اوزانميش شكيلده. تاوانی گؤروردوم. تاوانا قالميش دايانديم. اؤزوم ايسته مه دن دايانديم. بيرآندا اؤزومون 
بير تاييمی دا تاختين اوستونده گؤردوم. اوزانميش شكيلده گؤردوم. ولی نين خاطيره دفتری سينه مين اوستونده ايدی. سيرا ايله دوزولموش 
كيتابلارينين آرخاسيندان گؤتورموشدوم. باجی سينين ياس تؤره نينه گؤره نئچه گون تبريزده اولدوغو واختدا هاميسينی اوخويا بيلرديم. 
آرتيق بوتون گيزلتديكلرينی بيليرديم. اوشاقليقدان ايندييه كيمی. ايبراهيمين حيه طينه دوشن توپلارين گؤتورمه سينی، ايتگين قاديرين 
كيتابلارينی اوغورلاماسينی، ديوار بير قونشولاری عابباسين ايكينجی آروادی ناهيده ايله گيزلين عشق¬بازليقلارينی و آناسينين كئچل 
آندا  بير  ائديرديم.  سئير  آشاغينی  قالخيب  هاوايا  راحاتجا  كيمی  له له يی  قوش  سانكی  ايدی.  وار  حيسسيم  يونگوللوك  و...  اولدوغونو 
دفه  نئچه  اولاجاقدير.  ولی  آچان دا  قاپی  بيرينجی  يقين  البته!  باخيرديم.  جيسميمه  روحسوز  گؤيدن  شوبهه سيز  دوشوندوم.  اؤلدويومو 
قاپينی دؤيوب من آچماديغيما گؤره اؤزو آچيب ايچری گيره جكدير. يئنه سينه مين اوستونده آچيق شكيلده سريلميش خاطيره دفترينی 
بيرينجی گؤره جكدير و دفتری اوستومدن گؤتوروب قيراغا آتيب ياخامدان ياپيشاراق چيغيرا- چيغيرا سيخاجاقدير. هم ده سؤيه - سؤيه. 
محلله ميزين قليظ سؤيوشلريله. بيردن الی، دوْنموش اوزومون دريسينه دَينده ياخامی بوراخيب نئچه آدديم آرخايا چكيله جكدير. بلكه 
اؤلدويومو بيلنده ناراحات اولماياجاقدير: بيرينجی دفترينی گؤتوروب سيرا ايله دوزولموش كيتابلارينی قالديريب آرخالاريندا گيزله درك 
ايله دوزه جكدير و تلسمه دن آياق قابيلارينی گئييب كاريدورا چيخيب ساختا چيغير- باغيرلا كؤمك چاغيراجاقدير. بير  يئنی دن سلقه 
عؤمورده يوخومو گؤروب ندن خاطيره دفترينی اوخودوغوم اوچون دانلاياجاقدير. آشاغی دوشمك ايسته ييرديم. بوتون گوجومله اؤزومو 
آشاغی ايته له ديم. هئچ بير حركتيم يوخ ايدی. بيردن اؤزومو ياری گؤيده تاوانين يانيندا حيس ائتديم ياری تاختين اوستونده اوزانميش 
آراسی كسيلمه دن دؤيولوردو. چيينلريم سانكی  آردينجا.  بيرينين  بير-  باشلادی.  ايله دؤيولمه يه  قاپی يوموروق ضربه لری  جيسميمده. 
تاختين اوستونه ميخلانميشديلار. آغير و حركتسيز ايديم. قاپينين آرخاسيندان ولی نين سسی گلدی. منی چاغيريردی. آشاغيدان تاوانا 
باخديم. چاره سيز باخيشلارلا آشاغی باخيرديم. هم گؤيده ايديم هم تاختين اوستونده. هر ايكيسی ده اؤزوم ايديم. بس نه اوچون روحوم 
اولدوغونو دوشوندوم؟ ائله بيل تاوانين  ياخينليغيندا دوران اؤزومون  گوزگوده كی  شكيليمدير. گؤزلريم  آجيشدی. چاره سيزليكدن ايدی. 
اؤله بيلمزديم. آياغا دورمالييديم. چتين ليكله آياغيمی ترپتمك ايسته ديم، ترپنمه دی. ولی قاپينی تئز- تئز دؤيوردو، آديمی سسله ييردی. 
آرادا بير، قاپينين آرخاسيندا كيملريننسه دانيشيردی. بير آز آشاغی دوشدويومو بيلديم. ياواش- ياواش آشاغی دوشوردوم. تاختا ياتميش 
جيسميمين ياخينليغينا قدر گلديم. تاماما    ً تاختا ياتميش جيسميمه ياخينلاشسايديم، يادا بيری الی ايله منه توخونوب ترپتسه ايدی دورا 
تاختين  اؤزومو  آنجاق  ايچينده  ثانيه نين  بير  بلكه ده  آندا  بير  چاليشيرديم.  ترپتمه يه  چييينلريمی  آياغيمی،  اللريمی،  سانيرديم.  بيلرديم 
اوستونده بيلديم. بدنيمين هر طرفی قوروموشدو. ياواشجا ترپنه بيلديم. بدنيمين هر طرفينه گيزيلتی گلدی. تپه دن ديرناغا قده ر نارين- 
نارين سانجيليردی. چتين ليكله آياغا قالخديم. ولينين خاطيره دفترينی يئرينه قويدوم. ديوارا ياپيشا-ياپيشا قاپييا ساری گئتديم. قاپينين 

ايشگيلينی چكن كيمی قاپی بركدن آچيلدی.
- موشتولوغومو وئر سونا خانيم. موشتولوغومو وئر. نرگيز ايدی. سئوينجك قاپينين آغزيندان حيه طه آتيلدی. قاپينی آرخاسينجا باغلاديم. 
اوتاغا ساری قاچدی. ائودن بير سس چيخمادی.  پنجره دن ايچری باخدی. دئديم:- ائوده كيمسه يوخدور. نه اولوب نرگيز خانيم؟ نرگيز منه 
ساری دؤندو. گؤزلرينين تام ببه يينی گؤردوم. ياشيل ايله بال رنگينين اورتاسيندا بير بويا ايدی. اوزون كيرپيكلرينين اورتاسيندان خصوصی 
پاريلتی ايله گؤرونوردو. خومار و شيلتاق. دئدی:- آنان هاردادير؟ خوش خبريم وار. حكيم دئييب، اوشاغيز اولا بيلر. ديوارا دايانديم. تپه دن 
ديرناغيما كيمی گيزيلتی بورودو. دئديم: -بس اسد محاريبه ده قورخماييب؟ نرگيز اوزومه باخيب گولومسه دی. گولومسه دی و سرعتله 

حيط قاپيسينا طرف يئرييب قاپينی آچيب گئتدي.
قاپينين ايشگيلينی چكن كيمی قاپی بركدن آچيلدی. ولی ايچری گيردی. آرخاسينجا دا قونشو اوتاقداكيلار. ولی اوزومه باخدی:- نه يه 

آچميردين؟ دئديم بس باشيوا نه گليب. آچاريمی دا تبريزده ايتيرميشديم قاپينی آچا بيلميرديم.
بدنيمين گيزيلتيسی ياواش- ياواش آزاليب آياق بارماقلاريمين اوجوندا آرادان گئديردی. ولی نين قارشيسيندا اوتورموشدوم. اؤز- اؤزومه 

دئديم: ولی منی سسله مسه ايدی بلكه ده لاپ يوخارييا گئده بيلرديم. تاواندان دا يوخارييا. 

■ ساري سئرچه
دوققوز ياشيندايديم. ان بؤيوك بيلگيم »ياخشي قيز« اولماق اوچون چاليشماغيم 
دووارا  دام-  كيمي،  كئچي  دايانماييب  گؤيده  يئرده  بئله  بونونلا  ايدي، 

ديرماشارديم.

* * *
آخشام  هر  داشينميشديلار.او  يئنيجه  ائوه  كيرالي  اولان  اونلارقونشولوغوموزدا 

چاغي قاپيلاريندا دايانيب كوچه ده شيلتاقلايان اوشاقلارا باخاردي
ائولرينه  قيزاريب  قيپ-قيرميزي  قاققيلدايارديم.او  باخيب  بيغلارينا  باشلايان  يه  بيتمه  يئنيجه  اونون  منسه 

گيرردي.
اونلارين گلمكلريندن ايكي آي سوووشوردو،بير آخشام يئنه ده او قاپيلارينين اؤنونده دايانميشدي.مني گؤروب 
قيزارا- قيزارا يانينا چاغيردي.آدديملاريمي درركن اونا دوغرو گئديب ، نه سؤيله مك ايسته ديييني سوردوم.او 

آرخاسيندا گيزلتدييي اليني قارشييا گتيريب دئدي: »باخ!بونو سنين اوچون توتموشام.ساري سئرچه دي...«
سئوينجك اونا باخديم.ائله اوتانديم كي گؤزلريندن...! ساري سئرچه ني آليب ائوه گئتديم.آللاهيم!!! او نه قدر 
سئويملي بير قوش ايدي.ساري سئرچه م قاچماسين دئيه آياغينا ساپ باغلاميشديم .آخشاملار، داها كوچه 
يه چيخماييب ، يالنيز او قوشلا اوينايارديم. بير دؤنه ندنسه سهو ائديب اونو گؤزدن قاچيرميشديم،آما آياغينا 

ساپ باغلاديغيم اوچون اونو تئزليكله تاپاجاغيما امين ايديم.
ساري سئرچه ني نه قدر آختارديم سا تاپا بيلمه ديم، او اوزدن – قوشو تاپماغا يارديم ايسته مك اوچون- 
اونلارين قاپيسينا گئتديم . قاپيني چالاركن كوچه ده كي اوشاقلار،اونلارين كئچن گئجه كؤچوب گئتديكلريني 

سؤيله ديلر. اوزگونجه سينه ائوه دؤندوم.
ايكي گون سونرا ، ساري سئرچه مي ، آياغينداكي ساپ ايله  باغچاميزداكي قيزيل گول بوتاسيندان آسيلاركن 

گؤردوم.
 

■ كؤرپه
آنا اون-اوچونجو دؤنه دوغدو. يئنه ده كؤرپه سينين اينقه سيني دويمادان آييرديلار اونلاري. آنا آغزيني يئردن 
گؤيه قدر آچيب باغيردي. دوغوم سانجيسيندان دئييل،آيريليق آغريسيندان دا يوخ. دؤشلري پاتلاييردي يازيق 

قادينين. 
قودوز سيچانلاراونون امزييينه داراشديلار.  بير داملا 

سودو يئره دوشمه  مه لي ايدي يوخسا... 
يه  ايكينجي  اون  بيرينجيدن  آجيمادي.عئيني  آنا 
اون  بيرينجيدن  عئيني،  گولدو  آنا  ترسينه.  نين  جه 

ايكينجي يه جه نين ترسينه...

* * *
كاني  اؤلوم  آپارديلار.اوراسي  داخمايا  بير  ني  كؤرپه 
اولان  اورادا  هربوجاغينا  داخمانين  سن!  دئيه  ايدي 
قدري  قورويان  آجليقدان  بويو  ايللر  كؤپكلري 

سوموك قالانميشدي .
امزيكلري  دا  اونلارين   . اولاشيرديلار  قانجيقلار 
ني  كؤرپه  اويسا  شيشميشدي.  قدري  پاتلاياجاق 
او  اونلاري،  كؤرپه  آخي  گولدو.  گؤزلري  گؤرجك 
ايدي  كيشي  تك  قورتاران  آغريدان  آليجي  جان 
سيرا  اوچون  اميزديرمك  ني  كؤرپه  قانجيقلار   .
امزيييني  بيريسينين  هئچ  اونلارين  آنجاق  چكديلر، 
يه  اممه  اؤزلريني  اؤز  اونلار  اوشاق.  توتمادي 
باشلاديلار. اونلار اميشديكجه كؤرپه قوسدو. اونلار 

هوروشدوكجه كؤرپه سوسدو.

* * *
گؤرونوردولر.آنجاق  كيمي  راحاتلانميش  قانجيقلار، 
قارني  اونون  باشلادي.  آغلاماغا  سانجيدان  كؤرپه 
و  ييردي  بنزه  قادينا  حاميله  كي  شيشميشدي  ائله 
او گورونتو اونا هئچ ياراشميردي. قانجيقلار، يئنه ده 
باشلاديلار.  يه  حوروشمه  آغريسيندان  امزيكلرينين 
بير  كؤرپه اونلاردان قورخموشدو كيمي گؤرونوردو. 
آزدان سونرا او دا باغيرماغا باشلادي . سانكي دوغوم 

سانجي سي چكيردي زاواللي اوشاق.
قانجيقلارين حوروشمه سي كسيليردي آستا- آستا، 

و بو حال كوپكلري چوخ شاشيرديردي . 
دا  او  آخي   . آرتيق  سوسموشدو  ده  كؤرپه 
سيچان  سورو  بير  كؤرپه،   . راحاتلاشميشدي 

دوغموشدو .

■ کؤلگه
اللرينه باخدي. ديرناقلاري اوزانميشدي بير آز. ساغ 
ديرناغيني  آپاريب،  آغزينا  بارماغيني  باش  الينين 

چئينه دي. نيشلنا بارماغيني دا...
دا...جولو  بارماغيني  دا...اوزوك  بارماغيني  اورتا 

بارماغيني دا هابئله.
الينين ده ديرناقلاريني چئينه دي بير به بير.  سول 
باش  الينين  ساغ  دي.  گؤينه  باشي  بارماقلارينين 
كي،  سوموردو-  قدر  او  آپاريب  آغزينا  بارماغيني 
بارماغي پاتلادي . نيشا نا بارماغي دا... اورتا بارماغي 
هابئله.  دا  بارماغي  جولو  دا...  بارماغي  اوزوك  دا... 
بير.  به  بير  سوموردو  بارماقلاريني  ده  الينين  سول 
يئره  بيره.  بيردن  بولاندي  يي  اوره  اييلدي.  اللري 
توپوردو... توپورجه يي قانلي ايدي. آغزيني سيلمك 

قارشيسينا  گوزگو  قالخمادي.  اللري  دي.  ايسته 
ديشلري  پارچالانميشدي.  دوداقلاري  كئچدي. 
گوزگوده.  ييردي  بنزه  يه  هؤرومجه  اوزانميشدي. 
ايسته  سينديرماق  گوزگونو  اؤزوندن.  گلدي  آجيغي 
دي. اللري قالخمادي . ديشارييا قاچدي. كؤلگه سي 

اوزانميشدي. اؤزونو چئينه مه يه باشلادي.

■ کیلیم
قارقا،نه  داليندا  آغاج  نه  پيشيك،  باشيندا  دووار  نه 
سئرچه لر، نه ده كوچه ده شيلتاق اوشاقلار وار. ايل 
گون  بيريسي  لي  دئمه  قالير،  گون  ايكي  بايرامينا 
گونلري  سون  ان  قيشين  ساييلير.  آخشامي  بايرام 
گوجو  بوتون  كولك  سويوق  باخماياراق،  اولدوغونا 
لري  چكمه  بوينوندا،  چادراسي  قادين،  اسير.  ايله 
آياغيندا، قوللاريني چيرمالاييب بير كؤهنه كيليمي 
اوسته آچيب، زينه گلن  نين چوور سيمتلري  كوچه 
ايله  بير كوله سوپورگه  و  يير  رينه چيله  اوزه  سويو 

ايسلانميش يئرلريني سوپورگه له يير.
كولك ائله سرت اسير كي، بيردن كيليمي اورتايا قدر 
قالخيزيب يئره چارپير. قادين سو شيلانقيني دببه يه 
قويوب، سوپورگه ني يئره آتير و اللري توتار توتماز، 
كيليمين قيرينجيني آچير. بير كرپيج پارچاسي تاپيب 
يارييا  ايسه  بير گوشه سينه  قويور،  بير گوشه سينه 
كيليمي  سونرا  قويور  سيني  دببه  سو  دولموش  قدر 
يئنيدن سوپورگه له مه يه باشلايير. كولك يئنه ده 
گؤزلريني  قادين  قيريشديرير.  كيليمي  نيب  گوجله 
اوووشدوراركن،كيليمين قيرينجلاريني آچيب قالان 

يئرلرينيده سوپورگه- له يير. 

 * * *
هيزليجا  كولك  قاتلايير.  آخيديب  كيليمي  قادين 
دوشونور،  گونو  بيريسي  يوخ  صاباح  قادين  اسير. 

بيرده هاراداسا گيزلنميش گونشي. 

■ آینا
دا  يانديرماسايدي  لامپاني  دي.  كيليدله  قاپيني 
گؤزل  داها  ساچيلماسي  ايشيغين  آما  اولاردي، 
كؤينه  آلدي.  بدنيني  قيزيشما  اسروك  بير  اولوردو. 
دؤردونجو  اوچونجو...  بيرينجي...ايكينجي...  يينين 
ايله  اوجو  آچدي.بارماقلارينين  بئله  سيني  دويمه 
له  سيلكه  آستاجا  توتوب  ياخاسيندان  يينين  كؤينه 
اينجه سرينليك!  او  ياپيشيردي  نئجه ده  دي. آخ... 
كيچيك  كئچدي.  قارشيسينا  آينانين  دووارداكي 
بارماغي ايله آينانين تريني چيزدي. ساللانا- ساللانا 
سويوندو.  گئييملرني  باشقا  سونرادا  ييني،  كؤينه 
)آغ- آپباغ سود كيمي ايدي بدني!( هؤرويونو آچيب 
آز.  بير  اوزاقلاشدي  آينادان  داغيتدي.  چييينلرينه 
ييردي!(...  ايسته  گؤرونمك  )»گئشتالتجاسينا« 
كشف  بير  من!  گؤزلميشم  نه  ي!  ي  ي  هي 
اولونماميش سير كيمي! »ميزيلداندي اؤزو ايله.آينايا 
ياخينلاشدي... يئنه ياخينلاشدي... يئنه ده.گؤزلرينه 

باخدي، ياناقلارينا... دوداقلارينا... و...                         
آيناداكي  سونرا،  سينه،  اسروكجه  يومدو  گؤزلريني 
دوداقلاريني.  ماتيكلي  دايادي  دوداقلارينا  شكيلين 

)شامپو... صابين قوخويوردو اؤپوشلري.(  

                            * * *
يالنيز  كسين.  آچمادي  گؤزلريني  آلتيندا  سو  ايستي 

تميزلشمه يه فيكيرلشيردي.

■ كؤپك
بير آز گئج يئتيشدي. كور هاواسي اليله بير يئر تاپيب 
اوتوردو. گؤزلري قارانليغا آليشماميشدي هله. يئرينده 

راحاتلانيب قارشييا گؤز تيكدي.
بيلميردي.  ايدي  سي  دؤنه  نجي  نئچه  گليشينين 
گلديييي هر دونه ده بيرينجي، ها بئله اوراني ترك 
ائدن سونونجو آدام اولاردي، آما ندنسه بو دؤنه گئج 

قالميشدي.

* * *
دؤنه  دؤنه-  صحنه  ميشدي.  گلمه  اؤزونه  هله 
ديلينين  دييالوگ،  تيكه  بير  بئينينده.  تكرارلانيردي 
سؤيله  سينه  دليجه  دن،  كسمه  و  اولموشدو  ازبري 

ييردي اؤز- اؤزونه.

* * *
گؤزلريني  ايشيق  آغريديجي  گؤز  آچيلدي.  قاپي 

قاپانديردي.

* * *
بير چولاق كؤپك، سسسيزجه سينه گئديردي.

■ آغ گئجه
تام رومانتيكجه سينه ياشاياردي. بيريسيني سئوردي 
بير  ايتيرميشدي  اونو  ندنسه  سينه.  اؤلومسوزجه- 
دؤرديوزثانيه  مين-  آلتي  سئكسن  گونون،  تورلو.  
اوز  سينده  چئوره  دوشونردي.  اونو  آنجاق  سيني، 
ائلئمان  اونو آنيمسادان بير  يالنيز  وئره ن اولايلاردا 
سئودالاناردي  كسه  هر  ين  بنزه  اونا  و  آراياردي 

دليجه سينه ...

* * *
بير رومانتيك گئجه ده قارشيلاشديلار،آنجاق اونونلا 

گؤروشمه دي كسين.
اونا بنزه ين هر كسدن نفرت ائديردي.

 
■ تئلئفون

دسته  اللريم  باخير.  گؤزلريمه  پباغ  آ   – آغ  تئلئفون 
سينه اوزانير. اوزونتولو بير سس سينيرلريمي پوزوز. 
دسته ني يئرينه قويورام. آنجاق زنگ آچماق اوچون 
قولاغيما  گؤتوروب،  يئنيدن  ني  دسته  ماراقلانيرام. 
ياخينلاديب، بئش ثانيه قدري او حالدا ساخلاييرام. 

يئنه ده بير- آز اؤنجه كي چيلديردان سس بئينيمي 
قازماغا باشلايير. زنگ آچماقدان واز گئچيرم. دسته 
اوتوردوغوم يئردن  تئلئفونون اوستونه بوراخيب،  ني 
تاواندان  داراقلاييب،  تئللريمه  اللريمي  قالخيرام. 
قارالير.  گؤزلريم  م.  ديكيره  گؤز  لامپايا  آسلانان 
بوتون  گؤزلريمي  اوسته چؤكوب،  ديزلريم  آنسيزين 
سونرا،  راحاتلاياندان  آزاجيق  سيخيرام.  گوجومله 
كيتابي  كي  اوزرينده  ماسانين  اوتوروب،  يئريمده 
باشلاييرام.  واراقلاماغا  جاسينا  ماراقسيز  گؤتوروب، 
آرا  آنجاق  وار،  سي  صحيفه  ياخين  قيرخا  كيتابين 
دوشونجه  آغير  اونون  سطيرلر  اوخودوغوم  بير 
واراقلارينا  ايلك  كيتابين  بللنديرير.  داشيديغيني 
آراياركن،  زامانيني  ايلينين  ياييم  اونون  دؤنوب، 
تئلئفونون گرگين سسي فيكيريمي داغيدير. كيتابي 
يابانجي  بير  ني گؤتورورم.  بوراخيب، دسته  ائله جه 
دير؟«  ائوي  مي  نين   -... اوراسي-  »آلو...  سس 
اليم  قاپاديرام.  دئيه  دير«  »يانليش  سوروشور.  دئيه 
هله دسته ني بوراخماييب. بير شئي لر فيكيريمدن 
مي  گؤوده  بوتون  حيسس  بير  اوشونتولو  اؤتوشور. 
بئله  اؤزهنيرتيمدن  كيمي  اوغرو  ناشي  دير.  تيتره 

قورخورام. بو حاليمين ندني ني هئچ آنلاميرام. 
دسته ني هله ده كي هله دي بوراخماميشام. آستاجا 
د«  »دوووو...  تئلئفونون  آپاريرام.  دوغرو  قولاغيما 
ني  نومره  يازيلينجا كسيلير. هر  نومره  ايلك  سسي 
يازديقجا، هؤيوشنم چوخاليب، اوره ييم چيلغينجاسينا 

دؤيونور. 
سونونجو نومره يازيلير. آز زاماندان سونرا، تئلئفونون 
اينديدن  سسي  ين  سؤيله  »آلو...«  و  آچيلماسي 
ائشيديب آيدينجاسينا حيسس ائده بيليره م.  هر آن 

ايضطيرابدان بوغازيم قورويور. 
زامان سوووشور، و بيريسي او تايدان، تئلئفونو آچيب، 

توتغون سسي ايله »آلو...« سؤيله مه يير!
ايلديريم چالميش آدام كيمي يئريمده قورويورام. اؤز 
حاليما گولمه ييم گلير. »- ياني بوشو- بوشونا مي 

بو قده ر ايضطيراب چكميشم؟ !«
دوداغيمي ديشلريمله ييغيب، گؤزلريمي دووارا زيلله 
يققتيمي  د  سايار  گون  دووارداكي  بيردن  م.  ييره 

چكير.  
- آه... بو گون آيين نحس گونودور! بونو اؤنجه دن 

بيلمه لي ايديم، آنجاق كي...   

* * * 
تام يئددي ساعات دير اوتاقدايام. ديشارييا چيخيب 
سسي  تئلئفونون  آنجاق،  ييرم.  ايسته  آلماق  هاوا 
او  ده  يئنه  گؤتورورم.  ني  دسته  دولدورور.  اوتاغي 
ائوي  مي  نين   -... اوراسي-  »آلو...  سس  يابانجي 
دير؟« دئيه  سوروشور. »يوخ...! بو ايكينجي دؤنه دير 
زنگ آچيرسينيز، بوراخين لوطفن!« دئييب، تئلئفونو 

قاپاديب، اوتاقدان چيخيرام.

